
 

Ketabton.com



 درواغلـــــــــــــــوی   

 

www.Larawbar.net     2  
 

 

 

 

 

 

 

 :ليكوال 

 تېرى ميسان

 

 

 :ژباړن 

 محمد حامد حيدرزى

 

 

  

(c) ketabton.com: The Digital Library



 درواغلـــــــــــــــوی   

 

www.Larawbar.net     3  
 

 

 

 

 

 !لوی درواغ              د كتاب نوم

 تېری ميسان             ليكوال

 پاريس - 2002          :                   د چاپ كال 

 محمد حامد حيدرزی            ژباړن

 (لومړی)مارچ  –  2022          د پښتو ژباړې چاپ

 محمد جاويد حيدرزی                       : كمپوز

 عبدالحق صميمى             :                     د پښتۍ يزاين

 برېښنايي كتابتون لراوبر ډاټ كامد  -  مختار احمد احسان :  چاري انلاينپښتۍ طرحه او  د

 netwww.Larawbar. 
 

   
  

(c) ketabton.com: The Digital Library



 درواغلـــــــــــــــوی   

 

www.Larawbar.net     4  
 

(c) ketabton.com: The Digital Library



 درواغلـــــــــــــــوی   

 

www.Larawbar.net     5  
 

خو دا لانجمنه او كړكېچنه موضوع  لا تر اوسه خورا د سپتمبر د يوولسمې له پېښې څخه لس كاله تېرېږي؛ 

توده او جالبه ده؛ ځكه چې د دې په اړه ابهامات ډېر دي، ډېرې داسې پوښتنې وټوكېدې چې ځوابوانه  يې لا تر 

تر ټولو مهمه دا چې د سپتمبر د يوولسمې پېښه په نړۍ كې د ستر سياسي، ستراتيژيكي، . اوسه پر ځای پاتې دي

اقتصادي ناورين او بدلون لامل وګرځېده او د تروريسم په وړاندې يوې نوې او اوږد مهاله جګړې ته لاره  ټولنيز او

 The New World)د شنونكو په اند په دې كار سره په غير رسمي ډول د نوی نړيوال دستور يا كړنلارې . پرانسته

Order )ې  وروسته دا پېښه د تمدنونو د ټكر پلي كېدل پيل شول او د ځنو كارپوهانو په اند له سړې جګړ(The 

Clash of Civilizations )د نظريې يوه بېلګه يا غبرګون و. 

. نظريه لاپياوړې شوې  ده( Global Village)د ساينس او پوهې له پرمختګ سره نړۍ كوچنۍ شوې او د  

صاد او د رسنيو په برلاسي كې نړۍ كې د ځواک ريښه او سرچينه په پوځي ځواک، پياوړی اقت( متمدنه)په اوسني 

په اوسنئ نړۍ كې هره پېښه او هره خبره سمدلاسه په څو شېبو كې په ګرده نړۍ كې د راډيو، تلويزيون او . نغښتې ده

اوسنئ نړۍ د رسنيو نړۍ ده چې د رواني او تبليغاتي جګړو ښه ذرايع بلل . انټرنټ له لارې په ژوندی بڼه خپرېږي

ي چې خپلو ګټو او غوښتنو ته اخلاقي او قانوني بڼه وركړي او هر خبر د خپلې سياسي هر هېواد هڅه كو. كېږي

جالبه دا ده چې خبر يو وي؛ خو د هر هېواد د رسنيو د خپرولو يا وړاندې كولو طرز  . تګلارې په رڼا كې خپور كړي

 .بېلابېل وي

په اړه متضاد ليدونه او  د نړۍ د سياسى چارو شنونكي او كارپوهان د سپتمبر د يوولسمې د پېښې

په دې ترڅ كې د . په دې اړه ډېرې شننې او څېړنې ترسره شوي، او ډېر څه ويل شوي او ليكل شوي دي. اندونه لري

( ستر درواغ)كتاب ( Thierry Meyssan)تكړه فرانسوي ژورناليست او سياسي كارپوه تيري ميسان 

(L'Effroyable imposture ) په فرانسه كې خپور شوی دی ځانګړی ځای او د پام وړ م كې،  ۲۰۰۲چې په كال

دا څېړنيز كتاب د خپل ځانګړی ارزښت او اهميت له امله نه يوازې په فرانسه بلكه د نړۍ په ډېرو . معلومات لري

( ستر درواغ)يوازې په فرانسه كې تر اوسه د دې كتاب . هېوادونو كې له خورا تاوده هركلي سره مخامخ شوی دی

د ځنو هېوادونو له خوا غندل شوی او معلومات ( ستر درواغ)كه څه هم چې . ې سوه زره ټوكه پلورل شوي ديكابو در

يې ناسم بلل شوي دي؛ خو بياهم دا كتاب د پښتو ژباړې په ګډون تر اوسه نژدې دېرشو ژبو ته اړول شوی دی چې دا 

 .كار هرومرو د كتاب څېړنيز او علمي دريځ لا پياوړی كوي

بر د يوولسمې د پېښې په سناريو كې لوېديځوالو نړۍ ته يو څو نوي نومونه، نورمونه او ژانرونه د سپتم

د سپتمبر د يوولسمې . القاعده، تروريست، بنسټپالونكي، سخت دريځه او داسې نور مطرح او وپېژندل: لكه

از تر اوسه ډېر خلک په خپلو دار. ناوړه پايلې په نړۍ كې د مسلمانانو د ځورلو او ربړولو په بڼه څرګندې شوې

د غچ ( چې افغانان نه وو)د سپتمبر د يوولسمې له عاملينو څخه . نړيوالو سفرونو كې له ستونزو سره مخامخېږي

اخيستلو په موخه پر افغانستان پوځي يرغل وشو چې دا ناورين لا تر اوسه دوام لري او هره روځ په سل هاوو بې 

 .وځي او  وژل كېږيګناهه افغانان په دې اور كې س

په دې توګه موږ د سپتمبر د يوولسمې پېښه غندو او له هغو ټولو بې ګناهو انسانانو سره چې په دې اور 

 .كې سوځي او تباه كېږي خواشيني او خواخوږي څرګندوو

 م كې هټلر د آلمان ۳۳۱۱كه د تاريخ پاڼې واړوو په كال . په دې خبره ټول پوهېږو چې سياست دوه مخه لري

سخت ( كمونېستان)ته اور ورته كړ او په دې پلمه يې خپل مخالفين ( Reichstagsgebäude)د پارلمان ودانۍ 

په نړۍ كې هر هېواد د خپلو اهدافو د لاس ته راوړلو او د خپلو ګټو د خونديتوب په موخه خپل كورنۍ او . وځپل

انستان زيات وګړي نالوستي دي؛ خو په كه څه هم چې د افغ. جوړوي او څاري( تګلارې)باندينۍ سياستونه 

افغانستان كې د تېرو دېرشو كلونو جګړې، نړيوال سياست او مداخلت په پام كې نيولو سره، نن كابو هر افغان د 

له بده مرغه چې د . خپلې پوهې، تجربې او علمي سويې سر سم څه ناڅه په سياست پوهېږي او سياسي ليد لري

ستونزو او اختلافاتو سره ( مصنوعي)فغانستان له مذهبي، توكميز، ژبنيز او ډېرو نورو پرديو د لاسوهنې له امله ا

د افغانستان زاړه او نوي مخالفين او  دښمنان له دې كمزوريو او د افغانانو له بې اتفاقۍ څخه . لاس او ګرېوان دی

 (.Divide and role) :يې كړه اېل يې كړهبېل : انګريزان د بې اتفاقۍ د اغېزې په اړه يو ښه متل لري. بشپړه ګټه اخلي

له هغه ځايه چې د ژوند په هر ډګر كې تعادل ضروري دی، په اوسني نړۍ كې د ځواک تعادل او تناسب 

(Balance of Power )ښكاره خبره ده چې غوا توره او شيدې . ته د بل هر وخت په پرتله ډېره اړتيا ليدل كېږي

خدای دې د افغانانو مل . ي او بله دا چې په خړو اوبو كې كبان په آسانه نيول كېږياوبه له پاسه خړې راځ. سپينې دي

په دې توګه وينو افغانستان دګاونډيو او نړيوالو سياسي او نظامي لوبو ډګر . د پوښتنې څوک نه لري! شي

 .ګرځېدلى دی

 

جزئياتو او لاملونو  دا چې زموږ هېواد د دې پېښې او ناورين ستر قرباني دی؛ ځكه نو د دې پېښې په

 .پوهېدل او د پېښې د بېلابېلو اړخونو څېړل د بل هرچا په پرتله افغانانو ته  زياته اړينه او ضروري ده

څخه د كتاب ( حامد حيدرزی)د موضوع اهميت او د كتاب جالبيت په پام كې نيولو سره ما له خپل دوست 

وي، زما غوښتنه يې ومنله او په خورا ليوالتيا يې ژباړې ته د ښاغلى حيدرزی دې كور ودان . د ژباړې غوښتنه وكړه

 .مټې ونغښتې او په ډېر كم وخت او ښه ډول يې خپله دنده سرته ورسوله

همداشان زه د ښاغلى احسان الله آرينزی منندوی يم چې د كتاب په بياكتنه كې يې ونډه واخيسته او د 

 .ته چمټو كړپښتو ژباړې په سمون  سره يې كتاب بشپړ او چاپ 

زه په خپل وار د الازهر خپرندويه ټولنې څخه مننه كوم چې د دې كتاب د چاپ چارو ته يې اوږه وركړه او 

 .يې په ښه بڼه چاپ او خپور كړ( ستر درواغ)

د لوستلو وړ ومومئ او د  انځور بل اړخ وګورئ  او د خپلو ( ستر درواغ)داراز هېله من چې تاسو دا كتاب 

 !ه پاره ځوابونه ومومىځنو پوښتنو ل

د كتاب د پښتو ژباړې ځينې لوستونكى، موسسى يا دولتي كړۍ، د ( لوی دوراغ)كېدای شي چې د 

 .كتاب له محتوياتو سره توافق و نه لري

دا يوه ډېره طبيعي خبره ده، په هر كتاب كې مطرح كېدونكى نظريه خپل موافقين يا مخالفين لري، امريكا 

، ترهګرو د امريكا په نړيوال سوداګريز مركز او پنتاګون يرغلونه وكړل او غوښتل يې  22ه وايي  چې د سپتمبر پ

سياسي او پوځي برم ته زيان ورساوه، دا نظريه په نړۍ كې ډېر پلويان هم لري؛ خو په عوض  –چې د امريكا تاريخي 

 .خپل نظريات لري –منې او خپل او ځينې نور چې دا خبره نه ( تېری مسان)كې داسې كسان هم شته لكه فرانسوي 

پېښو په هكله د بېلابېلو نظرياتو  22د سپتمبر د .  په دې مينځ كې د حقيقت موندل ډېر دروند كار دی

لوستل او څيړل، د اوسنى نړۍ په تېره بيا د افغانستان له ځوان توكم سره مرسته وكړي چې په نړۍ كې د ځينو سترو 

وه شي او په دې كړكېچنه دنيا كې چې ډېر سياسي مشرانو د رښتيا په ځای درواغ پېښتو او بدلونونو په لاملونو پ

 .وايي، خپله لار  ومومي او د سباني ژوند ستونزو او كړاوونو ته چمتو شي

پېښه په امريكا كې وشوه؛ خو افغانستان يې هم  په اور كې وسو او دا دی لسم  22كه څه هم د سپتمبر د 

هېوادونو لښكری ډېره دي او  74غانستان كې د ترهګرو اډو د شتوالي په پلمه، د نړۍ د كال پوره كيږي چې په اف

 !هره ورځ  خلكو ته د اور او وينو ډالۍ استوي

حيثيت لري؛ خو ځينې نور  لكه امريكا او ملګري يې ( سياهي كښكر)هېوادونو كې ځينې د  74په دې 

ته راغلي او د خپلو سبانيو ګټو د خونديتابه له پاره دلته تورې خپلې استراتيژيكي موخې لري او د همدې له پاره دل

 !وهي

ډرامه د همدې له پاره جوړه شوي وي چې امريكا افغانستان ته راشي او  22كېدای شي چې د سپتمبر د 

 دلته د پوځي اډو جوړولو له پاره هڅه وكړي چې په سيمه كې اتومي طاقتونه  وڅاری او د طبيعي شتمنيو په زېرمو

د نړۍ ستر ځواكونه هر وخت د خپل راتلونكي له پاره . او استراتيژيكي سيمو او لويو لارو باندې برلاسي ولري

 .امريكا د همدې له پاره افغانستان ته  راغلي ده. اوږده پلانونه لري

ر څه د پېښې په هكله په ډې 22د تېري ميسان د كتاب لوستنه به له تاسو سره مرسته وكړي چې د سپتمبر د 

 !وپوهيږي او په پټو غرايمو باندې پوه شي

 

 عبدالحق صميمى

 هالند

دومره ژر او  ېپه پنتاګون باندې وشو؟ ټولى پيښ 22كال د سپتمبر په  2002آيا هغه بريد مو په ياد دی چې د 

 .ناڅاپي را مينځ ته شوې چى په لږ وخت كى د حقيقت څيړل ګران كار و

نيټه د واشنګتن په وخت د سهار له لسو بجو څخه لږ مخكى، د امريكا د  ۳۳كال د سپتمبر د مياشتې په  2002د 

 :دفاع وزارت لاندنئ اعلاميه خپره كړه

دقيقو د وزارت په ودانۍ باندې  83بجو او  9چى نن سهار په  بريد د څيړلو په حال كې دی هد دفاع وزارت د هغ)

تر اوسه د مرګ ژوبلى په اړه پوره معلومات نشته؛ خو د وزارت ټپى كاركوونكي د سيمې نژدی روغتونونو . وشو

د دفاع وزير ښاغلى دونالد رامسفيلد د دغه پيښى د وژل شوو او ټپيانو له كورنيو سره خپله . ته ليږدول شوي دي

سيمې ته د دفاع وزارت د . غمرازي څرګندوي او په پنتاګون كى د خپل كار له دفتر څخه د عملياتو لارښوونه كوي

د پيښې . ودانۍ له كاركوونكو څخه تشه شوې ،بيړنيو حالاتو، اوروژنى او روغتيايى پرسونل تر رسيدو وروسته

د . پنتاګون به سبا سهار بيرته خپل كار پيل كړيخو سره له دی په پام كى ده چى  ؛لومړنى زيانونه د پام وړ دي

ودانۍ د زيانمنو شوو برخو د كاركوونكو دفترونه د لنډ مهال له پاره بل ځای ته ليږدول شوي او د بيارغاونى كار به 

 (.ژر پيل شي

رويترز خبري آژانس چې له پيښې وروسته تر نورو مخكې سيمى ته رسېدلى و، اعلان وكړ چې په پنتاګون باندې 

په  (پال بيلاګا)نوموړی خبر د ديموكرات ګوند د يوه مشاور . چاودنه د يوې چورلكې په وسيله تر سره شوې ده

د شوی و؛ خو څو دقيقى وروسته د دفاع واسطه له اسوشيتيد پرس سره د يوې ټيليفوني مركې په ترڅ كې تايي

پنتاګون لګيدلې  پهوزارت په خپله دوهمه خبرپاڼه كى پخوانى معلومات سم كړل او وې ويل چى يوه لويه الوتكه 

 . ده

سره يې د حقوقي مرستيال په توګه كار كاوه، د پيښى په وخت كى په هغه سړک  (باب نې)چى له سناتور  (فريد هې)

هغه وويل چې ده له خپل موټر څخه داسې يوه بوينګ الوتكه . اګون ودانۍ ته نژدی غځېدلى دیروان و چى د پنت

چای تر  د سره د سهار "دونالد رامسفيلد"وويل چى دی له  (مارک كيرک)سناتور . وليده چې د لويدو په حال كې وه

لږ وروسته . ويه الوتكه راولويدهڅښلو وروسته، د پنتاګون د موټرو له پاركينګ څخه د وتلو په حال و، چى يوه ل

 .د پيښې له قربانيانو سره مرسته وكړي چېخپله هم د پيښى سيمې ته ورسيد  (رامسفيلد)

د ښارګوټي د اوروژنې عمله، د بيړنيو حالاتو سره د مبارزې فدرالى اداره او د  (آرلينګټون)څو دقيقې وروسته د 

دقيقو د پنتاګون  لسبجو او  لساو د سهار په  ورسېدهيمى ته پيګن د ملى هوايي ډګر د اوروژنې ځانګړې ډله س

 .زيانمنه شوې برخه راولويده

د . په اصطلاح د ژغورنې عمليات ګډوډ نه شي چارواكود  چېخبريالان د پيښې سيمى ته له تلو څخه منع شوی وو، 

شوي وو او خبريالانو بايد د پيښې د قربانيانو پټ شوي جسدونه د سيمې په يوه كوچني روغتون كې ليكه ايښودل 

هغه پلاستيكي كڅوړو په فلم اخيستلو باندی قناعت كړی وای چى ښايى په مينځ كې يې د قربانيانو جسدونه 

پراته وو؛ خو سره له دې اسوشيتدپرس د اور وژنې د عملياتو داسې انځورونه تر لاسه كړی وو چى چا له بلې ودانۍ 

 . څخه اخيستي وو

 ېكړه چ ېوباله او زياته ي ىځنډ وروسته، په پنتاګون بريد ځانمرګ ګړۍ وله څ (جنرال ريچارد مايرز)لوی درستيز 

له دولز څخه لاس انجلس  ېډوله بوينګ الوتكه وه چ200 - 757كرښه پورې اړوند  يمه الوتنه په امريكن هواي 44

وروسته نه پوهيدل چې  او پېنځه پنځوس دقيقو بجواته  ترافيک كاركوونكي د سهار له يد هواي. ته روانه وه

 ېنه ستړ ېهم د پيښې په هكله د معلوماتو د راټولو په برخه ك ېلا ي ېآژانسونو چ يالوتكه چيرته ده؟ خبر

ره له نيكه مرغه لكه څنګه چې وروسته ېدا شم. ښوده ېته نژد 800هڅې كولې، د قربانيانو شميره  ېكيدونك

ځې د خبري ورد راتلونكې  (دونالد رمسفيلد)شميرې څخه څلور ځله جګه وه؛ خو  ېڅرګنده شوه، له رښتين

 .د غلط ثابتولو له پاره هيڅ ونكړل يرېد دغه شم ېكانفرانس تر جوړيدو پور

د نړۍ تر ټولو ځواكمن پوځ په دې نه و توانيدلى چى خپل . په نړيوال سوداګريز مركز باندې بريد، ټوله نړۍ ولړزوله

تر بريد  ېواد دی په خپله خاوره كېي او د امريكا متحده ايالات چې ټولو فكر كاوه، نه ماتيدونكى هښارونه وسات

 !لاندې راغلى و

وروستيو جزيياتو ته وكتل  ې؛ خو كله چيخپل اغيز پريږد ېتر نورو لومړی خپريږي په عامه خلكو باند ېهر خبر چ

 .ضادې دينو ښكاري چى د چارواكو څرګندونې شرمونكې او مت ؛شى

ډګرونو په  يچلند د فدرالي ادارې په غاړه ده او د هواي يد الوتكو كنټرول او لارښوونه د هواي ېپه امريكا ك

 يد نوموړې ادارې د هواي. رافيک د كنټرول ټول كاركوونكي، د دغه ادارې لاندې كار كويت يبرجونو كې د هواي

، يوه او پېنځه پنځوس دقيقوبجو اته ترافيک كنټرولرانو د كريسچن مانيتور مجلې ته ويلى وو چې د سهار په 

څو دقيقې وروسته د . فيټو ته راښكته شوه او زموږ راديويى پيغامونو ته يى ځواب ورنكړ 29000بوينګ الوتكه 

كومه  يو ته دا فكر پيدا شو چې ښايدوی ټول ېالوتكې ځواب وركونكي ماشين چوپ شو او هماغه وخت و چ

دوی همدا راز ويلي وو چې لږ وخت وروسته د الوتكې پيلوټ څو ځله د . نيمګړتيا رامينځ ته شوې وي يبريښناي

له همدې سره الوتكه . غږيده او پيلوټ يې بېراوه يراديو ترانزميتر ولګولو او دوی د داسې چا غږ واوريد چې عرب

 .ده او د رادار له صفحې څخه وركه شوهد واشنګتن په خوا وګرځې

مركزونه د  FAAچلند د فدرالي ادارې يا  يد هوايي ډګر د برج كاركوونكو د شته كاري لارښود پر بنسټ د هواي

الوتكې په تښتونه باندې خبر كړي وو؛ خو د هغه ادارې ډير كورني چارواكي ځكه خپلو دندو ته نه وو حاضر شوي 

لږ وروسته دوی ته د دوهمې الوتكې د . د ګډون په موخه تللي ووكې سلكي كانفرانس يوه م پهچې كاناډا ته 

د مركزونو كاركوونكو لويه تيروتنه وكړه او فكر  FAAتښتونى راپور وركړل شو؛ خو د هغه روځې په ګډودۍ كې د 

نه پوهيدل چې د دوی په دې حقيقت باندی تر هغه و . د هماغه پخواني الوتكې وي ييې وكړ چى دا راپور ښاي

د نوموړې . درېيمې الوتكې د تښتونې راپور ورسيد او له هغه وروسته يې پوځي چارواكي په پيښه خبر كړل

 .ډيری ارزښتناكې او تاريخى دقيقې ضايع شوې 29تيروتنې په ترڅ كې 

كله د مشرانو جرګې و نه توانيد چې د هغه تدابيرو په ه (جنرال ريچارد مايرز)نيټه لوی درستيز  13د سپتمبر په 

د وسله والو ځواكونو كميټې ته معلومات وركړي چې ده بايد د بوينګ الوتكې د را ګرځولو له پاره نيولي ( سنا)

ګرځولو د د كانګرس غړو د غونډې په مهال د پوځ دغه تر ټولو لوړپوړي چارواكي ته وويل چې پوځ د الوتكې . وای

؛ خو آيا دا به څوک ومني چې د متحده ايالاتو پوځ د (ركه لاندې لوستلای شىدا م)له پاره هيڅ ګام نه و پورته كړی 

 ځ له ځانه هيڅ غبرګون نه و ښودلى؟ورنړيوال سوداګريز مركز په برجونو او پنتاګون باندې د بريدونو په 

د لوی درستيز نيټه يوه ګډه اعلاميه خپره كړه چې   14د سپتمبر په  NORADد امريكا د هوايى دفاع قوماندانۍ يا 

پورې له  او څليريشت دقيقو بجو نهه پوځ د سهار تر : په اعلاميه كې راغلي و چې. په څرګندونو باندې پرده واچوي

ته امر وكړ چې د مسوولينو ډګر  يموضوع څخه بې خبره و او د راپور د تر لاسه كولو سره سم يې د ويرجينيا هواي

ځواک چې د بوينګ الوتكې د موقعيت  يګي الوتكې واستوي؛ خو هوايجن F-16ښته كولو له پاره دوه كبوينګ د 

معلومات نه درلودل، فكر وكړ چې ښايى دا الوتكه هم په نيويارک بريد وكړي او له همدی امله دواړه  ېپه هكله ي

په همدې وخت كې يوه پوځي ترانسپورتي الوتكه چې د پريزيدينشل . جنګي الوتكې د شمال لور ته واستول شوې

و وېې پيژندله؛ خو نور نا وخته شوی ډګر څخه پورته شوې وه، تښتول شوې بوينګ الوتكه وليده ا يآندريو له هواي

 !و

او لوی درستيز د څرګندونو ترمينځ څومره توپير و تر اوسه پورې يې  NORADدفاع د قوماندانۍ  يدا چې د هواي

په اړه پوره معلومات نشته؛ خو آيا څوک د دې تصور كولای شي چې د متحده ايالاتو د پوځ رادار سيستم په يوه 

نه توانيد چې د څه كم سلو كيلومترو په ساحه كي د بوينګ الوتكې موقعيت او تګ لوری اړين وخت كې په دې و 

جنګي الوتكو و نه شو كړای چې په يوه لويه مسافر وړونكې الوتكه پسې  F-16په نښه كړي؟ او يا دا چې ځواكمنو 

 ورسيږي؟

ول تيره شوه؛ نو بيا ولې پنتاګون ته په يو ډوروسته كه موږ دا ومنو چې تښتول شوې بوينګ الوتكه له لومړني خنډ 

د دفاع وزارت د ساتنې له پاره تر لاس لاندې دئ د نړۍ  ېسيستم چ يد تلو په حال كې و نه ويشتل شوه؟ هغه امنيت

ښو ېكې له څو پ 1994هم پرې سمبال شوې ده، په كال  ۍپه دغه سيستم كې چې سپينه ماڼ. تر ټولو دقيق سيستم دئ

ډوله  "ال150 سيسينا "ښو څخه يوه د بيلګې په توګه دا وه چې يوه كوچني ېله هغه پ. ه راغللوروسته ډير بدلونون

په سپينه ماڼۍ او پنتاګون باندې ايښودل شوي د الوتكې ضد دا . نسكوره شوه ېالوتكه سپينې ماڼۍ ته ډيره نژد

او سمندري  يډګر كې د هواي يپه نوموړي هواي. ډګر څخه كنټروليږي يسيستمونه د پريزيدينشل آندريو له هواي

د دې ټولو حقايقو . جنګى جټ الوتكو سمبال دي F/A-18او  F-16كنډكونه ميشت دي چې په  ېځواكونو دوه دايم

 .په پام كې نيولو سره، دوی بايد هيڅكله لويه بوينګ الوتكه نه وای پريښې چې پنتاګون ته نژدې شي

الوتكه به د پنتاګون د ودانۍ په خوا  ېموږ نه پوهيدو چ): وويلوروسته د دفاع وزارت وياند  ېخو لكه څنګه چ

 .(داسې يو څه به پيښ شي ېپه دې هم څوک نه پوهيدل چ يراشي او ښاي

ډغرې  يدفاع له سيستم سره ي يتر نورو وړاندې روانه وه او د نړۍ د تر ټولو ښه هواي ېپه پايله كې بوينګ الوتكه چ

 .وهلې، ځان له پنتاګون سره وجنګاوه

متره او سور يې  82.74اوږدوالى يې . مسافرو د وړو ظرفيت لري 289، كارګو الوتكې دي چې د 200-757بوينګ 

ټنه وزن به ولري او كولای شي چې په  230كه نوموړې الوتكه پوره ډكه شى؛ نو . متره دی 83.3( د وزرونو په ګډون)

 .لار ووهي( ميله 360)كيلومتره  900يوه ساعت كې 

د . كسان كار كوي 28000پنتاګون د نړۍ تر ټولو لويه ودانۍ ده چې هره روځ پكې  . بيرته راځو د پنتاګون ودانۍ ته

په دې مانا چې نوموړې ودانۍ د كانكريټ د پنځو . پنتاګون نوم د ودانۍ د جوړښت له مخې ايښودل شوی دی

دا ودانۍ د ويرجينيا د ايالت په آرلينګټون ښارګوټي كې . كړۍ يې پنځه كونجه لري داسې كړيو په شان ده چې هره

د يادونې وړ ده چې د آرلينګټون ښارګوټى د واشنګټن په ګاونډ كې . موقعيت لري او سپينې ماڼۍ ته نژدې ده

 .پروت دی

بل دا چې د . جنګول شوې واید دې له پاره چې ډير زيان واړول شي، بوينګ الوتكه بايد د پنتاګون له بام سره 

پريكړه وكړه چې الوتكه د  "ترهګرو"هكتاره پراخوالي ته په كتو سره، هم دا تر ټولو آسانه لار وه؛ خو  29ودانۍ 

 .متره و، وجنګوي 27ودانۍ له يوې خوا سره چى ټول لوړوالى يې يوازې 

په دې مانا چې الوتكه په افقى . ښكته شوه الوتكه په ناڅاپي ډول لكه چې د كيناستو په حال كې وي، زمكې ته را

ډول روانه وه؛ خو كوزيدل يى تقريبا عمودي و او پرته له دې چې د پنتاګون ودانۍ ته نژدی د سړک د غاړې له لوړو 

 .څراغونو سره ولګيږي، له ودانۍ سره ولګيده

څه هم چې الوتكه د لګيدو په كه . د كوزيدو په حالت كې د الوتكې د ښكته كيدو ګير په اتومات ډول كار كوي

متره او يا د يوه دری پوړيزه ودانۍ په اندازه لوړه وه؛ خو په ودانۍ كې د ټكر له امله جوړ شوي  80وخت كې 

دغه حقيقت ته په كتو سره دې نتيجې ته رسيږو چې كيدای شى . سوري، د ودانۍ په لومړي او دوهم پوړونو كې دی

د يادونې وړ ده چې د پنتاګون . لګيدو مخكې، له الوتكې څخه ګير ايسته شوی ويد پنتاګون له زمكني پوړ سره تر 

د پيښې د ځای انځور ته په كتو سره . ودانۍ سره جوخت د چورلكو د ناستې ځای او د موټرونو پاركينګ هم شته

او د چورلكو ډګر ټول پوهيږي چې دا هر څه پرته له دې چې ودانۍ ته څيرمه زمكو، ديوالونو، د موټرونو پاركينګ 

 .ته زيان ورسيږي، سرته رسېدلي دي

كيلومترو پورې سرعت درلود؛  400څخه تر  700ټنه و او په ساعت كې يې له  200كه څه هم چې د الوتكې ټول وزن 

كه د پيښې انځور ته هر څوک وګوري په . خو له ټكر څخه وروسته يوازې د ودانۍ لومړۍ كړۍ ته زيان رسېدلى دی

 .باندې پوهيدلای شيدې حقيقت 

د الوتكې له ټكر سره سم ټول پنتاګون ولړزيد او د الوتكې په وزرونو كې سون توكو اور واخيست چې وروسته د 

 .كسان ووژل شول 223مسافرو سربيره په ودانۍ كې  67 پهپه پايله كې د الوتكې . نورو برخو ته ورسيد ۍودان

وينګ الوتكه د پنتاګون په هغه برخه ولګيده چې تر رغاونې لكه هر څه چې مخكې له مخكې پلان شوي وي، ب

ډير دفترونه . د سمندري ځواكونو د قوماندانۍ د نوي مركز د رغونې كار د پای ته رسيدو په حال كې و. لاندې وه

 له همدی. تش وو او په ځينو كې يوازی هغه كسانو كار كاوه چې د سامان آلاتو د نصبولو مسوليت يى په غاړه وو

 .امله د پيښې ډيری قربانيان ملكى كسان وو او حتى يوه جنرال ته هم پكې زيان نه و رسيدلى

 .نيم ساعت وروسته د ودانې پورتنى برخه هم ولويده

هغه نښې نښانې چې وروسته به ورته اشاره وشي ثابتوي چې د چارواكو هغه خبرې چې وايي دا يوه بوينګ الوتكه 

 .وه، د نه منلو وړ خبره ده

كه له فضايى سپوږمكۍ څخه اخيستل شوي انځور ته چى د چارواكو له خوا وړاندې شوی او الوتكه پكې په 

جعلۍ توګه ځای په ځای شوې وه، په ځير وكتل شى؛ نو هر چاته مالوميږي چې يوازې د بوينګ الوتكې پوزه 

 .ودانۍ ته ننوتلې او نوره ټوله تنه او وزرونه يې بهر دي

تكه په داسې ځای كې دريدلې وه چې وزرونه يې په ودانۍ نه وو لګيدلي او پرته له پوزې څخه د په انځور كې الو

 .الوتكې نوره ټوله تنه روغه رمټه وه

كه دا حقيقت ومنو چې د الوتكې پوزه . له همدې امله موږ بايد د الوتكې وزرونه او تنه د ودانۍ په انګړ كې ووينو

ی لري د داسې فلزي موادو څخه جوړ شوي چى ژر ويلې كيږی او سوزي؛ نو دا او وزرونه چې د سون مواد پكې ځا

. هم بايد ومنل شي چى د بوينګ الوتكې په شاتنۍ تنه كې د لاريو او كوچنيو موټرونو په شان فلزي مواد كاريږي

كه تاسو د . یمهمه خبره دا ده چى د اور له وژلو وروسته بايد لږ تر لږه د هغه فلزی موادو ايرې پيدا شوې وا

دا په . اسوشيتيد پرس په واسطه اخيستل شوي انځور ته وګورئ نو به درته څرګنده شي چى د الوتكې څرک نه لګي

په انځور كى ليدل كيږي چې د . داسې حال كې ده چى انځور د اور له وژلو څو دقيقې وروسته اخيستل شوی

ی ته نه ده تلې او د ودانۍ پورتني پوړونه هم لا په خپل اوروژنې موټرونه رسيدلى؛ خو د اور وژنې ډله د پيښې ځا

 .ځای پاته دي

نيټه په يوه خبری كانفرانس كې  12د سپتمبر په  (ايدپلاګر)ښارګوټي د اوروژنې د ادارې مشر  (آرلينګټون)د 

ته د تګ  وويل چې د ده ډله د پنتاګون د نورو برخو د اوروژنې ته استول شوې وه او د الوتكې د ټكر اصلى ځای

 .يوازې او يوازې د بيړنيو حالاتو سره د مبارزې ځانګړې ډلې د پيښى په اصلى ځای كې وې. اجازه نه وه وركړل شوې

 :د يوه خبريال پوښتنو ته داسې ځواب ووايه (ايد پلاګر)

 له الوتكې څخه څه شى پاته شوي و؟ :خبريال

د الوتكې په هكله بايد ووايم چې د اوروژنې د عملياتو په ترڅ د الوتكې ځينې ټوټې د ودانۍ د ننه پيدا  :پلاګر

 .كه په لنډه توګه ووايم د الوتكې تنه او يا داسې كوم بل شى هلته نه و. شوې؛ خو پاتې شوني ډير زيات نه و

ځای په  نژدو سيمو او حتى په سړک كې ليدل د الوتكې ډيرې زياتې وړې ټوټې د پيښې د ! ښاغلى پلاګر :خبريال

 آيا ستاسو په نظر الوتكه د ټكر په وخت كې يوازې د تيلو له وجې چاودلې؟. دا ټوټې ډيرې وړې دي.  كيږي

له موږ سره څو داسې كسان شته چې حال يې په خپلو سترګو ليدلى . زه نه غواړم په دې اړه نورې خبرې وكړم :پلاګر

به له ما څخه ښه معلومات دركړي چې د الوتكې د رسيدو په وخت كې څه پيښ شول؟ زه كه  او زما په آند دوی

 .رښتيا ووايم په دې نه پوهيږم

 د الوتكې د سون توكي چيرته دي؟ :خبريال

 . موږ يوازې يو سوری ليدلى چې زموږ په آند د الوتكې پوزه پرې لګيدلې وه :پلاګر

كانګرس غړو ادعا وكړه چې دوی د الوتكي ټكر ليدلى و؛ خو د ډيرو زياتو  كه څه هم چې ځينى پوځي چارواكو او د

حتى د پنتاګون د موټرو . او د نه پيژندلو وړ كوچنيو ټوټو څخه پرته د الوتكې د تنې هيڅ ښكاره ثبوت و نه ليدل شو

يې نه شو كړای چې د پارګينګ د امنيتي كمرې اخستل شوو انځورونو هم له هيڅ زاويې څخه بوينګ و نه ښوده او و

 .د چارواكو ادعا ثابته كړي

 : اوس راځى چى د چارواكو ټولې څرګندونې په لنډه توګه تكرار كړو

  تښتول شوې بوينګ د هغهF-16  جنګي جت الوتكو څخه وركه شوې وه چى د همدې الوتكې د تعقيب له

 .ه هم غلې تيره شوهپه دې سربيره د واشنګټن د هوايى دفاع له سيستم څخ. پاره استول شوې وې

   الوتكه په داسې حالت كې چې افقى روانه وه، په عمودي ډول د پنتاګون د موټرو په پاركينګ كې په

 .زمكه كيناسته

 يوازی د الوتكې پوزه په ودانۍ كې سوری جوړوي او . الوتكه د ودانۍ له لومړني پوړ سره ټكر كوي

 .مخكې له دې چې وزر يى له ودانۍ سره ولګي، دريږي

  وره كيږي او د وزرونو د سون توكي تر هغه پورې سوزيږي چې ودانۍ ته اور  -د الوتكې تنه ژر تر ژره خوره

 . واچوي

څرګندونو ته په اشارې سره بايد وويل شي ( د كانګرس غړو او پوځي افسرانو)د پيښې د سيمې د عيني شاهدانو 

ه درواغو ته د حقيقت د بڼې وركولو هڅه كړې وه چې د چې دا ټوله جوړه شوې كيسه له درواغو ډكه ده او دوی هغ

 .پوځ له خوا جوړ شوي و

كه چيرته تاسو د همدې فصل په لومړيو كې، د پنتاګون له خوا . دوی د يوه درواغ د پټولو له پاره بل درواغ ويل

هغه ( Kamikazeكاميكازي )د . خپره شوې اعلاميه ولولئ، درته څرګنده به شي چى بوينګ الوتكه اصلاْ نه وه

په . الوتكو تيوري تر نيم ساعت پورې هم نه وه( بيړيو يې ځانمرګي بريدونه وكړل يجاپاني پيلوټان چې په امريكاي

دې سربيره د ښاغلى لوی درستيز تر مركې پورې هم د هغه جنګي جټ الوتكو په هكله هيڅ خبر نه و خپور شوئ چې 

پاره استول شوې وې؛ خو دوه روځې وروسته دا كيسه هم د هوايى دفاع  د خيالي او تش په نامه بوينګ د كوزولو له

 . د قوماندانۍ له خوا په ډيره ځيركۍ سره جوړه شوه

كه څه هم په پورتنۍ ټوله كيسه كې د چارواكو څرګندونې يوازې او يوازې داسې پروپاګنده وه چې د عامه خلكو د 

مسافر  67كسانو مرګ او د هغه الوتكې لادركه كيدل چې  223د  غولولو له پاره جوړه شوې وه؛ خو په پنتاګون كې

 . پكې سپاره و، يو نه هيريدونكى حقيقت دی

مه الوتنه څه شوه؟ آيا 44هغه چاودنه چې پنتاګون يې ولړزاوه، څه وو؟ چاودنه ولې وشوه؟ د امريكنز هوايى كرښې 

پاره ووژل؟ كه دوی تر اوسه ژوندي دي؛ نو چيرته د الوتكې مسافرين ووژل شول؟ كه داسې وي؛ نو چا او د څه له 

 .دي؟ دا ټولې هغه پوښتنې دي چى د متحده ايالاتو حكومت بايد ورته ځواب ووايى

چې د كوسوو د جګړي  (ي كلارکويسل)جنرال اوس دا پوښتنه پورته كيږي چې چارواكو د څه شي ثابتول غوښتل؟ 

ټلويزيوني چينل سره په مركه  (CNNسي ان ان )دوه روځې وروسته له پر مهال د ناټو لوی قوماندان و، له بريدونو 

ړي؛ خو موږ د وك باندې بريدونه (پنتاګون)موږ له پخوا څخه پوهيدو چې ځينو مشخصو ډلو غوښتل په : كې وويل

بريد د دغه لوړ پوړي چارواكي څرګندونې هيڅ بهرني . پوره معلوماتو د نشتوالي له امله غبرګون و نه شو ښودلای

اوس راځئ د هغه پټو ټكرونو او . كوونكي ته اشاره نه كوي، بلكه د متحده ايالاتو د ننه كوم چا ته ګوته نيسي

 .ناخوالو په هكله وغږيږو چې د امريكا حكمرانه او د واک په ګدۍ ناسته ټولنه سره جلا كوي

سره  (حسنى مبارک)د مصر له ولسشمر، او له بريدونو وروسته  23ټلويزيوني چينل د سپتمبر په  (CNNسي ان ان )

هغه په دې هم نه پوهيده . په هغه وخت كې د مصر ولسمشر دا معلومات چې اوس يې موږ لرو، نه درلودل. مركه وكړه

له بلې خوا هغه څو اوونۍ وړاندې د بريدونو د تياريو په . چې كه دا موضوع ډيره وڅيړل شي؛ نو بله مانا به وركړي

 . اتي راپور هم د متحده ايالاتو دولت ته سپارلى واړه، يو استخبار

موږ اټكل كوو چې خلک ښايى الوتكې وتښتوي، دا شى او هغه شى وكړي؛ خو د نړۍ هيڅ استخباراتي : مبارک

. ادارې دا اټكل نه شو كولای چې دوی به د سوداګريزو مركزونو او پنتاګون سره له مسافرو ډكې الوتكې وجنګوي

. ويلای شم هغه خلكو چې دا بريدونه يې سر ته رسولي، په دې سيمه كې له پخوا څخه الوتنې كړې وېزه په ډاډه زړه 

زه په ډاډ سره ويلای شم چې د هغه . د پنتاګون ودانۍ دومره لوړه نه ده چې هر پيلوټ الوتكه ورسره وجنګوي

چې د پنتاګون د ودانۍ له يوه  الوتكې پيلوټ په دې سيمه كې ډيرې الوتنې كړې وې، تر څو هغه خنډونه وګوري

كوم چا دا موضوع ښه لوستې ده او په دغه ځای . خاص ځای سره ښايى د يوې لويې ملكي الوتكې په مخ كې راشي

 .كې يې زياتې الوتنې كړې دي

 نو ستاسو په آند دا كار د هيواد د ننه شوی؟ ستاسو په فكر د دې كار تر شا د چا لاس و؟ :پوښتنه

په متحده ايالاتو كې كه څوک د ترهګرۍ په تور . يا ووايم زه نه غواړم چې اوس ژر څوک ملامت كړمكه رښت :مبارک

شي چې دا كار د كوم سعودي، مصري او يا اماراتي عرب كار دی او يا  هراونيول شي؛ نو سم د لاسه ګونګوسې خپ

دوينه نه شي كولای او بايد د موضوع تر زما  په آند هيڅ څوک وړان. دا چې د دې ډول ټولو كارو تر شا عرب ولاړ دي

ډير خلک ښايى په ياد ولري چې د اوكلوهاما له بمى چاودنو وروسته  ۍد نړ. پوره روښانه كيدا پورې په تمه واوسو

زما په فكر د . د ملامتيا ټولې ګوتې د عربو خوا ته ونيول شوې؛ خو په حقيقت كې هغه بريدونه عربانو نه وو كړی

پورې بايد صبر وشي؛ ځكه چې دغه شان پيښه چې اوس په متحده ايالاتو كې شوې ده، د يو يا څو  څيړنو تر پايه

داسې پيلوټانو كار نه دی چې په فلوريدا كې روزل شوي او بيا يې د الوتكې د پورته كولو له پاره اجازه ليک 

ما ډيرې درنې او . خپله پيلوټي كړې زه دا ځكه وايم چې ما. تر لاسه كړی وي، چې ترهګريز بريدونه وكړي( لايسنس)

زه په ډاډ سره وايم چې دا آسانه كار نه دی او له همدې امله بايد دومره ژر هيڅوک . نورې جنګي جټ الوتكې چلولې

 .ملامت نه شي

كه د بوش ادارې د ځينې كورنيو ستونزو د پټولو په موخه د بريدونو موضوع تحريفولای شوای؛ نو آيا دا هڅه به نه 

 ې شوې چې په نړيوال سوداګريز مركز باندې د بريدونو ځينې مهم لاملونه پټ كړي؟و

سي ان ان )د . اوس به د هغه كيسې په هكله وغږيږو چې د نيويارک له بريدونو وروسته نړۍ ته وړاندې شوې وه

CNN)  او عادی  ېدقيقو خپل ورځن پنځوسبجو او  اتهنيټه د سهار په  22كال د سپتمبر په  2002خبري چينل د

كړ او يو ناڅاپه يې اعلان وكړ چې له مسافرو ډكه يوه الوتكه د نړيوال تجارتي مركز له شمالي برج سره  بندپروګرام 

لكه څنګه چې دوی د پيښې له سيمې څخه تازه انځورونه نه درلودل؛ نو د برج يوازې يو انځور چې له . ولګيده

 .هړونو څخه يې دودونه پورته كيدل، د ټولو ټلويزيوني شبكو له خوا خپريدپورتنيو پو

امريكنز هوايى كرښه . په لومړي سر كې ټولو فكر كاوه چې ښايى الوتكې په تصادفي ډول له برج سره ټكر كړی وي

ه لږ لګښت چې په دې وروستيو كې له مالي پلوه تاواني شوې هم وه، هڅه كوله چې خپلې الوتكې تر ډيره حده پ

ټول هغه لاملونه وو .....وچلوي، د هوايى ترافيک د مامورينو كار د ډاډ وړ نه و، عمومي بې نظمي روانه وه او نور

 .چې دې بريدونو ته يې لاره پرانيسته

ډير ژر وويل چې ښايى دا   (CNNسي ان ان )كه څه هم چې دا ډول ناڅاپى پيښو نور لاملونه هم درلودلای شوای؛ خو 

 . تصادفي پيښه نه وي او كيدای شي ترهګريز بريد وي يوه

نيټه له چاوديدونكو توكو ډكه يوه لارۍ د نړيوال  26كال د فبرورئ په  2998نړۍ اوس هم په ياد لري چې د 

د هغه . كسان ووژل شول او زر تنه نور ټپيان شول 6سوداګريز مركز د موټرو په پاركينګ كې وچاوده چې له امله يې 

حملې نسبت هغې اسلام پالې ډلې ته وشو چې د نيويارک له ښار څخه بهر يې فعاليت كاوه او مشري يې شيخ عمر 

د مبصرينو په آند كه دا ټكر يو بريد و؛ نو ښايى چې دا كار د يوه بل اسلام پال  (CNNسي ان ان )د . عبدالرحمن كوله

اسامه بن لادن چې افغانستان ته . د سعودي عربستان د پخواني ميلياردر اسامه بن لادن په وسيله شوی وي يعنې

نيټه، په خپله يوه فتوا كې د متحده ايالاتو او اسراييلو په  28د اګست د مياشتې په  2996يې پناه وړې وه، د كال 

ه د كينيا په پلازمينه نايروبي او د تانزانيا په نيټ 4د اګست د مياشتې په  2993د . خلاف د جګړې اعلان وكړ

اسامه د . پلازمينه دارالسلام كې د متحده ايالاتو په سفارتونو د شوو بريدونو نسبت هم، اسامه بن لادن ته شوی و

د نوموړي په  FBIاف بي آی . څو كلونو په ترڅ كې د متحده ايالاتو د دښمنانو په ليست كې لومړۍ ځای خپل كړ

د ملګرو ملتونو د امنيت شورا له طالبانو . ميليونه ډالرو جايزې اعلان كړی و ۵د معلوماتو په بدل كې د هكله 

غوښتي و چې هغه محكمې ته وسپاري او د متحده ايالاتو دولت هم په دې هڅه كې و چې د اسامه بن لادن په هكله 

 .ړه كړيجوغيابي محكمه 

(c) ketabton.com: The Digital Library



 درواغلـــــــــــــــوی   

 

www.Larawbar.net     19  
 

 نههد سهار په . سې له نيويارک څخه د ژونديو راپورنو وركول پيل كړلامريكايى ټلويزيوني چينلونو يو په بل پ

دوهم بريد په داسې وخت كې . يوې بلې مسافر وړونكې الوتكې له جنوبي برج سره ټكړ وكړ او ديرش دقيقو بجو

 له همدې امله دا انځورونه له. برج د سوزيدو ژوندي انځورونه خپرول يچې ټلويزيوني چينلونو د شمال وشو

د وروستنيو كلكو ثبوتونو له ليدو . مختلفو زاويو څخه اخيستل كيدل او په مليونو وګړو په ژوندۍ بڼه ليدل

د نيويارک بندري چارواكو . وروسته دا مالومه شوه چې متحده ايالات په خپله خاوره كې تر بريد لاندې راغلي دي

ندې تونلونه چې د نيويارک ايالت د منهاټن ښار ته تلل، د موټر بم چاودنو د كيدو له ويرې، هغه پلونه او د زمكې لا

 (. دوی ښايى فكر كړی وي چې زمكني كوماندو ځواكونه به هم بريدونه وكړي)بند كړل 

بجو د نيويارک پوليسو د دې ښار اوسيدونكو ته وويل چې كيدای شي نور لوړ برجونه هم د  9:04د سهار په 

بجو كله چې په پنتاګون باندې د بريدونو لومړي خبرونه خپاره شول،  لسو په د سهار. الوتكو د ټكر سره مخامخ شي

بجو  10:29د سوداګريز مركز جنوبى برج په داسې حال كې چې ژوندي راپورونه يې خپريدل ونړيد او ورپسې په 

سې راپورونه په هغه وخت كې دا. د نړيدلو برجونو دوړو د ټول منهاټن سړكونه نيولي و. شمالي برج هم نسكور شو

و چې د برجونو فلزي  زورورد لګيدلو الوتكو اور دومره . خپريدل چې ښايى په لسګونو زره كسان وژل شوي وي

 .مقاومت ونكړ او ودانۍ ونړېدېجوړښت 

چې په هغه وخت كې د نيويارک والي و، د ټولو دولتي دفترونو د بندولو امر وكړ او ملي ګارد يې  (جورج پاتاكي)

په هغه برجونو كې زما ملګري دي، زه د هغوی او د هغوی : هغه له بريدونو لږ وروسته داسې وويل. يستښار ته راو

موږ هڅه كوو له ټولو هغه كسانو سره چې په دغه ويرجنه پيښه كې اغيزمن شوي مرسته . د كورنيو په هكله فكر كوم

 . وكړو

يليفونى تماس په ترڅ كې د نيويارک ښار بجو له نيويارک ون څخه د يوه ټ 11:02په  (رودولف ګيلياني)

كه . هغه كسان چې همدا اوس په منهاټن كې نه دي، بايد په خپلو كورونو كې پاته شي: اوسيدونكو ته داسې وويل

ورو شمالي خوا ته لاړ شئ،  –تاسو د منهاټن په مالي برخه كې ياست، كيدای شي چې د پيښې له سيمې څخه ورو 

 . وژغورو کموږ بايد د امكان تر حده خل. چې د ژغورنې په عملياتو كې خنډ پيښ نه شي

د  پليښار څخه  له وو په لسګونو زره كسان د منهاټن په پلونو چې د موټرونو د تګ راتګ له پاره مخكې تړل شوي

 .وتلو په حال كې وو

ته له  رې ودانۍ برج چې الوتكه ورسره نه وه لګيدلې، چاېشم 7اګريز مركز د بجو د نړيوال سود 5:20د ماښام په 

د نيويارک ښار د بيړنيو حالاتو ادارې وويل چې دا ودانۍ د مخكينيو دوو برجونو د نړيدو . زيان اړولو پرته ونړيد

د نيويارک ښاروال د . يداسې اټكل كيده چې په ګاونډ كې پرتې نورې ودانۍ به هم ونړيږ. له كبله زيانمنه شوې وه

 .څوړو غوښتنه وكړه چې مړي پكې ځای په ځای كيږیكداسې پلاستيكى  80000

د بن لادن د : د هغه روځې په ماسپښين او د راتلونكو روځو په درشل كې د بريدونو كيسه په دې ډول جوړه شوه

. چړو سمبال وو، الوتكې وتښتولې تنه بنسټ پاله اسلامپال چې په دوه ډلو ويشل شوي وو او په كوچنيو 10شبكې 

 .دغه بنسټ پالو د خپل ژوند په بدل كې، تښتول شوې الوتكې له برجونو سره وجنګولې

په لومړۍ ځل كتو كې هر خبر هيښونكى وي؛ خو څومره چې جزئيات زيات وڅيړل شي په هماغه اندازه توپيرونه 

 .ډيريږي

لومړنۍ . ډوله بوينګ الوتكې وې 767ې دواړه الوتكې له څيړنو وروسته وويل چې تښتول شو FBIاف بي آی 

 11يې په يونايتد هوايى كرښه پورې اړه لرله او په ترتيب سره د  هپورې او دوهم هالوتكې د امريكنز په هوايى كرښ

 .شميرو الوتنو په درلودلو سره له باستون څخه لاس انجلس ته په لاره وې 175او 

وانيدلي و چې له تښتول شوو الوتكو څخه له خپلو خپلوانو سره ټيليفوني اړيكې د الوتنې ځينې مسافرين په دې ت

د دوی له څرګندونو څخه دا ښكاره شوې وه چې تښتونكو، ټول مسافرين د الوتكې په شاتنۍ برخه كې ټول . ونيسي

شميره الوتنه  11په  .دا كار د تښتونكو له پاره ځكه آسانه و چې په الوتكو كې د مسافرينو شميره كمه وه. وكړي و

په داسې حال كې چې د ټولو . كسان كيدل 137تنه مسافرين وو چې ټول  56شميره الوتنه كې  175تنه او په  81كې 

 .وو 239سيټونو شمير 

شميرې الوتنې پرته د نورو  93د هغه معلوماتو پر بنسټ چې د مسافرينو له ټيليفوني اړيكو څخه ټول شوي وو، له 

شميرې الوتنې مسافرينو په الوتكه كې داسې  93د . درلودل( چاقو او نور)ټولو الوتكو تښتونكو سپكې وسلې 

وروسته له دې چې د متحده ايالاتو . يوه بم ته اشاره كړې وه چې له تښتونكو سره و او په يوه بكس كې يې ليږداوه

د . له خوا وپلټل شوې FBIنو ټولې هغه الوتكې چې پر زمكه ناستې وې د اف بي آی فضا د الوتنو پر مخ بنده شوه؛ 

شميره  1729او بله ( لاس انجلس –نې وارک ) شميره الوتنه  43هغوی له ډلې څخه په دوه الوتكو كې چې يوه يې 

د . ځای شوې وې وه، تيغې چاړې وتلې وې چې د سيټونو تر لاندې ځای پر( سان فرانسيسكو –نې وارک )الوتنه 

هم څه  CIAسي آی اې . پيښې څيړونكو وروسته وويل چې ټولو تښتونكو له همدې ډول چاړو څخه كار اخيستى وو

موده وروسته په افغانستان كې په هغه كور كې چې د دوی په آند پخوا اسامه بن لادن پكې اوسيده، دغه ډول 

 .به د زده كړې له پاره ترينه كار اخيستل شوی ويچاړې وموندلې او اټكل وشو چې اسلامى بنسټ پالو ته 

د دې خبرې منل چې د بريدونو قوماندان به خپلو كسانو ته د وسلو په وركولو سره دومره لويه تيروتنه كړې وه، نا 

له دې څخه عجيبه هم دا . شونې ده؛ ځكه كيدای شوای چې ټول او يا د عملياتو يوه برخه له ناكامۍ سره مخامخ شي

د بيلګې په ډول داسې خاصې تومانچې شته چې د پلټنې . ې الوتكو ته د ځينو تومانچو وړل ډير آسانه كار ووده چ

 .ماشينونه يې نه شي موندلای او تيرول يې حتى له چړو څخه هم آسانه دي

. ځ ته راغلهد دې له پاره چې وښودل شي الوتكې د عربانو له خوا له برجونو سره جنګول شوې دي؛ نو د چړو خبره مين

 . دا ځكه چې عرب اسلامپال په چړو باندې د خپلو دښمنانو د ستونيو په غوڅولو مشهور دي

الوتكې مخكې له دې چې نيويارک ته ورسيږي، بايد دومره ارتفاع يې له لاسه وركړې وای چې برجونه د پيلوټانو 

وې نقشې په څير ښكاري او هغه ځايونه چې كه ښارونو ته له پاس څخه وكتل شي؛ نو د ي. لاندې نه بلكه مخامخ وی

له همدې كبله له برجونو سره د الوتكو د جنګولو له پاره بايد . له پخوا څخه په نښه شوي وي، له هر چا څخه هيريږي

 .د الوتكو ارتفاع ټيټه ساتل شوې وای

 

  

هدف ته د رسيدو له پاره هم بايد په پيلوټانو بايد نه يوازې د الوتكو لوړوالى په يوه اندازه ساتلې وای، بلكه خپل 

 767متره سور درلود په داسې حال كې چې د  63-70د سوداګريز مركز دواړو غبرګو برجونو . لاره نيغ تللى وای

كه هغه ويډيويى فلم ته چې د الوتكې د ټكر په وخت اخيستل شوی په ځير . متره دی 47-60بوينګ الوتكو سور 

مترو په اندازه  55-65كه الوتكه حتى د . لوتكه كټ مټ د برج په مينځ باندې لګيږيوكتل شي؛ نو ليدل كيږي چې ا

كيلومترو په سرعت كې د دومره كوچني واټن په  700كږه تللې وای، له برج سره نه لګيده او مهمه خبره دا چې د 

 .برخې كار دی 0.3اندازه كږيدل د يوې ثانيې د 

ورسيده چې باد هم هماغه لور ته لګيده او همدا سبب و چې د الوتكې ثبات لومړی الوتكه برج ته په داسې حال كې 

ستونزمنه بايد ځكه ورته ووايو چې . سم ساتل شوی و؛ خو دوهمه الوتكه مجبوره وه چې يوه ستونزمنه دوره ووهي

 .مخامخ روانه وه؛ خو په هر حال دې الوتكې هم كټ مټ د برج مينځ وواهه تهالوتكه باد 

ړه پيلوټانو د څرګندونو پر بنسټ، يوازې ډير كم پيلوټان د داسې عملياتو د سر ته رسولو جوګه دي او دا د ډيرو ټك

له بله پلوه، د برج . خبره نه مني چې داسې كار دې د هغه كسانو له خوا وشي چې لا تر اوسه د زده كړې په حال كې وو

هغه د الوتكو د لارښونې د خاصو  اوې خطره لاره هم شته داسې يوه ستونزمن ځای سره د لګيدو له پاره يوه بله ب له

دا څپې له يوه خاص ځای څخه ليږل كيږي او كولای شي هغه الوتكې چې په اتوماته .  هراديويى څپو د ليږدولو آله د

دا ده چې په سوداګريزو مركزونو كې د دغه ډول څپې يا زيګنال  همهمه خبر. توګه روانې وي، خپلې خوا ته را كاږي

خپريدل ځكه يقيني شوي وو چې د دې آلې څپو د ټلويزيونونو له هغه آنتنونو څخه خپريدونكو څپو ته مزاحمت 

كې دا احتمال شته چې دا آله به په وروستيو شيبو . كړی وو چې د سوداګريز مركز د برجونو په سر باندې لګيدلي وو

فعاله شوې وي چې د موندلو څخه يې مخنيوی وشي او دا هم شونې ده چې تښتونكو د دواړو الوتكو له پاره 

په هر حال د بريد په وخت كې په حتمي ډول داسې كسان هم وو چې له زمكې څخه . نوموړې دوه آلې نصب كړې وي

وه چې په الوتكه كې دې ډير تښتونكي كينول نو دې ته اړتيا نه  ؛يې له تښتونكو سره مرسته كوله او كه داسې وي

داسې يو حالت چې الوتكه پرته له ) Auto Pilotشي؛ ځكه يو كوچني ټيم هم كولای شوای چې الوتكه آټو پايلټ 

سربيره پر دې په الوتكه كې د تښتونكو شتون ته هم اړتيا نه . حالت ته واړوي( پيلوټ څخه هم حركت كولای شي

تكنالوژۍ په مرسته كيدای شوای چې ( Global Hawk)د ګلوبل هاک . ه كې هيڅ مسافر نه وځكه چې په الوتك ؛وه

كارونكي له ليرې واټن څخه په الوتكو كې نصب كمپيوټري سيستمونو ته ننوزي او د الوتكې كنټرول په خپل لاس 

وې، د نړۍ په هره برخه كې د دې ټكنالوژی په مرسته چې د متحده ايالاتو د دفاع وزارت له خوا جوړه ش. كې واخلي

له همدې امله ويلای شو چې ښايى بوينګ الوتكه . الوتكې كنټروليدای او آن له پيلوټ څخه پرته ګرځيدلای شي

 .يا كوچنيو بې پيلوټه الوتكو په شان، له ليرې واټن څخه كنټروليده "Drone ډرون"هم د نورو 

و كې د بيړنيو حالاتو د فدرالي ادارې له خوا يوه څيړنيزه په هماغه لومړيو روځ. بالاخره غبرګ برجونه ولويدل

له خوا پر ( American Society of Civil Engineer – ASCE)كميټه جوړه شوه چې د امريكايى انجينرانو د ټولنې 

 د څيړنو د لومړنيو راپورونو پر بنسټ، د الوتكې سوزيدونكو توكو يا تيلو دومره تودوخه توليد. مخ بيول كيده

او د   NYFD دغه نظريه د نيويارک د اوروژنې د ادارې. كړې وه چې د ودانۍ اوسپنيز جوړښت يې كمزوری كړی و

د دغې خپرونې وړاندې شوو دلايلو چې . علمي خپرونې له خوا په كلكه رد شوه Fire Engineeringفاير انجينيرنګ 

وړښت كولای شوای، تر ډيرې مودې د اور په وړاندې پر علمي اټكلونو ولاړ وو، دا ثابتوله چې د ودانۍ اوسپنيز ج

د اوروژنې ډلې بيا ادعا كوله چې دوی د برج لاندې د چاودنې غږ واوريد او له همدې امله يې د يوې . مقاومت وكړي

ادارو هڅه وكړه هغه مواد پيدا كړي چې د برجونو لاندې د چاودنې سبب  وپورتنيو دو. آزادې څيړنې غوښتنه وكړه

په ټينګار ويلي و چې  (وان روميرو)د نيو مكسيكو د انستيتيوت د كانونو او تكنالوژۍ د څانګې كار پوه . شول

برجونه د بل كوم شي له امله نه بلكه يوازې او يوازې د چاودنې له امله ونړيدل؛ خو وروسته يې خپلې څرګندونې د 

 .عامه فشارونو له كبله بيرته واخيستې

دا  ASCEد امريكايى انجينرانو ټولنې يا . شميرې برج ړنګيدل نه ثابتوي 7حال د دريم يا  خو د الوتكو ټكر په هر

د دوی دليل دا و چې برج كوږ نه بلكه په خپل ځای . ړيده نه منيونودانۍ د بنسټ د كمزورۍ له كبله  انظريه چې د

له په خپل ځان باندې را لويدلې ده چې ودانۍ د چاوديدونكو توكو له ام( فرضيې)پرته له دې ګڼنې . باندې لويدلى

 .كوم لامل نشته بل

روځپاڼې په خپل يوه مطلب كې له يوه ډير مهم راز څخه  (نيويارک ټايمز)نيټه،  4كال د نومبر د مياشتې په  2001د 

تر سرليک « يو پټ مركز ويجاړ شو CIAنيټه د  11سپتمبر په »له خوا د  (جيمز ريزن)دا مطلب د . پرده پورته كړه

نړيوال سوداګريز مركزونه چې ټولو فكر كاوه يو ملكى ځای دی، په اصل كې يو نظامي مركز . لاندې خپور شوی و

شميره  ۷په . دلته په زرګونو خلک ځكه مړه شول، چې نه پوهيدل ترينه د انساني سپر په ډول كار اخيستل كيږي. و

د شلمې . چې ښايى دا به په نوموړي برج او نژدې سيمه كې يوازنى هم نه وو يو پټ مركز  (CIAسي آی اې )برج كې د 

د  (بيل كلينټن)پيړۍ په پنځوسمه لسيزه كې دې ادارې د ملګرو ملتونو د بهرنيو اتباعو پټه څارنه كوله؛ خو د 

وله او د امريكا د جمهوري رياست په دوره كې يې خپله پاملرنه د منهاټن ښار اقتصادي جاسوسۍ ته وغځ

استخباراتو هغه اصلي سرچينې چې د سړې جګړې په دوران كې د پخواني شوروي اتحاد په ضد كاريدې، په 

ورو د نړۍ د -د ادارې د نيويارک د سيمې اډه ورو (CIAسي آی اې )د . آسانۍ سره اقتصادي جګړې ته ښكيل شوې

سي )د استخباراتو دا بيا جوړښت ټول د . كز باندې بدله شوهسوداګريزو او اقتصادي استخباراتو په تر ټولو مهم مر

 .پړ شوی وبشتر نظر لاندې د كسانو لوی درستيز د ډلې او مشرتابه د  (CIAآی اې 

نيټې هغه چاودنو ته نظر واچوو چې په نړيوال سوداګريز  26كال د فبرورئ د  1993كه څو كاله مخكې ولاړ شو او د 

، كه یو یپه نوموړې اډه باندې تر سره شو (CIAسي آی اې )ګورو چې دا بريدونه هم د  مركز باندې وشوې؛ نو و به

 1000د يادونې وړ ده چې په هغه بريد كې شپږ كسان ووژل او نژدې . څه هم په هغه وخت كې يې دومره وده نه وه كړې

 .تنه نور ټپيان شول

 40000څخه نيولې تر  30000له كې برګو برجونو غ پهد دې حقيقت په پام كې نيولو سره چې د بريد په وخت كې 

كسانو كار  136پوړه درلودل؛ نو دې پايلې ته رسيږو چې په هر پوړ كې به  110پورې كسانو كار كاوه او هر برج 

د پورتنيو پوړونو اوسيدونكي په . پوړنو په مينځ كې وواهه 85او  80لومړنۍ بوينګ الوتكې، شمالي برج د . كاوه

د پورتنيو پوړونو خلک د . هماغه وخت كې يا د لړزې او يا هم د هغه اور له كبله چې وروسته ولګيد له مينځه لاړل

ونو ځينو كسانو چې نه غوښتل وسوزي، له هماغه لوړو پوړ. اور له امله نور هم پاس وختل او هلته بند پاتې شول

پوړونو كې وو، له مينځه  30په پای كې برج نسكور شو او ټول هغه كسان چې په پورتنيو . څخه لاندې ټوپونه ووهل

وژل شوي كسان يوازې هغوی وي چې په برجونو  4080كه په منځنۍ توګه وشميرل شي؛ نو په هغه روځ بايد . لاړل

 .كې په كار بوخت وو

تنه اعلان كړه  2843نيټه د نيويارک په بريدونو كې د وژل شوو كسانو شميره  9كال د فبرورئ په  2002چارواكو د 

چې په دې كې د الوتكو مسافرين او عمله، پوليس، اور وژونكي او د بريد په وخت كې په برجونو كې حاضر كسان 

شک ورته  دغه شميرې د لومړنيو اټكلونو څخه ډير زيات توپير درلود او هر څوک يې چې وګوري، دا. شامل وو

كيدای شي داسې كومه هڅه . پيدا كيږي چې دا بريدونه د مرګ ژوبلې د كچې د لوړوالي په موخه نه و تر سره شوي

 . شوي وي چې هغه كسان چې دفترونه يې په لوړو پوړونو كې وو، د بريد په روځ دندو ته حاضر نه شي

دا خبره څرګنده كړه چې د  (نيټې ګڼه 26مبر د كال د سپت 2001د )روځپاڼې  (هاآرتص)سربيره پر دې، اسرائيلي 

اوديګو )نيويارک له بريدونو څخه دوه ساعته مخكې نا پيژندل شوو كسانو د بريښنايى پيغامونو لوی شركت، 

Odigo) په واسطه هم تائيد  (ميشا مكوور)دا خبره د دغه شركت د مشرې . ته د خبردارۍ پيغامونه استولي وو

مطلب چې د خبردارۍ پيغامونه نوميده،  "دانيل سيبيرګ"ټلويزيوني چينل  هم د  "CNN سي ان ان"د . )شوې وه

براين مک "ويب پاڼې يو كاركوونكي،  "نيوزبايتس"د . خپور كړ او وې ښوده چې شركت دا پيغامونه اخيستي وو

ريز مركز د بريدونو په په خپل يوه مطلب كې په ډاكه كړه چې اسرائيل د نړيوال سوداګ 27 هم د سپتمبر په "ويليمز

دغه مبصر . وړاندې شول چينل د يوه مبصر له خوا هم په بيله بڼه "الجزيرې"دا معلومات د . هكله له مخكې خبر وو

د دغه حملو مسئوله وه؛ ځكه چې د سوداګريز مركز ټولو  "موساد"په ډاګه كړه چې د اسرائيلو د جاسوسئ اداره 

يدو په اړه خبرداري وركړل شوې و؛ خو نوموړي قطري چينل سم د لاسه خپل يهودي كاركوونكو ته د بريدونو د ك

پورتنيو حقايقو ته په كتو سره كيدای شوای چې د برجونو (. كاركونكي خبريال، د يوه شاهد په توګه معرفى كړ

 .كاركوونكو ته يو ډول خبرداري وركړل شوی وای، كه څه هم چې ډير جدی به نه و

. په ښار كې را مينځ ته شوه (اوكلوهاما)نيټه د  19كال د اپريل په   1995ه پيښې ذكر وكړو چې ددلته په كار ده د هغ

فدرالي ودانۍ ګڼ شمير مامورينو ته رخصتي وركړل شوې وه، له همدې امله په چاودنه كې  (مورا)په هغه روځ د 

اوس موږ پوهيږو چې نوموړی بريد د متحده ايالاتو د پوځ د كسانو له خوا چې -اوس. كسان ووژل شول 168يوازې 

په واسطه جوړه شوې  "FBIاف بي آی "دا اداره په خپله د . د حقوقو په سخت دريځه اداره پورې تړلي وو، شوی وو

 . وه

دوی په خپله د دغه پيښې د مړينې شميره . وهادارې د اوكلوهاما د ښار د بريد اجازه وركړې  (FBIاف بي آی )د 

 .وو خبر ټاكلې وه او پرې

نيټه يې د  ۴هغه عجيبو اعترافاتو ته لنډه كتنه وكړو چې د دسمبر په  (جورج ډبليو بوش)اوس به د ولسمشر 

 .د ښار په يوه ناسته كې وكړل (اورلاندو)

هيواد له پاره مو څومره كار كړی دی او دوهمه دا ښاغلى ولسمشر، لومړی دا چې تاسې نه پوهيږئ د دغه  :پوښتنه

د لاسونو )چې، كله چې تاسو د لومړي ځل له پاره د ترهګريزو بريدونو خبر واوريد، څنګه احساس مو وكړ؟ 

 (.پړكارئ او تشويقول

زه د  هغه وخت. تاسو ښايى هيڅ باور ونكړئ چې له بريدونو وروسته زه په څه حالت كې وم. مننه، جوردن: ولسمشر

سره د فلوريدا ايالت ته تلى وم او هلته يوه سيمه ايز ټولګي ته د ننوتو ( Andy Card)رئيس اندي كارد  لهخپل دفتر 

ما په خپله پيلوټي كړې ده . ټلويزيون چالان و او ما يوه الوتكه وليده چې له برج سره ولګيده. پاره په تمه ناست ومل

ما فكر كاوه چې دا به يوه ډيره . ې دا پيلوټ هرومرو ليونى شوی دیاو په هغه وخت كې مې ځان سره وويل چ

كله چې زه ټولګي ته ننوتم، . زه اريان پاته وم؛ خو بيا مې هم د فكر كولو له پاره وخت نه درلود. ويرونكې پيښه وي

ړ او زياته يې كړه راغى او راته وې ويل چې دوهمې الوتكې هم له بل برج سره ټكر وك (اندی كارد)زما د دفتر رئيس 

كړم چې نه پوهيدم لومړی د څه شي په هكله فكر اريان زه دې خبر دومره . چې په متحده ايالاتو باندې بريد شوی دی

ې شوی وم چې هيڅكله مې په دې هكله فكر نه و كړی چې امريكا به تر بريد لاندې كزه په داسې يو وخت لوی . وكړم

په هغه كم وخت كې ما فكر كاوه چې تر بريد لاندې . هيڅ وخت دا فكر نه وي كړیښايى ستا مور او پلار هم . راشي

راتلل څه مانا لري؟ خو سره له دې زه په دې پوهيدم چې كه امريكا په رښتيا هم تر بريد لاندې راغلې وي؛ نو 

 .هيڅوک به يې د تاوان وركولو وس او ځواک و نه لري

و ته په كتو سره وينو چې نوموړي د دوهمې الوتكې تر ټكر مخكې د اوس د متحده ايالاتو د ولسشمر څرګندون

په  (جوليز او ګيديان توديت)چې  وودغه انځورونه حتماٌ هغه انځورونه نه . لومړني بريد انځورونه ليدلي و

 ځيدلي وو او فيلمونه يې اخيستيگردغه كسان ټوله روځ په نړيوال سوداګريز مركز كې . تصادفي ډول اخيستي وو

له خوا وروسته له ديارلسو ساعتونو څخه خپاره  (ګاما)د دوی اخيستل شوي انځورونه د لومړي ځل له پاره د . وو

ته په پټه او پرته له ځنډه د  (بوش)له همدې امله موږ د هغه پټو انځورونو په هكله غږيږو چې ښاغلي ولسمشر . شول

هغه د راتلو په مناسبت جوړه شوې وه، استول شوي و؛  امنيتي اړيكو هغه خونې ته چې په لومړني ښوونځي كې د

خو كه د متحده ايالاتو استخبارات په دې توانيدلي و چې د لومړي بريد فيلم واخلي؛ نو دوی په حتمي ډول د بريد 

نو بيا يې ولې د خپلو هيوادوالو د ژغورلو له پاره  ؛او كه داسې وي. څخه مخكې د هغه په هكله معلومات درلودل

 ونكړل؟ څه

 : اوس راځئ پورتنيو ټولو معلوماتو ته يو ځل لنډه كتنه وكړو

 له ترهګرو سره د زمكنيو ډلو له خوا هم پوره مرسته كيده . 

 دوی د الوتكې د اتومات لارښوونې په موخه د څپو ليږلو يوه يا دوه آلې فعالې كړې وې. 

 كاركوونكو ته مخكې خبر وركړل شوی و د دې له پاره چې د مرګ ژوبلې كچه كمه شي؛ نو د برجونو ځينو. 

 د نړيوال سوداګريز مركز برجونه په چاوديدونكو توكو چول شوي وو . 

  دغه ټول كارونه د متحده ايالاتو د استخباراتي ادارې تر نظر لاندې، پرته له دې چې په وړاندې يې

 .غبرګون وښيې، تر سره شول

افغانستان د غرونو په سوريو كې جوړ او اداره او بيا د يو شمير آيا كيدای شي چې په لوړه كچه داسې عمليات د 

 اسلامى سخت دريځو له خوا عملي شي؟

 د سپينې ماڼۍ مږې: دريم څپركى

مشر دريم  (FBIاف بى آی )د . راځئ چې يو ځل بيا د بريدونو د ويرونكې روځې په اړه د چارواكو ويناوو ته وګورو

تر نامه لاندې يو ډول  (CONPLANكانپلان )د نيويارک له بريدونو لږ وروسته د  (Robert Muller IIIرابرت مولر )

په دغه ډول بيړنيو حالاتو كې ټولو دولتي ادارو ته د پيښې په هكله معلومات وركول . خاص بيړنى حالت اعلان كړ

 Strategic)د ستراتيژيكو معلوماتو او عملياتو د مركز  (FBIاف بى آی )كيږي او له دوی څخه غوښتنه كيږي چې د 

Information and Operation Center – SIOC ) او همدارنګه د بيړنيو حالاتو د فدرالي ادارې(FEMA ) د

تر امر لاندی كار ( Catastrophic Disaster Response Group – CDRG )غمجنو پيښو سره د مبارزې د ډلې 

دغه ډول حالت تر اعلان وروسته ټولې هغه لويې شخصى او دولتي ودانۍ چې راشه درشه  رنګه د همدا. وكړي

 .  پكې ډيره وي او د ترهګريزو بريدونو په وړاندې هدف ګرځيدلای شي، تشيږي او بنديږي

و اداره، چې د لوړپوړو چارواك Secret Servicesبجو، ناڅاپه د متحده ايالاتو د پټو خدماتو يا  10د سهار په 

 Airسپينه ماڼۍ او لومړی شميره الوتكه ): خپور كړيې  یامنيت ساتي هم بيړنى حالت اعلان كړ او لاندې خبردار

Force One (دغه الوتكه د متحده ايالاتو د ولسمشر له پاره ځانګړې شوې ده) خطر سره مخامخ دي له). 

په بيړنيو حالاتو كې د ولسمشر  (ډيک چيني)د پورتنۍ خبردارۍ تر خپريدو وروسته، د ولسمشر مرستيال 

ته ليږدول كيږي چې د ( Presidential Emergency Operations Center – PEOC)ځانګړی عملياتي مركز 

سپينې ماڼۍ په لويديځه برخه كې او د زمكې تر لاندې پروت دی، د حكومت د دوام او استحكام پلان بې له ځنډه 

شران او د دولت كاركونكي او د كانګرس غړي خوندي ځايونو ته استول عملي كيږي، د هيواد لوړ پوړي سياسي م

چورلكې د اتمي پيښو په وړاندې دوو لويو پټنځايونو ته   Marinesياكيږي او له هغه ځايه يې د سمندري ځواكونو 

ريوين )او دوهم يې په  (Mount Weatherمونت ويدر )دغه دوه لوی پټنځايونه يو د ويرجينيا په ايالت كې د . وړي

. په نامه هم ياديږي (Site Rسايت آر )ته نژدې د اړيكو ګډ مركزونه دي چې د  (كمپ ديويد)غرونو كې او  (راک

نوموړي پټنځايونه چې تر زمكې لاندې د ريښتونو ښارونه په شان دي او د سړې جګړې په دوران كې جوړ شوي وو، 

 . پاره ومنيله ژوند  د انكس كولای شي چې په يوه وخت كې زرګونه

په دې مانا چې د ولسمشر . ولسمشر جورج ډبليو بوش چې په دغه وخت كې واشنګتن ته په لاره و، خپله لاره بدلوي

هوايى ډګر كې او بيا د نبراسكا  (باركديل)لومړی د لويسيانا ايالت په  (Air Force One ر فورس ونيا)الوتكه يا 

د دواړو ډګرونو تر مينځ لاره كې د ولسمشر الوتكه په . هوايي ډګر كې ښكته كيږي (Offuttاوفوت )د ايالت په 

د الوتكې د ناستې . وږه او ټيټه الوتنه كوي –ږه كداسې حال كې چې جنګي جټ الوتكو له خوا بدرګه كيږي، 

د متحده ايالاتو د ستراتيژيكې قوماندې مركز دي او له همدې ځايه د هيواد د اتمى  (Offuttاوفوت )وروستى ډګر 

د ډګرونو د ننه، ولسمشر په مرمۍ ضد موټرو كې او په پاخه سړک باندې حركت كاوه، . دفاع سيستم اداره كيږي

 .چې د نښه ويشتونكو ټوپكو له زيان څخه په امان وي

د لوړپوړو چارواكو د ساتنې او امنيت پلان د ماښام تر شپږو بجو پورې يعنې تر هغه وخته پورې چې ولسمشر 

 . جورج بوش په خپله الوتكه كې د واشنګتن په لور وخوځېده، فعال پاتې و

ر ټلويزيوني چينل له مبص (MSNBCام اس ان بى سى )نيټه د  16د ولسمشر مرستيال ډيک چيني د سپتمبر په 

نوموړي د مركې . په پروګرام كې مركه وكړه "Meet The Pressميټ د پرس "سره د  "Tim Russertټيم روزيرت "

 .په ترڅ كې د پټو خدماتو د ادارې له خوا د خپرې شوې خبرتيا او د پيښ شوي خطر په هكله معلومات وركړل

ډول د خپلو امنيتي مامورينو له خوا وويل د ولسمشر مرستيال په خپلو څرګندونو كې وويل چې ده ته په ناڅاپې 

هيڅوک دا نه . شول چې دی په خطر كې دی او له همدې امله په اجباري ډول د سپينې ماڼۍ پټنځای ته بيول شوی و

شميره الوتنه وه، د واشنګټن په سر  77شي منلى چې يوه تښتول شوې بوينګ الوتكه چې وروسته څرګنده شوه 

نې ماڼۍ غوندې نامتو ځای يې نه شو پيدا كولای او له همدې امله يې ځان له پنتاګون باندې ګرځيده؛ خو د سپي

د پټو خدماتو ادارې چې مخكې له مخكې يې ټول دولتي لوړپوړي چارواكي او د كانګرس غړي . سره وجنګاوه

ې يوې نوې په دې مانا چ. خوندي ځايونو ته ليږدولي وو، وروسته وويل چې د ولسمشر الوتكه په خطر كې ده

 .تښتول شوې الوتكې د ولسمشر ځانګړې الوتكې ته خطر پيښ كړی او ښايى په هوا كې ورسره وجنګيږي

 .دلته بايد يو ځل بيا وويل شي چې د چارواكو ويناوې د څيړنو او سمو اټكلونو پر بنسټ ولاړې نه وې

خوا تښتول شوو الوتكو په سپينه د ولسمشر د مرستيال څرګندونې په دې نيت شوې وې چې وښيي د ځانمرګو له 

شميرې  77هم د  "چيني"ښاغلي . د بريد تكل درلود (Air Force Oneاير فورس ون )ماڼۍ او د ولسمشر په الوتكه 

الوتنې په اړه چې په اصطلاح له پنتاګون سره لګيدلې وه، داسې درواغ وويل چې موږ په لومړي فصل كې ورته 

د هغه خيالي ځانمرګې الوتكې په هكله معلومات وركړل چې د  (ډيک چيني). اشاره وكړه او بربڼد مو كړل

ده په دغه خبرې هڅه وكړه چې پخواني ويل شوي درواغ . واشنګتن په سر ګرځيده او د خپل هدف په لټه كې وه

كې آيا كيدای شي څوک باور وكړي چې د پټو خدماتو اداره دومره كم عقله وه چې په داسې مهم وخت . تصحيح كړي

د هوايى دفاع د سيستم د فعالولو پر ځای ډيک چينى تر پټنځايه پورې وزغلوي؟ تر دې هم ډيره د خپګان وړ خبره 

د ده . د ښكار نيت يې درلود (اير فورس ون)دا وه چې د ولسمشر مرستيال هغه خيالي الوتكه اختراع كړې وه چې د 

اغيان غواړي په هوا كې خپله الوتكه د ين دي چې دغه څرګندونې كټ مټ د هغه ځينو لويديځو فلمونو په شا

 .ولسمشر له الوتكې سره ووهي او د متحده ايالاتو هوايى ځواک ورته بې وسه ګوري

كه . سره، دغه جوړه شوې كيسه نه شي كولای چې په كافى اندازه د هر چا رول روښانه كړي -پورتنيو درواغو سره  له

خطر را مينځ ته كړی وو؛ نو بيا ولې هڅه شوې وه چې ولسشمر د  په ريښتيا هم يوازې ځانمرګو الوتكو

ستراتيژيكو پوځي اډو په مينځ كې له نښه ويشتونكو ټوپكو څخه پټ وساتل شي؟ موږ دا هيڅكله نه شو منلى 

 .چې اسلامي بنسټ پالو به د دې وس درلود چې له امنيتي پلوه په فوق العاده سختو ځايونو كې ځای پر ځای شي

څرګندونې او د سپينې ماڼۍ  (آري فليشر)د اعترافاتو هدف دا و چې موږ د سپينې ماڼۍ د وياند  "يک چينىډ"د 

د دوی په واسطه وركړل شوی معلومات په داسې حال كې . پټې ويناوې له ياده وباسو (كارل روف)د لوی مشاور 

 .بهرني دښمن باندې غږيږيموږ ته كورنى دښمنان راښيى چې د جګړې پروپاګنده يوازې او يوازې په 

له خولې وويل چې د پټو خدماتو ادارې له  (آري فليشر)نيټه، رسنيو د سپينې ماڼۍ د وياند  13او  12د سپتمبر په 

بريد كوونكو څخه داسې پيغامونه تر لاسه كړي وو چې ښودل يې دوی به سپينه ماڼۍ او د ولسمشر ځانګړې 

بريد كوونكو د خپلو )نيويارک ټايمز روځپاڼې و چې په ډاګه يې كړه  عجيب خبر خو د. الوتكه له مينځه يوسي

له دې څخه هم اريانونكې موضوع دا وه چې د   (!ټيليفوني اړيكو د پيژندنې له پاره ولسمشريز شفر كارولى و

 د څرګندونو پر بنسټ، بريد كوونكو پر ولسمشريزو شفرونو (World Net Dailyورلډنټ ډيلى روځپاڼې )

، د ملي پيژندګلوی د (Drug Enforcement Agency – DEA)، د مخدره توكو سره د مبارزې د ادارې هسربېر

 Air Force)، د هوايى ځواک د استخباراتو د ادارې (National Reconnaissance Office – NRO)ادارې 

Intelligence – AFI) د پوځ د استخباراتو د ادارې ،(Army Intelligence – AI) سمندري استخباراتو د ، د

 Marine Corps Intelligence)، د سمندري ځواكونو د استخباراتو د ادارې (Naval Intelligence – NI)ادارې 

– MCI) دغه شفرونه د ګوتو په شمير كسانو له خوا . درلودل، د كورنيو چارو وزارت او د انرژئ د وزارت شفرونو

دا چې . ک نه شي كولای چې دومره ډيرو شفرونو ته لاس رسي ولريكارول كيږي او پرته له ولسمشر څخه هيڅو

يو دا چې داسې لارې چارې شته چې . پيدا كړي وو دوه شونتياوې درلودای شي هبريدكوونكو څرنګه دغه شفرون

دوی د كمپيوټري پوستكالو له لارې دا شفرونه پيدا كړي وي او بل دا چې داخلي عناصرو استخباراتي خدماتو ته 

له تخنيكي نظره دا شونې ده چې د امريكايى ادارو شفرونه د هغه كمپيوټري پوستكالو په . ود پيدا كړی وونف

اف )دغه كمپيوټري الګوريتمونه د . واسطه چې همدا كودونه پكې جوړيږي، ويستل شي او يا بيا له سره جوړ شي

لومړي كال د  2002نوموړی د . لا شوي ونوميده غ (رابرت هانسن)د يوه ځانګړي مامور له خوا چې  (FBIبى آی 

 Jamesجيمز ولسي )د پخواني مشر  (CIAسي آی اې ) د. فبرورئ په مياشت كې د جاسوسى په تور نيول شوی وو

Woolsey)  په آند كه دا شفرونه د دوی لاس ته نه وای ورغلي؛ نو دا ويره وه چې نورو عناصرو ته په لاس ورغلي

صدام حسين ضد ليكه كې ښكاره شو او اوس هم د عراق د جګړې پلوی دی، له دې چې وروسته د  "ولسي". وای

دريمه ګڼنه به دا وي چې د . نظريې څخه دفاع كوله چې دا عمليات د عراقي پټو او خطرناكو جاسوسى ادارو كار و

يد كوونكو هيڅكله بر. پټو خدماتو اداره په پټه توګه د دغه ټولو غلاوو شاهده وه او پريښي يې و چې دا كار وشي

 .نه شو كولای چې د ځينو دولتي ملګرو له مرستې پرته؛ نوموړي كودونه ومومي

ډاګه كوي چې د متحده ايالاتو د ډيرو لوړ پوړو چارواكو په مينځ كې يو يا څو  په هر حال د شفرونو موضوع دا په 

ګرونو په مينځ كې يې په ولسمشر باندې همدغه كسان وو چې د متحده ايالاتو د ستراتيژيكو هوايى ډ. خاينين شته

ولسمشر جورج بوش هم د دې له . ځای پر ځای كړي وو (Sniper)د بريد له پاره د ليري واټن نښه ويشتونكي كسان 

د هوايى اډو په مينځ كې په مرمۍ ضد موټر  (باركديل)او  (اوفوت)، د وژغوريپاره چې د دوی له لومو څخه ځان 

 .كې ګرځيده

كه بريد كوونكي په دې توانيدلي وو . د دغه موضوع بل اړخ د دواړو خواوو تر مينځ د خبرو اترو شتون په ډاګه كوي

چې د شفرونو په كارولو سره د خپلې اړيكې پيژندګلوي وكړي او د پټو خدماتو د ادارې سره اړيكه ونيسي؛ نو له 

. د دوی پيغام ښايى كومه غوښتنه او يا شرط درلود. دې څخه ښكاري چې دوی په خپل فكر كې يو هدف هم درلود

كه ومنل شي چې د هغې روځې په پای كې خطر له مينځه لاړ؛ نو يوازينى دليل به يې دا وي چې ولسمشر جورج 

 .بوش له بريدكوونكو سره خبرې اترې كړې او د هغوی غوښتنو ته يې غاړه ايښې وه

د مخابراتي  (اير فورس ون)د ولسمشر د خاصى الوتكې يا بريدكوونكو له دې امله چې د سپينې ماڼۍ او 

پيژندګلوی شفرونه يې درلودل، په آسانۍ سره كولای شوای چې د متحده ايالاتو د ولسمشر ځای كه د كم وخت له 

. دوی كولای شوای چې پوځ ته د اتمي بريدونو په شمول د خپلې خوښې امرونه وركړي. پاره هم وای، په زور ونيسي

كولای شوای خپل پوځ ته پرې قومانده وركړي دا وه چې په خپله د متحده ايالاتو د  (جورج بوش)نى لاره چې يوازي

ستراتيژيكې قوماندانۍ ته لاړ شي او له هغه ځايه ټول وركړي فرمانونه بيرته واخلي او له همدې  (Offutt اوفوت)

تلل د الوتكې د سون توكو د كموالي له امله ناشونى په مستقيم ډول دغه هوايى ډګر ته . امله نوموړی هلته تللى و

او يا د ولسمشر الوتكه چې په ټيټه ارتفاع كې الوتنه نه شي كولای، خپلې  (Air Force Oneاير فورس ون ). كار و

له همدې امله د . ټولې د تيلو ذخيرې كارولې وې؛ ځكه په هوا كې د سون توكو اخيستل له خطر څخه خالي نه و

 .په هوايى ډګر كې د الوتكې ناسته له مخكې څخه پلان شوې وه (لباركدي)

يوازې د شفرونو موضوع نه ده چې د چارواكو په څرګندونو كې ورته اشاره نه وه شوې، بلكه يو بل حقيقت هم له 

ې ټلويزيوني چينل، د سپين (ABC ای بى سى) بجو د 9472نيټه د سهار په  22د سپتمبر په . ياده ايستل شوی دی

نوموړي چينل د . ماڼۍ په يوه برخه يا په پخواني اجرائيه ودانۍ كې د لګيدلي اور ژوندي انځورونه خپاره كړل

كيدو  د اور د لمبو د پورته. دود پورته كيدل ښكاريدل پيښې يوازې يو انځور په تكراري ډول خپراوه چې په كې د

هيچا نه شوای كولای چې دغه اور او د ځانمرګو الوتكو . او د هغه د پراخوالي په هكله هيڅ معلومات خپاره نه شول

له خپل دفتر  (ډيک چيني)تو ادارې د ولسمشر مرستيال ادقيقې وروسته د پټو خدم 23. بريد ته نسبت وركړي

تونكي كسان د ولسمشر د استوګنځي په شا او خوا نښه ويش. څخه ويست او د سپينې ماڼۍ پټنځای ته يې ويوړ

توغنديو باندې هم سمبال و، تر څو د هر زمكنى او هوايى بريد د ځواب  (لانچر)دغه كسان په . كې ځای په ځای شول

يې په هكله څرګندونې كړې وې،  (ډيک چينى)لنډه دا چې دغه تهديد له هغه څه سره چې ښاغلي . ويلو جوګه وي

 .لودډير توپير در

په هوايى اډه كې يې وركړې وه او پنتاګون  (باركديل)هغه بيانيه ولولو چې د  (جورج بوش)اوس راځئ د ولسمشر 

 :بجو خپره كړه 2407وروسته له دې چې بدلون يې په كې راوست په 

يدونو له چارواكي دواړه يو ځای د برسيمه ايز زه د امريكا خلكو ته ډاډ وركوم چې فدرالي ادارې او ) :ولسمشر

زه غواړم يو ځل بيا ووايم چې متحده ايالات به ټولو هغه كسانو ته چې دغه بې . قربانيانو سره د مرستې هڅه كوي

 .شرمه او ډارن بريدونه يې تر سره كړې، سزا وركړي

موږ د . زه له خپل مرستيال، د دفاع له وزير، د ملى امنيت له ډلې او كابينې سره شيبه په شيبه په اړيكه كې يم

زموږ وسله وال ځواكونه د هيواد د ننه او د نړۍ په . امريكا د خلكو د ساتنې له پاره ټول امنيتي ګامونه پورته كړي

ګوټ ګوټ كې د تيارسئ په حال كې دي او موږ ټول هغه امنيتي ګامونه پورته كړي دي چې ستاسو خپل حكومت 

 .پرې كار ته دوام وركړي

شرانو سره په تماس كې يو او دوی ته ډاډ وركوو چې موږ به د امريكا او امريكايانو د موږ د كانګرس او د نړۍ له م

 .خوندي ساتلو په موخه هر اړين كار وكړو

له امريكايانو څخه زما غوښتنه دا ده چې له ما سره يو ځای، له هغه كسانو څخه مننه وكړي چې د خپلو هيوادوالو د 

كوي او همدارنګه له ما سره يو ځای د قربانيانو او د هغوی د كورنيو له  ژغورنې له پاره نه ستړې كيدونكي هڅې

 .پاره دعا وكړي

زموږ اولس تر يوې لويي ازموينې لاندې دی؛ خو دا په ياد ولرئ چې موږ به ټولې نړۍ ته وښيو چې موږ له دغه ډول 

 (.بريالي اوسئ. آزموينو څخه تل بريالى وزو

موړي د ترهګر او ون. لنډه وينا كې نشته، د بريدكوونكو د نوم اخيستل ووهغه څه چې د ولسمشر په پورتنۍ 

هغه غوښتل په يو ډول ووايى چې دا پيښه د پوځي جګړو او دې ته ورته نورو . ترهګرۍ نومونه هيڅ وانخيستل

غوښتل دا څرګنده  (زموږ اولس تر يوې لويې آزموينې لاندې دی)هغه د دغه كلمې په ويلو سره چې . شيانو پيل دی

له ټولو څخه عجيبه دا وه چې ده له واشنګټن څخه د خپلې . كړي چې نورې غمجنې پيښې هم د راتلو په حال كې دي

غير حاضرۍ په هكله هيڅ څه و نه ويل او ټولو ته يې دا فكر پيدا كړ چې دی د هغه خطر له وجې له سيمې څخه 

 .دي امختښتېدلى دی چې هيوادوال يې ورسره مخ

د لالهانده اوږده سفر په دوران كې له هماغه ځای څخه  (اير فورس ون)هم د  (آري فليشر)د سپينې ماڼۍ وياند 

ده هم د ولسمشر په شان په ډير احتياط سره د ترهګر او ترهګرۍ د وييو . رسنيو ته دوه لنډې ويناوې واورولې

 . له ويلو څخه ډډه وكړه( لغتونو)

لنډه او ساده مانا يې دا ده چې ولسمشر او . دوام د پلان فعالول دوه ماناوې وركويپه داسې حال كې د دولت د 

له شر څخه خوندي ساتل شوي وای چې د سپينې ماڼې په پخوانۍ اجرائيوی  خاينينوبايد د هغه  مشرانسياسى 

 .ودانۍ كې يې اور لګولى و او له ولسمشر او استخباراتي ادارو څخه يې شفرونه پټ كړي وو

شوی چې سياسي رهبران د درغلانو له منګولو څخه  جوړم پلان د دې له پاره نه و واه مانا يې دا وه چې د دولت د دبل

په حقيقت كې د . د سپينې ماڼۍ مشران جلا او ليري كړي چېوساتل شي، بلكه دا پلان درغلانو په خپله فعال كړ 

خپله په دې اعتراف وكړ چې د پټو خدماتو ادارې مرستيال ولسمشر څرګندونې ډيرې عجيبه ځكه وې چې هغه په 

هغه د دې خبرې په ويلو . دی د خپل كار له ځای څخه د ده له اجازې پرته ويست او د سپينې ماڼې پټنځای ته يې ويوړ

. دی یسره دې نظريې ته لاره اواره كړه چې د دولت د نورو چارواكو او د كانګرس له غړو سره هم همداسې عمل شو

ښتنه دا ده چې د پټو خدماتو د ادارې په واسطه د خلكو د ټاكل شوو استازو او چارواكو په زور بيول او په اوس پو

 پټو ځايونو كې د دوی پټول، يوه كودتا او يا كم تر كمه د ماڼۍ د ننه كودتا نه وه؟

 .ومخكې له دې چې څلورم څپركي ته لاړ شو، راځئ چې اوسنى هغه په څو لنډو جملو كې ټول كړ

 .د سپينې ماڼۍ په يوه برخه كې اور لګيدلى و: الف

 .ادارې سره د اړيكې په ترڅ كې، د بريد مسوليت په غاړه اخيستل شوی وله پټو خدماتو  د: ب

بريدكوونكو خپلې غوښتنې او شرطونه له وړاندې څخه وركړي وو او د خپلې اړيكې د پيژندګلوی له پاره يې : ج

 .ولسمشريز شفر كارولى و

ړ او ظاهراٌ يې د سياسې رهبرانو د ساتنې په موخه دوی په تطبيق كد پټو خدماتو ادارې د دولت د تداوم پلان :  د

 .پټنځايونو كې اچولي وو

له همدې . ولسمشر بوش له ماسپښين وروسته له بريدكوونكو سره خبرې اترې كړې وې او پايلې ته رسيدلي و: ه

 .امي راغلهامله د شپې تر رسيدو پورې پوره آر

پورتنيو عواملو ته په كتنې سره ګورو چې بريدونه د مذهبى بنسټ پالو له خوا چې فكر به يې كاوه كوم سپيڅلى : و

كار كوي، نه وو شوی، بلكه د متحده ايالاتو د دولت په مينځ كې د يوې ډلى له خوا تر سره شول او وې كولای شوای 

 . زور ومنيچې په ولسمشر بوش باندې خپله تګلاره په 

يادې ډلې پرته له دې چې كودتا وكړي او ټولې دولتي ادارې نسكورې كړي، په پټه د هماغه دولتي ادارو واک په : ز

 .لاس كې واخيست او لكه چې پټه پاته وه هماغسې پټه پاتې شوه

 هڅې ((FBI)اف بى آی )د : څلورم څپركى

 22څخه ويريږي، د سپتمبر په  هماچې نوم يې متحده ايالاتو ته وياړ ور په برخه كړی او خلک يې له ن (اف بى آی)

 –پينټ بامب )د دغه څيړنو نوم . نيټه د جنايى جرمونو په تاريخ كې تر ټولو لويې او پراخه څيړنې پيل كړې

PENTTBOMB)  و چې په انګريزي كې د(Pentagon/Twin TowersBomb) (ګو برجونو او پنتاګون د غبر

د ټول پرسونل يو ) 7000دې ډلې څخه  برخه درلوده چې لهكسانو  4000په نوموړو څيړنو كې. مخفف دی( چاودنې

دوی همدارنګه د عدليې د وزارت له . يې يوازې د اف بى آی خپل مامورين وو په كار پيل وكړ( په څلورمه برخه

د  (FBIاف بى آی )سربيره پر دې . و څخه هم جلا پرسونل غوښتى ووجنايى څانګې، څارنوالۍ او كډوالو له ادار

، د ملى (CIAسي آی اې )ډول د استخباراتو د مركزي ادارې يا  ځانګړيمتحده ايالاتو د استخباراتي ټولنو، په 

د پورتنيو ادارو تر . مرستې هم درلودې (DIA)او د دفاع وزارت د استخباراتو د ادارې  (NSA)امنيت د ادارې 

سره د بهر نه هم د مرستو ژمنې وشوې چې پكې نړيوال پوليس او د امريكا د متحده  (FBIاف بى آی )څنګ، له 

 .ايالاتو د ملګرو هيوادونو پوليس د يادونې وړ دي

د شواهدو په را ټولولو كې  د بريدونو په لومړی شپه له ټولو خلكو څخه وغوښتل چې له دوی سره (FBIاف بى آی )

 80000ټيليفوني اړيكې نيول شوې وې،  8300همدا و چې په لومړيو دريو روځو كې له دوی سره . مرسته وكړي

 .راپورونه استولي وو 2700بريښناليكونه ورته رسيدلي وو او خپلو مامورينو يې ورته 

يد چې په اصطلاح د ترهګرو طرزالعمل په لاندې په دې وتوان (FBIاف بى آی )له بريدونو څخه يوه روځ وروسته، 

 : ډول تشريح كړي

د بن لادن د شبكې غړي چې په قانوني ډول متحده ايالاتو ته ننوتلي وو او همدلته يې د الوتنې زده كړې كولې، دا )

نده دوی چې په څلورو ځانمرګو ډلو ويشل شوي وو، مسافروړونكې الوتكې وتښتولې او د. بريدونه تر سره كړي

 . (يې له لويو اهدافو سره د الوتكو جنګول وو

تنو شكمنو  29د  "جان اشكرافت"او لوی څارنوال  "رابرت مولر"مشر  "FBIاف بى آی "نيټه د  27د سپتمبر په 

 . كسانو ليست خپور كړ چې الوتكې يې تښتولې وې

كو اونيو په ترڅ كې نړيوالو رسنيو د ځانمرګو پيلوټانو ژوند ليكونه خپاره كړل او دا څرګنده شوه چې د ند راتلو

او نه هم د لويديځ پوليسو په دوی باندې  ووبريد كوونكو د نيت په اړه نه د دوی ملګري او ګاونډيان پوه شوي 

روځي پورې  تراو له همدې امله د بريدونو دوی د عادي خلكو په ګڼه ګوڼه كې ځان پټ كړی وو . شک اخيستى وو

ې د لويديځ د تمدن په چد راتلو په تمه و،  واردا ډول نور بريد كوونكي كسان به هم ښايى د خپل . چا و نه پيژندل

 .سمبولونو كې نه هيريدونكې ويره واچوي

يى او پيچلو پيښو كې د څيړنې ټولې غلطې وې؛ ځكه چې په جنا (FBIاف بى آی )د څيړنيزو اصولو له نظره، د 

د عمومي اصلونو له نظره د . پوليسو مامورين ګڼ شمير ګڼنې او فرضيې جوړوي او هره يوه تر پايه پورې څيړي

له . كورنۍ ترهګرۍ ګڼنه هم پرته له دې چې حتى د يوې شيبې له پاره پرې فكر وشي، له پامه غورزول شوې وه

په داسې حالاتو كې چې اولس . لا له مخكې اسامه بن لادن ګرم بللى ووهمدې امله د څيړنو په ډله كې ځينو كسانو 

 .غوښتل يو څوک بايد د بريدونو په كړن تورن شي؛ نو چارواكو هم پرته له ځنډه اسامه ملامت وباله

ډلو كوچنيو د څرګندونو پر بنسټ، سره له دې چې د بريد كوونكو شل كسيزه ډله چې په څلورو  (FBIاف بى آی )د 

شميره الوتنه كې چې د پنسلوانيا د ايالت  98، بيا هم په وه شل شوی وه او هره يوه يې له پنځو كسانو څخه جوړهوي

د كمانډو د دغه ډلې پنځم غړی لږ مخكې، د ويزې د مودې د پوره . ترهګر موجود وو 7د پاسه وچاوده، يوازې 

 .كيدو له امله نيول شوی وو

چې د الوتكې ټول تښتونكي ځانمرګي كسان وو؛ خو وروسته كله چې اسامه بن  لومړی اعلان وكړ (FBIاف بى آی )

ادعا وكړه چې يوازې هغه كسان چې پيلوټي يې كوله  (FBIاف بى آی )لادن ته منسوب شوې يوه فيته خپره شوه؛ نو 

نه پوهيدل؛ خو ځانمرګي وو او د دوی ملګري د ځانمرګو بريدونو د څرنګوالي په هكله تر وروستيو شيبو پورې هم 

ښيى ( سيكالوجي)سره له دې د نوموړې ځانمرګې ډلې نظريه هر څوک اريانه كوي، ځكه چې د ځانمرګو ارواپوهنه 

د دوهمې نړيوالې جګړې په ترڅ كې، د جاپان ځانمرګو پيلوټانو كه څه هم . چې ځانمرګي بريدونه اكثراٌ انفرادي وي

په مى مياشت كې كله چې د جاپان د سره  2942د كال . ل انفرادي ووچې ټولو يو ځای بريد وكړ؛ خو بيا يې هم رو

پوځ غړو د اسرائيلو د لاد په هوايي ډګر باندې ډله ايز ځانمرګي بريدونه وكړل، وروستنى او يوازينۍ بيلګه كيدای 

موخه روزل  په هغه بريد كې دری كسانو برخه اخيستې وه او د ډله ايزو ځانمرګو بريدونو د سر ته رسولو په. شى

له . شوي وو؛ خو سره له دې د دغه ځانمرګو بريد كوونكو دريم كس چې كوزو اوكاموتو نوميده ژوندی ونيول شو

دې پرته موږ د داسې ځانمرګو پيلوټانو د ډلې په اړه، بله داسې هيڅ بيلګه نه لرو چې په وروستيو شيبو كې جوړه 

 .شوې وي

لومړي كال په اكتوبر كې د واشنګټن پوست په  2002پر بنسټ چې د سربيره پردې د سلمان رشدی د هغه مطلب 

تر نامه لاندې چاپ شو، په ډاډ سره ويلای شو چې كه د الوتكې  (هپټ ځواک په وړاندې جګړ)روځپاڼه كې د 

اسلامى . تښتونكي ځانمرګي وو؛ نو اسلامى سخت دريځي نه وو، ځكه چې اسلام ځانمرګي بريدونه منع كړي دي

ځي په داسې ځايونو كې چې د تيښتې امكان نه ويني؛ نو د شهادت تر نامه لاندې ځانونه وژني؛ خو سخت دري

قصدي ځان وژنه، هغه هم د داسې كسانو له پاره چې لوړې او عصري زده كړې يې كړې وي، په اسلام كې ناروا ده او 

 .ډيره كمه ليدل شوې

له خوا د هغه نسخې پر بنسټ چې په عربى باندې  (FBIاف بى آی )په هر حال د ځانمرګو بريدونو پورتنۍ نظريه د 

ې نسخې ژباړه وروسته په د له عربي څخه انګريزي ته د. ليكل شوې وه د يوه خبري كانفرانس په ترڅ كې تائيد شوه

په  لومړی نقل يې. د دغه نسخې دری نقلونه په بيلو بيلو ځايونو كې موندل شوې وو. نړيوالو رسنيو كې چاپ شوه

په هوايي ډګر كې د  (Dullesدولس )دوهم يې د . يوه ورک شوي بكس كې و چې په محمد عطا پورې يې اړه درلوده

الوتنې په هغه پاته شونو كې وموندل شوه چې د پنسلوانيا د ايالت د  98په موټر كې او دريم د  (نواف الحمزي)

ډيرو اروپايى رسنيو وروسته په غلطه توګه خبر ) د ښارګوټي په سر باندی وچاوده (Stony Creekستوني كريک )

 (.دغه نسخه په پنتاګون كې موندلې وه FBIوركړ چې اف بى آی 

 :نوموړې نسخه څلور پاڼې لري چې پكې دينى نصحيتونه او سلا مشورې ليدل كيږي

ښته وخرېيه او خوشبويي له خپل ځان څخه زايد وي. د مړينې ژمنه وكړه او خپله پريكړه له سره نوې كړه): لومړی پاڼه

 . (ووهه

خپل ځان پوره ډاډه كړه چې د پلان په ټولو جزئياتو باندې پوهيږې او د هغه شيبې تر راتلو پورې په تمه او تيار )

 .(واوسه چې خپل ګوزار وكړې او د دښمن له احتمالي غبرګون څخه ځان وژغورې

نا كړه او د ټولو هغه ګټو په هكله فكر وكړه چې خدای پاک د التوبه او النفال سورې ولوله، له خپل ځان سره يې ما)

 ( ........او  له شهيدانو سره وعده كړي دي

 

دغه نسخې چې له مذهبي اړخه په يوه خاصه كلاسيكه بڼه جوړې شوې وې او په تكراري ډول د منځنيو پيړيو له 

د  چېاكو له خوا ولس ته وښودل شوې مفكورو سره تړاو وركړل شوی و، يوازې د دې له پاره د امريكايي چارو

 .سخت دريځو رول ثابت كړي او د هغوی په وړاندې عامه خلک اعتراض ته وهڅوي

سره له ټولو هڅو په موندل شوو پاڼو كې ډيرې بې خونده او لويې غلطۍ وې او هر څوک چې د اسلام له دين سره لږ 

د خدای، بيا زما او بيا زما د )ې په توګه دغه سند د د بيلګ. آشنايى ولري؛ نو د تجانس نشتوالى به پكې وويني

تر نامه لاندې پيل كيږي، په داسې حال كې چې مسلمانان د امريكايى مذهبي ډلو او ګوندونو  (كورنۍ په نامه

پيلوي نه په خپل او يا د خپلې كورنۍ په ( بسم الله الرحمن الرحيم)برخلاف خپلې ويناوې او ليكنې د خدای په نامه 

م؛ خو ياده نسخه برعكس په يوه ترخه ژبه پيليږي چې له قرآني آياتو سره هيڅ ډول سمون نه لري او يوازې د نو

ته بايد له هغه سره د مخامخ كيدو توان ولرې او پوره )دوهمه  بيلګه يې هم . امريكايى ژبې كلتور په كې ليدل كيږي

ده چې هر څوک يې په توپير باندې ( You must confront it and understand it 100%) (پرې وپوهيږې

 .پوهيدای شي

؛ نو امريكايى نامتو هپورتنۍ نسخه خپره كړ (FBIاف بى آی )په هغه روځ چې واشنګټن پوسټ روځپاڼې د 

پرته له ځنډ څخه دغه ټكي ته ځير شو او په خپله يوه  (Bob Woodwardباب وودوارد )ژورناليست او ليكوال 

 . يو غير طبيعي عمل وباله؛ خو د رسنيو د ګډوډيو په هغه روځو كې هيچا ورته پام ونكړ ليكنه كې يې دا كار

د دوی د . د محمد عطا په نامه كس، رسنيو ته د بريدونو د مشر سمبالونكي په توګه وپيژاند (FBIاف بى آی )

او د سويس  (Saluسالو )كلن مصري ځوان د لسو كلونو په موده كې د هسپانيا  88څرګندونو پر بنسټ دغه 

ته سفر كړی و او همالته يې هغه سويسي چړې د خپل بانكي كريدت كارت له لارې اخيستې وې چې بيا  (زوريخ)

د هغه وروستى سفر د جرمنى هامبورګ ښار ته و، . وروسته د الوتكو د تښتولو له پاره ترينه كار واخيستل شو

وک د ده په سخت دريځه عقيده وپوهيږي، د بريښنايى توكو يو چيرته چې ده او دوه نورو ترهګرو پرته له دې چې څ

وروسته له دې چې محمد عطا متحده ايالاتو ته ورسيد، په فلوريدا كې له خپلو . لنډ مهاله كورس لوستى كړی وو

كې د الوتنې زده كړې پيل كړې او حتې په ميامي كې يې د  (Venice)هغه په وينيس . نورو ملګرو سره يو ځای شو

دی همدارنګه د دې له پاره . د كارونې له پاره پيسې هم وركړې وې( Flight Simulator)لوتنو د زده كړې د ډبې يا ا

( Olympic Garden)چې سخت دريځه عقيده يې چا ته مالومه نه شي، په لاس ويګاس كې څو ځله د المپيک باغ 

په يوه  22ه بې ساری عقيدتي مامور د سپتمبر په دغ. ته چې د نړۍ تر ټولو لويې لوڅې نڅاخونې پكې شته، تللى و

كورنۍ الوتنه كې بيرته باسټون ته تللى و او بلې الوتنې ته د پورته كيدو په شيبو كې يې د وخت د كموالي له وجې 

د ده د بكسونو په مينځ كې، د بوينګ الوتكو د چلولو د زده  (FBIاف بى آی ). خپل بكسونه او كڅوړې پريښي وو

موند چې په هغه كې ده د شهادت په مرګ وكړې ويډيوګانې، د مسلمانانو د دعا ګانو يو كتاب او داسې يو ليک 

محمد عطا د الوتكې د يوې عملې له خوا چې له خپل ګرځنده . باندې د خپلې مړينې د پريكړې په اړه ليكلي و

ون څخه يې اړيكه نيولې وه، د ترهګرې ډلې د مشر په توګه پيژندل شوی و او ويلې يې و چې د هغه د څوكۍ ټيليف

 .وه D8 شميره

آيا كيدای شي چې موږ دا معلومات جدي ونيسو؟ كه دا خبر سمه وي؛ نو بايد ومنو چې محمد عطا پوره لس كاله 

خپلو ملګرو سره يې د ډيرو ټينګو كړنلارو له لارې اړيكې  په ستونزو كې تير كړي و چې خپله بڼه پټه وساتي او له

ده په وروستيو شيبو كې ګڼ  سره -سره نيولې چې د استخباراتي ادارو پام ځانته وا نه ړوي؛ خو له دې ټولو هڅو

دی سره له دې چې د بريد كوونكو د ډلې مشر و؛ خو په خپله يې و نه شو كړای چې . شمير نښې او شواهد پريښودل

اخيستلو پرته د امريكنز هوايى  لهپلې الوتنې ته ځان ورسوي او بالاخره يې پريكړه وكړه چې د خپلو بكسونو خ

اوس دا پوښتنه را ولاړيږي چې يو څوک چې غواړي څو ساعته وروسته ځان وژنه . الوتنه كې كيني 22كرښو په 

 وكړي؛ نو بيا ولې خپل بكسونه ورسره اخلي؟

وويل، د محمد عطا پاسپورت يې د نړيوال سوداګريز مركز  (FBIاف بى آی )خبره دا وه چې  تر دې زياته د خندا وړ

دا په رښتيا يوه لويه معجزه وه؛ ځكه هر څوک يې په اوريدو . په سوځيدلو لوټو او ورانيو كې روغ رمټ موندلى دی

ې چې اوسپنه يې ويلې كوله، سره اريان پاته كيږي او دا پوښتنه يې په ذهن كې را ولاړيږي چې په هغه اور ك

 پاسپورت ولې و نه سوځېده؟

په دې څرګندونو سره په ښكاره توګه د خپلو جعلي كارونو ثبوت وړاندی كړ؛ خو اوس  يوازينى  (FBIاف بى آی )

شى چې زموږ پام ځانته اړوي دا دی چې د پوليسو دې نامتو ځواک د يوې لويې غمجنې پيښې له درولو څخه عاجز 

 .او تر اوسه پورې هڅه كوي چې د خپلو تيروتنو نښانې له مينځه يوسيپاته شو 

له څيړنو وروسته د ځانمرګو پيلوټانو  (FBIاف بي آی )اوس راځو د اوسني څپركي مهمې برخې ته او هغه دا چې د 

نو د ترهګرو كسا 29له خوا د  (FBIاف بى آی )نړيوالو رسنيو د . د پيژندګلوئ په هكله شخړې را پورته شوې

له خوا د وركړل شوو نښو نښانو په بنسټ ترهګر  (FBIاف بى آی )د . پيژندګلوئ په هكله پوره څيړنې وكړې

دوی ټول عرب مسلمانان او ډيری كسان . كلونو په مينځ كې وو 83او  23بريدكوونكي ټول نارينه او عمرونه يې د 

ې تر سره كړې وې او دوی د مايوسئ له وجې نه بلكه د ډلې ټولو غړو لوړې زده كړ .اتباع وپكې د سعودي عربستان 

 .  د يوه خاص هدف د لاس ته راوړلو له پاره جنګيدل

څه موده وروسته، په واشنګټن كې د سعودي عربستان سفارت تائيد كړه چې عبدالعزيز العمري، محمد الشهري، 

تر اوسه   .خپل هيواد، سعودي كې اوسيږيسالم الحمزي او سيد الغمادي ټول د دغه هيواد اتباع دي او اوس هم په 

اوس په مراكش كې اوسيږي او د دغه -وليد محمد الشهري چې اوس. ژوندي او له پوره روغتيا څخه برخمن دي

( القدس العربي)هيواد په شاهي هوايى كرښو كې د پيلوټ په توګه دنده تر سره كوي، په لندن كې د چاپيدونكي 

و وزير سعود الفيصل خبري رسنيو ته په دې اړه داسې د سعودي عربستان د بهرنيو چار. روځپاڼې سره مركه كړې وه

خوا د الوتكو د تښتونكو په توګه  (FBIاف بى آی له )اوس دا ثابته شوې چې هغه پنځه كسان چې د : ويلي وو

په همدې حال كې شهزاده نايف چې د . پيژندل شوي وو، بى ګناه دي او د بريدونو له پيښې سره هيڅ تړاو نه لري

ان د كورنيو چارو وزير دی، يوه امريكايى هيئت ته ويلي و چې تر اوسه پورې داسې شواهد نه دي سعودي عربست

له خوا د الوتكو د تښتولو او بريدونو په  (FBIاف بى آی )د سعودي عربان چې د  ۳۵وړاندې شوي چې وښيې، هغه 

از زياته كړې وه چې دوی د امريكا له هغه همدا ر. نيټې له پيښو سره تړاو لري 22كولو تورن شوي وو، د سپتمبر د 

 . دولت څخه په دې هكله هيڅ پيغام نه دی تر لاسه كړی

د )نيټې په ګڼه كې ليكلي و چې  20كال د دسمبر د  2002د واشنګټن پوسټ روځپاڼې د  (دوګلاس جيل)ښاغلى 

وه لاسپوڅي په توګه كارول سعودي د كورنيو د چارو د وزير د وينا پر بنسټ، اسامه بن لادن د القاعده ډلې د ي

 .(كيږي نه د يوه مشر

 28مهمه پوښتنه دا ده چې دا ترهګر څرنګه وپيژندل شول؟ كه هغه نوم لړ ته چې د هوايى كرښو له خوا د سپتمبر په 

داسې ښكاري چې د . نيټه خپور شو وكتل شي؛ نو په حيرانئ سره به وګورو چې د تښتونكو نومونه پكې نشته دي

او د الوتنې د عملې نومونه وښودل  (بى ګناه قربانيانو)مونه د دې له پاره ايستل شوي وو چې يوازې د تښتونكو نو

 :كه په لست كې راغلي ټول نومونه وشميرل شي نو. شي

 .مسافر وو 78يوازې ( شمالي برج سره ولګيده لهدا الوتكه )مه الوتنه كې 22د امريكنز د هوايى كرښې په  -

 .مسافر وو 46( دا الوتكه له جنوبى برج سره ولګيده)مه الوتنه كې 175 ښې په د يونايتد هوايى كر -

 مسافر وو 51كې ( ظاهراٌ دا الوتكه له پنتاګون سره ولګيده)مه الوتنه كې 77 د امريكنز د هوايى كرښې په  -

تنه  36 (دا الوتكه د پنسلوانيا د ايالت په سر وچاوده)مه الوتنه كې 93او د يونايتد هوايى كرښې په  -

 . مسافرين سپاره وو

 .دا لستونه ځكه بشپړ نه وو چې ګڼ شمير كسان نه و پيژندل شوي

كه د هوايى كرښو له خوا خپرو شويو رسمي اعلاميو ته چې د اسوشيتدپرس له خوا هم خپرې شوې، وكتل شي؛ نو 

 :په الوتكو كې د ناستو مسافرو شميرې په لاندې ډول وې

 .تنه مسافر درلودل 81مې الوتنې 11 -

 .تنه مسافر درلودل 56مې الوتنې 175 -

 تنه مسافر درلودل 58مې الوتنې 77 -

 .تنه مسافر ليږدول 38الوتنې  مې 93 او  -

مې الوتنې له  93مې الوتنې له پاره له دريو څخه د زياتو ترهګرو او د 11د پورته دوو نوملړونو د شميرو پر بنسټ د 

د دې دليل راوړل هم سم نه دی چې له لست څخه د . هګرو ليږدول ناشونى كار ووپاره له دوو څخه د زياتو تر

د ! اصلا دوی د مسافرو په ډله كې نه وو. تښتونكو د نومونه ايستل د ځينې سياسي ملحوظاتو په خاطر شوي وو

ه هم يو لوی الوتكې د عملې له خوا د نيول شوې اړيكې په ترڅ كې د سيټ د شميرې په اساس د محمد عطا پيژندن

 .درواغ و

د تښتونكو د ليست په جوړولو او خپرولو سره د لويديځې نړۍ د دښمنانو انځور  (FBIاف بى آی )لنډه دا چې 

دوی غواړي په موږ دا ومني چې د الوتكو تښتونكي، عرب بنسټ پال اسلاميستان وو او  ځانمرګي . وايستلو

د پيښو اصلي عاملان چې د زرګونو امريكايى . واهد پټ كړيبريدونه هم همدغه كسانو سرته ورسول چې كورني ش

په حقيقت كې موږ د ترهګرو د پيژندګلوئ په هكله هيڅ . وګړو ژوند يې واخيست، تر اوسه هم پټ ساتل شوي دي

د . په حقيقت بدله شي( فرضيه)معلومات نه لرو؛ ځكه د جنايي جرمونو د قانون پر بنسټ كيدای شي هره ګڼنه 

 ته رسيږي؟ و د څيړنو پر مهال د څيړونكو لومړنى پوښتنه دا وي چې د جرم په كولو سره ګټه چاجنايى پيښ

مخكې په خپل يوه  ېروځ دوهنيټه يعنې له بريدونو څخه  ۳كال د سپتمبر په  2001د  (Don Radlauerډان رادلر )

مطلب كې چې د اسرائيلو د ترهګرۍ په وړاندې د نړيوالې پاليسۍ د انستيتيوت په خپرونه كې د تورې سې شنبې 

( له بريدونو شپږ روځې مخكې)تر سرليک لاندې خپره شوه ليكلي و چې د سپتمبر د مياشتې په دوهمه اوونې كې 

حده ايالاتو د اسهامو په پلورنځيو كې د يونايتد هوايي كرښې د مت. څو پټې لويې مالي معاملې تر سره شوې وې

په  %42ونډه په مصنوعي توګه د ( يو شخصى شركت چې الوتكې يې له پتسبورګ او جنوبي برج سره ولګيدې)

چې الوتكې يې د نړيوال تجارتي مركز له شمالى برج او په ظاهري ډول له )اندازه او د امريكنز د هوايى كرښې 

 KLMپه هغه روځو كې د هالينډ د شاهي هوايى كرښې يا . په اندازه پرېوتې %39ونډه د ( سره ولګيدې پنتاګون

اوس موږ دا استنباط كولای شو چې د هاليند د شاهى . پرته د بل هيڅ هوايې كرښې ونډې دومره نه وې ارزانه شوې

 مورګن سټينلي )؛ خو برعكس د هوايى كرښې الوتكې ښايى د پنځم هدف سره د وهلو له پاره ټاكل شوې وې

Morgan Stanley Dean Witter)  پوړونه يې نيولي  22چې د نړيوال تجارتي مركز ( اسهام)د بيمې شركت ونډې

شركت ونډې  Merrill Lynchپه همدې ډول د ميريل لينچ . ځله پورته شوې 22وو، له بريدونو يوه اوونۍ مخكې 

 Swiss، سويس رې Munich Reد مونيخ رې . ځله پورته شوې 23شركت وو چې د نړې د ونډو تر ټولو لوی تجارتي 

Re  او اكساAxa دا ټول هغه شركتونه وو چې د راتلونكو بريدونو . د بيمې شركتونو ونډې هم د پام وړ زياتې شوې

 .د زيانونو تاوان يې بايد ګاللى وای

غږ پورته كړ او وې ويل چې د شيكاګو د ونډو په د شيكاګو د بيمو او د ونډو د بدلولو كميسيون تر ټولو لومړی 

مليونه ډالر، د امريكنز هوايى  3ماركيټ كې پانګه اچونكو د يونايتد هوايى كرښې د ونډو په راكړه وركړه باندې 

په ونډو  (ميريل لينچ)مليونه ډالره او د  2.2مليونه ډالر، د مورګن سټينلي په ونډو باندې  7كرښې په ونډو باندې 

 . مليونه ډالره ګټه كړې ده 3.3دې بان

پانګه اچونكو چې اوس فكر كاوه چې له څيړنو سره مخامخ كيږي پريكړه وكړه چې د امريكنز د هوايى كرښې له 

مليونه ډالر كيدل په نغدو بدله نكړي؛ ځكه چې اوس يې  خپل  3.2 ونډو څخه لاس ته راغلې پاتې ګټه چې نژدې

 .تر ورخ تيرې شوې وېچانس له لاسه وركړی او اوبه 

د پورتنيو معاملو له تر سره كيدو وروسته، چارواكو د ونډو په ټولو ماركيټونو كې د پانګه والو د پانګو په 

 International Organization of)يا بيمو له پاره د نړيوال كميسيون  تضمينونودا څيړنې د . شميرلو پيل وكړ

Securities Commissions – IOSCO )نيټه، ايالتي چارواكو د خپلو ۳۵د اكتوبر په . لګرتوب تر سره كيدلېپه م

داسې ښكاريده چې د ونډو د غيرقانوني راكړې وركړې څخه . لاسته راوړنو په هكله ويډيويي كانفرانس جوړ كړ

رسيدلې دا لويې معاملې ټولې د پردې تر شا سرته لاس ته راغلې ګټه سلګونه مليونه ډالرو ته رسيده او د اختلاس 

 .وې

كال څخه وروسته يې ټوله شتمني كنګل شوې وه، دومره پيسې نه درلودې چې دغه ډول  2993له  چېاسامه بن لادن 

په افغانستان كې د طالبانو اسلامى امارت هم له مالي پلوه ډير كمزوری و، ځكه چې ولسمشر . پلانونه عملي كړي

شميرې داسې يو قانون لاسليک كړ چې د هغه پر بنسټ د  28099نيټه د  ۷د اګست په  2993بيل كلينتون د كال 

د دغه قانون د لاسليک نيټه په نايروبي او . اسامه بن لادن او د هغه د ملګرو او شريكانو ټوله شتمني كنګل شوه

نوموړي قانون هغه وخت . دارالسلام كې د متحده ايالاتو په سفارتونو باندې د چاودنو له نيټې سره سمون درلود

پريكړې پر  2298د امنيت شورا له خوا د  ملتونود ملګرو  28نړيواله بڼه غوره كړه چې د همدې كال د اګست په 

 28229د جولای په څلورمه يې د  2999ولسمشر بيل كلينټون په دې هم قناعت ونكړ او د كال . بنسټ لاسليک شو

د دولت او د هغوی د ملګرو بانكي حسابونه شميرې لاندې بل قانون لاسليک كړ چې د هغه پر بنسټ د طالبانو 

پريكړې پر بنسټ  2269د ملګرو ملتونو د امنيت د شورا د  29د اكتوبر په  2999دې قانون هم د كال . كنګل شول

 . چې د نړيوالې ترهګرۍ د مالى سرچينو كنګل كول يې غوښتل، نړيواله بڼه غوره كړه

ته د ميلياردر ويل ځكه يو كم عقله كار و، چې ده خپلې شخصي له پورتنۍ نيټې څخه وروسته اسامه بن لادن 

د افغانستان اسلامى امارت هم چې له پخوا څخه له مالي نظره كمزوزئ و . شتمنۍ ته هيڅ ډول لاسرسي نه درلوده

ې په او نه يې شوای كولای چې له اسامه بن لادن سره مرسته وكړي؛ نو يوازينۍ لاره چې له اسامه بن لادن سره د هغ

 .وسيله مالي مرستې كيدې او كيږي، اوس هم پټه پاته ده

او د هغه د ( د جرمني تر ټولو لوی بانک)دا نظريه شونې ده چې د درغليو پورتنۍ زياتې معاملې د دوچ بانک 

پورې د  2993د دغه شركت مشري تر كال . امريكايى سوداګريز شريک الكس براون له خوا تر سره شوې وې

. په غاړه وه چې د متحده ايالاتو په سمندري پوځ كې يې د جګړن په توګه كار كاوه (A.B. Krongardكرانګارد )

نوموړی بانكي مامور چې د ټوپكو او پوځي فنونو سره يې ډيره مينه درلوده، وروسته د متحده ايالاتو د مركزی 

نيټې وروسته د هغه  26ی كال د مارچ له لومړ 2002استخباراتو په اداره كې د مشر سلاكار په توګه وټاكل شو او د 

هر څوک ښايى فكر وكړی چې الكس براون به له د . استخاراتى ادارې په مامورينو كې د درېيم كس پيژندل كيده

څيړنو د ډير اهميت له وجې او يا دا چې ده له ښاغلى كرانګارد سره پخوانۍ آشنايى درلوده، له څيړونكو سره پوره 

 .په حقيقت كې داسې خبره نه وه همكاري كړې وي؛ خو

په ډيره عجيبه توګه نوموړو څيړنو ته دوام ورنكړ او د بيمو او ضمانتونو له پاره د نړيوال  (FBIاف بى آی )

د يادونې وړ ده چې د بانكونو . كميسيون ادارې هم پرته له دې چې دا ستونزه حل كړي، د دغه څيړنو دوسيې وتړلې

ه دوو بيلابيلو ځايونو كې څارل كيږي او له همدې امله د پانګو خوځښت په آسانۍ ليدل په مينځ كې راكړه وركړه پ

سربيره پر دې كه په هغه روځو كې د هغه بانكونو پانګونې كنټرول شوې وای چې ونډې يې پورته شوې . كيدای شي

مالوم شوي وای؛ خو نيټې د بريدونو څخه ګټه اخيستونكي كسان به هم په آسانۍ سره  22وې؛ نو د سپتمبر د 

 .داسې هيڅ څه و نه شول

د هغو ويبپاڼو په خاوندانو پسې هم و نه ګرځيدل چې له بريدونو مخكې يې د  (FBIاف بى آی )په همدې ډول 

د ويبپاڼې د راپور له مخې چې ټولې نوې جوړې شوې  (VeriSignويريساين )د . خبردارئ ويبپاڼې جوړې كړې وې

ويبپاڼو له پاره نومونه پيرودلي وو  24نامالوم شخص له بريدونو نژدې يو كال مخكې د  ويبپاڼې راجستر كوي، يوه

د ويبپاڼو نومونه . يې وخت پوره كيده او هيڅكله هم ترينه ګټه نه وه اخيستل شوې 27كال د سپتمبر په  2002چې د 

 : په لاندې ډول وو

attackamerica.com، attackonamerica.com  ،attackontwintowers.com ،august11horror.com، 

august11terror.com ،horrorinamerica.com، horrorinnewyork.com، nycterroriststrike.com 

earlharborinmanhattan.com ،terrorattack2001.com ،towerofhorror.com ،tradetowerstrike.com ،

worldtradecenter929.com ،worldtradecenterbombs.com، worldtradetowerattack.com ،

worldtradetowerstrike.com او   wterroristattack.com . 

جيف جانسن "نيټه خپور شو او د  20او  29كال د سپتمبر په  2002په ويبپاڼه كې د  (CNS-Newsc.om)دا راپور د 

Jeff Johnson" ليكوال يادونه كړې وه چې د ويبپاڼو د نومونو څخه ښكاريده چې بريدونه . له خوا ليكل شوی و

 . كيدونكي دي او څيړونكو هم دا وړتيا درلوده چې د ويبپاڼو محتوياتو ته لاسرسي پيدا كړي

ښانه كړي وای چې د څيړنو له پاره يې بې شميره سرچينې درلودې، بايد ټول هغه متضاد ټكى رو (FBIاف بى آی )

دوی بايد له هر څه لومړی د يرغلګرو هغه پيغام په ځيركۍ سره لوستى وای چې د . چې موږ ورته پورته اشاره وكړه

دوی بايد پوره پوهيدلي وای چې په پنتاګون كې . پټو خدماتو ادارې ته يې د ځان د پيژندګلوئ په هكله ليږلي وو

دوی بايد د هغه اخطاری پيغام سرچينه موندلې وای چې په . ي وایڅه تير شول؟ دوی بايد پانكه وال تعقيب كړ

اوديګو )نړيوال تجارتي مركز باندی له بريد څخه دوه ساعته مخكې د دغه ودانيو د كاركوونكو د وتلو په هكله 

Odigo) ته ليږل شوی و. 

كوونكو په اړه ټولې نښې  د دې پر ځای چې جنايى څيړنې سر ته ورسوي، په لوی لاس يې د بريد (FBIاف بى آی )

دوی ډير ژر دا نظريه ومنله چې بريد له بهر څخه رهبري شوی او د ثبوت له پاره يې هم يو څو بې . نښانې وركې كړې

ارزښته شواهد او د بهرنيو بريد كوونكو يو درواغجن ليست جوړ او خپور كړ چې بيلګه يې د ځانمرګو 

 .د محمد عطا پاسپورت و بريدكوونكو له پاره ويډيويې لارښوونې او

 

له خوا  (Robert Mueller IIIرابرت مولر )د مشر درېيم  (FBIاف بى آی )د پورته ذكر شويو ټولو څيړنو مشري د 

نيټې  22دغه كس چې د جورج ډبليو بوش له خوا د نوموړې ادارې د مشر په توګه ټاكل شوی و د سپتمبر د . كيده

 .سپارل شوې دندې په ښه توګه په مخ بېولې وېڅخه يوازې يوه اوونۍ مخكې خپلې ور

ښايى يوه مانا يې دا وه چې وښودل . په دې هكله چې دا تش په نامه څيړنې د څه له پاره شوې وې څه نه شو ويلای

 .شي كم تر كمه څيړنې وشوې او يا دا چې د راتلونكو پوځي عملياتو له پاره يو معقول لامل پيدا كړي

 پای                

 

 !په امريكا كې د ولسواكۍ مړينه: دوهمه برخه

 

 :پنځم څپركئ

 غچ كه لوی نعمت؟

نيټې په شپه، ولسمشر جورج ډبليو بوش د ټلويزيون له لارې په يوه خاصه ژبه خپل ولس ته داسې  22د سپتمبر د 

 :وينا وكړه

روښانه سمبول ياستو؛ خو هيڅ نن په امريكا باندې ځكه بريدونه وشول چې موږ د خپلواكۍ او ولسواكۍ يو )

 .څوک نه شي كولای چې دا ډيوه مړه كړي

نن روځ موږ داسې شيطانى بريدونه وليدل چې د بشريت په تاريخ كې كم ليدل شوي؛ خو امريكا او امريكايانو د 

ژغورنې د زړورو ډلو په استولو، خپلو او بيګانه وو ته د وينى په وركولو او مرستو باندې په پوره ځواک سره ورته 

 . ځواب ووايه

ما استخباراتي او د قانون د . سانو د موندلو له پاره پلټنې روانې ديد دغه بې رحمانه بريدونو تر شا د ولاړو ك

موږ به د بريد د ترهګرو عاملانو او د . عملى كولو نورو ادارو ته امر كړی چې دوی ومومي او عدالت ته يې راكاږي

 .هغو كسانو تر مينځ چې دوی سره يې مرسته كړې ده هيڅ توپير ونكړو

ړم چې د ټولو هغه كسانو له پاره چې غمجن دي، د هغه ماشومانو له پاره چې وېرېدلي نن شپه زه له تاسو څخه غوا

زه هم هغه ذات ته دعا كوم چې ځواک . دي او د هغه خلكو له پاره چې امنيت او سوله يې تهديد شوې ده، دعا وكړئ

زموږ د مقدس كتاب . ركړیيې له موږ څخه زيات دی او له هغه غواړم چې د نن روځې غمجنو كسانو ته د زړه صبر و

كه څه هم چې زه د مرګ د سيوري په نرۍ لاره ځم؛ خو هيڅ نه ويريږم، ځكه چې ته له ما سره ((: برخه كې راغلي 28په 

 .))يې

امريكا . هر اصل امريكايى مرسته او همكاري وكړي ،نن روځ بايد د عدالت او سولې په راوستو كې له موږ سره

موږ به دا روځ هيڅكله هيره نه كړو او لا به . اندې دريدلې وه او موږ به اوس هم دا كار كووپخوا هم د دښمنانو په وړ

 .خپلواكۍ څخه دفاع وشي او د نړۍ د ښه والي له پاره به په مخ ځو لههڅه وكړو چې 

 (.خدای دې امريكا وساتي. مننه او ښه شپه

 

وه او كه څه هم چې جورج بوش په  فرضيهپه داسې يو حالت كې چې د بريد تر شا د اسامه بن لادن لاس لرل يوازينى 

؛ خو حتى د ده د خپلې ادارې په مينځ كې د لوړپوړو مامورينو له خوا د دوو ته راوبللخپله وينا كې خلک يووالي 

وزير جنرال كولن پاول، لوی درستيز جنرال هوګ  د بهرنيو چارو.  متضادو سياسې حل لارو سپارښتنه كيده

شيلتون او د دوی شا او خوا كسان چې مينځ لاري او اعتدال غوښتونكى وو، د داسې يوه مناسب غبرګون 

 2993په .  كې يې د بيل كلينتون په امر شوو ځوابي بريدونو ته ورته والى درلود 2993سپارښتنه كوله چې په كال 

ولسمشرئ پر مهال په دارالسلام او نايروبى كې د متحده ايالاتو په سفارتخونو باندې د  كې د بيل كلينتون د

وتوغول شول چې د عمان په سمندر كې په ګزمه  (توماهاک توغندي)بريدونو په غبرګون كې له هغه اوبتل څخه د 

كې د الشفا لابراتوار  بوخت وو او په ترڅ كې يې په افغانستان كې د القاعدې د روزنې مركزونه او په سودان

 . وويشتل شول

تندلارې ډلې، دې ټكي ته اشاره كوله چې د ولسمشر  Hawksله بلې خوا د ولسمشر جورج بوش د ادارې د بازانو يا 

بيل كلنيټون په وخت كې شوو بريدونو هيڅ ګټه نه وه كړې، ځكه چې القاعدې خپلو فعاليتونو ته بيا هم دوام 

يوازې زمكنى پوځي بريد كولای شي چې په افغانستان كې د اسامه بن لادن مركزونه له دوی غوښتل چې . وركړی و

دوی په دې هم قناعت نه درلود او غوښتل يې چې په همدې ډول نور ټول هغه شوني خطرونه، . مينځه يوسى

 .، له مينځه لاړ شيسره يې مرسته وكړيالقاعدې  لهسازمانونه او دولتونه چې ښايى 

پورې يې د  2946څخه تر  2969چې له كال  (Henry Kissingerهنري كيسينجر )رو پخوانى وزير د بهرنيو چا

مربي او د هغوی له پاره  Hawksمتحده ايالاتو د پټو خدماتو د ادارې ټول پټ خدمات څارلي وو، د بازانو د ډلې 

رج بوش له ټلويزيوني وينا نيټې په شپه د ولسمشر جو 22نوموړي د سپتمبر د . يوه الهام بښونكې شخصيت دی

تر سرليک لاندې يو مطلب  (شبكه ورانه كړئ)څخه څو دقيقې وروسته، د واشنګټن پوست په ويبپاڼه باندې د 

دقيقو وينا واوروله او په ويبپاڼه باندې د ډاكټر كيسينجر مطلب د شپې په  3480ولسمشر بوش د شپې په )وليكه 

 :يوه برخه په لاندې ډول وهد مطلب (. دقيقو باندې څرګند شو 9407

ولس بايد ډاډه شي چې دغه . دولت بايد د نن روځې بريدونو ته په سيستماتيک او منظم ډول ځواب ووايى)

او د هغه كسانو او ادارو  ووبريدونو ته هم داسې غبرګون ښودل كيږي چې د پيرل هاربر له بريد وروسته ښودل شوی 

دغه سيستم د يوې ترهګرې شبكې په بڼه د ځينو . غه بريدونو تر شا ولاړ ديسيستم بايد له مينځه يوړل شي چې د د

په ډيرو مواردو كې موږ دغه شان هيوادونو ته سزا نه ده وركړې او په ځينو . دی فعالخاصو هيوادونو په مينځ كې 

 .كله له هغوی سره عادي او دوستانه اړيكې ساتلې دي -نورو مواردو كې موږ كله 

 

نه پوهيږو چې دا بريدونه به د اسامه بن لادن له خوا تر سره شوي وي او كه نه؟ خو د بريدونو له نوعيت  موږ تر اوسه

په هر حال، هر هغه حكومت چې دغه شان ډلو ته يې په . څخه داسې ښكاريده چې اسامه بن لادن يې تر شا ولاړ دی

نه ده چې هغه هيوادونه دې له دغه شان ډلو سره دا مهمه . خپلو هيوادونو كې پناه وركړې، بايد لوی تاوان وګالي

 .لاس ولري؛ خو سزا بايد ووينى

 (.دا هغه يوازينى شى دي چې موږ يې بايد په سړه سينه، احتياط او پرته له زړه سواندۍ څخه سر ته ورسوو

 

دلى وو،  د نيټه، په داسې حال كې چې د امريكا ولس د بريدونو له وجې غمجن او ويري 28او 22د سپتمبر په 

 : شوې وېپيدا امريكا د دولت د ننه، د دې هيواد په پارلمان او ټوله نړۍ كې دری ډيرې مهمې پوښتنې 

 آيا د جورج بوش اداره به القاعده د بريدونو په كولو تورنه كړي؟: لومړی

 ولسمشر جورج بوش به په افغانستان كې د څه ډول عملياتو د پيل امر وكړي؟: دوهم

آيا جورج بوش به د خپلو اوسنيو رښتينو او يا فرضى دښمنانو پر ضد اوږده جګړه كې خپل ولس هم ښكيل او : دريم

  كړی كه نه؟

 

چارواكو د دې له پاره چې نړۍ او امريكايى ولس ته، القاعده د وروستيو بريدونو د اصلى عامل په  يامريكاي

سي آی اې )د متحده ايالاتو د استخباراتي ادارې . سپارلتوګه وپيژني؛ نو په پټه يې رسنيو ته يو شمير راپورونه و

CIA)  نيټه، ولسمشر جورج بوش ته د  القاعدې د ډلې د اړيكو په هكله  22مشر جورج تنيت، د سپتمبر په

معلوماتو ښودل چې القاعدې د دغه بريدونو د تر سره كولو له پاره له دوو كلونو راهيسې تياري . ومات وركړللمع

د نوموړو معلوماتو پر بنسټ، د القاعدې د پلان . دا چې ښايى دا بريدونه به د نورو بريدونو يوه پيلامه وينيوله او 

سره سم په سپينه ماڼۍ او د متحده ايالاتو د ملى شورا په ماڼۍ باندې هم بايد بريدونه شوي وای او د القاعدې 

د بېلګې په توګه دوی د . دې هم بريدونه كړي ديډلې مشرانو په غلطۍ فكر كړی وو چې دوی په نورو اهدافو بان

شورا په ماڼۍ كې د چاودنې له امله د خدای شكر كړی وو، د سپينې ماڼۍ ورانيدل يې ستايلي وو او له همدې كبله 

د معلوماتو له مخې  (CIAسي آی اې )د . يې د ډاكتر ايمن الظواهري په واسطه جوړ شوي پلانونه ستايلي وو

كښتۍ باندې په بريدونو تورن و په يوه خاص ( ورانونكې) USS Cole Destroyerدې مخكې د  ابوزبيده چې له

 .وخت كې د بريدونو امر وركړی وو

 

 :په دې برخه كې به د ولسمشر جورج بوش هغه وينا ولولو چې له بريدونو وروسته يې رسنيو ته وكړه

 

ډه  پای ته ورسيده او بايد ووايم چې موږ ته ډير نوی څو شيبې مخكې زما او زما د ملى امنيتي ډلې غون): ولسمشر

 .استخباراتي معلومات رسيدلي دی

دا بريدونه د . د پرون روځې بريدونه چې په ډيره ځيركى سره طرحه شوي وو، له ترهګرۍ څخه هم يو پورته عمل و

لسواكي او خپلواكي تر بريد بايد ووايم چې و. جګړې نښه وه او زموږ هيواد بايد د هغې په وړاندې كلک عزم ولري

 .لاندې راغلې ده

دا دښمن تل پټيږي او د . د امريكا ولس بايد په دې وپوهيږي چې زموږ اوسنى دښمن له پخوانيو سره ډير توپير لري

دا دښمن يوازې بې ګناه او معصوم انسانان وژني او بيا پټيږي؛ خو دوی نه شي كولای . بشريت هيڅ درناوی نه كوي

دا دښمن فكر . زموږ دښمن د پټيدو په هڅه كې دی؛ خو د تل له پاره پټ نه شي پاته كيدای. پاته شيچې تل پټ 

 .خوندي دي؛ خو وروسته له دې به خوندي نه پاته كيږي نهكوي چې د دوی پناه ځايو

متحده  د امريكا. دا دښمن نه يوازې زموږ په خلكو، بلكه د نړې په هر خپلواكي غوښتونكي باندی بريد كړی دی

موږ به په دوی باندې نړۍ راټوله كړو، موږ به . ايالات به د دې دښمن د ماتولو له پاره خپلې ټولې سرچينې وكاروي

 .صبر وكړو، موږ به ډير فكر وكړو او موږ به په خپل عزم كې ټينګ پاته شوو

 .دې جګړې ګټونكي وودغه جګړه به ډير وخت او حوصله وغواړي؛ خو زه غواړم تاسو ته ووايم چې موږ به د 

د هيواد د ننه زموږ فدرال دولتونه او ادارې يو له بل سره تر پخوا زيات كار كوي؛ ځكه چې امنيتي تدابير سخت 

او د دې له پاره چې نور هم په مخ لاړ شو، موږ بايد له  یمتحده ايالات د تل په شان مخ په وړاندې روان د. شوی دي

زه له هغه كسانو څخه چې د چارو واګې . ښايى ورسره مخامخ شي، خبر واوسوهغه خطرونو څخه چې زموږ هيواد 

 .په لاس كې لري غواړم چې بايد زموږ د هيوادوالو د ساتنې له پاره نور ګامونه پورته كړي

موږ به دا دښمن پرينږدو چې زموږ د ژوندانه د څرنګوالي په بدلولو او زموږ د خپلواكۍ په محدودولو باندې دا 

زه به سهار كانګرس ته د نورې بودجې د منظورولو له پاره غوښتنليک واستوم چې د قربانيانو د . وګټيجګړه 

ژغورنې، د نيويارک او واشنګټن له ښاريانو سره د مرستې، د ملى امنيت د ساتلو او د دغې غمجنې پيښې د 

 .صرف شياغيزو د كمولو له پاره هر څومره پيسې چې پكار وي، پرته له كومې ستونزې م

امريكا اوس . زه غواړم د كانګرس له ټولو غړو څخه مننه وكړم چې مرسته يې وكړه او خپل يووالى يې ټينګ وساته

د بدو پر وړاندې د . یولاړ د په څنګ كېد نړۍ ټول خپلواكي غوښتونكي خلک او هيوادونه زموږ . هم يو موټى ده

 (.زه ډاډه يم چې ښه والى به نور هم خپور شيښيګڼې جګړه به له دې وروسته يو تاريخي هڅه وي او 

 

د بريتانيا د بهرنيو چارو له وزارت څخه پرته چې له بوش سره يې غمرازي او جګړه ايزې څرګندونې وكړې، د نړۍ 

دوی ډير ژر وپوهيدل چې د جرمني، مصر، . نورو ټولو پارلمانونو د ولسمشر جورج بوش غبرګون ناآرامه وباله

و او روسيې استخباراتي ادارو، خپل امريكايى ملګري له راتلونكو پيښو څخه خبر كړي وو؛ خو فرانسې، اسرائيل

له همدې امله دوی له بريدونو . خطر له پامه وغورځاوه (CIAسي آی اې )د دوی هڅې ځكه بې ګټې پاته شوې چې 

بيړنيو لاسته راوړنو باندې باور نه د څيړنو په  (FBIاف بى آی )په ناڅاپى معلوماتو او د  (CIAسي آی اې )وروسته د 

دوی ويره څرګنده كړې وه چې ولسمشر بوش به خپل ولس ته د ډاډ وركولو له پاره له بيړې كار واخلي او . شو كولای

همدا راز دوی فكر كاوه چې ولسمشر . د پيښو سره د اړونده شواهدو پر بنسټ به يوه ډله په بريدونو تورنه كړي

وړاندې بيړنى او نامناسب پوځي ګامونه پورته كړي او خپل ولس به په يوه لويه جګړه كې  بوش به د بريدونو په

 .ښكيل كړي

 

شميره پريكړه ليک صادر كړه چې پكې د امريكا د متحده  2863په همدې روځ د ملګرو ملتونو د امينت شورا 

كو له منشور سره سم، كولای شي ايالاتو هغه اصلي حق په رسميت وپيژندل شو چې نوموړی هيواد د سان فرانسيس

 : د امنيت شورا د پريكړې ځيني مهم ټكي دا وو. په انفرادي او ډله ايزه توګه له ځان څخه دفاع وكړي

د امنيت شورا په ټولو هيوادونو غږ كوي چې يو له بل سره په ګډه كار وكړي چې د ترهګرو بريدونو چمتو )

عدالت منګولو ته وسپاري او ټينګار كوي چې له هغه كسانو او  كوونكي، جوړونكي او د لګښتونو وركوونكي د

دولتونو څخه چې د بريدونو له چمتو كوونكو، جوړونكو او د لګښتونو له وركوونكو سره يې مرستې كړي، په 

 ( .كلكه پوښتنه وشي

په وخت كې دا هيواد كه په بله ژبه وويل شي د امنيت شورا د متحده ايالاتو دا حق په رسميت وپيژاند چې د اړتيا 

كولای شي، په هغه هيوادونو باندې تيری وكړي چې بريد كوونكي ساتى، چې  بريد كوونكي وويروي او د نړيوال 

سربيره پر دې دوی د امريكا متحده ايالاتو ته دا اجازه نه وه وركړې چې پورتنى . عدالت منګولو ته يې وسپاري

 .بريد وكړي او د دولتونه نسكور كړيعدالت په خپله راولي، په نورو هيوادونو 

په هغه شپه چې ناټو د بندو دروازو تر شا غونډه كوله، غړو هيوادونو د امريكا له متحده ايالاتو سره د داسې 

. د ناټو د سرمشريزې د هغه شپې غونډه ډيره ترينګلې وه. مرستو ژمنه وكړه چې د دوی پوځونه به پكې ښكيل نه وي

و فكر كاوه چې كيدای شي بريدونه له امريكا څخه وشي   او دوی نه غوښتل چې د ترهګرۍ د ناټو ځينو خاصو غړ

لارد جورج )د ناټو سرمنشي . په ضد په داسې يوه جګړه كې ښكيل شي چې اهداف او حدود يې سم نه و ټاكل شوي

ې وموندل شي چې وويل چې كه داسې بيلګ ،په داسې حال كې چې له غونډې څخه د وتو په حال كې وو (راترتسن

وښيې په متحده ايالاتو باندې بريدونه له كوم بهرني هيواد څخه شوي وو؛ نو دا به د ناټو د سازمان د واشنګټن د 

د ناټو د تړون په يوه او يا څو غړو هيوادونو باندې : )مادې سره سمون وخوري چې په هغه كې ويل شوی 3تړون له 

 ( .غړو هيوادونو باندې بريد ګڼل كيږي وسله واله بريد، د دغه تړون په ټولو 

 

د فرانسې ولسمشر ژاک شيراک په داسې حال كې چې وروستيو پريكړو او پيښو غوصه كړی وو، له ولسمشر 

جورج بوش سره د ټيليفوني اړيكې په ترڅ كې هغه ته ډاډ وركړ چې فرانسه د متحده ايالاتو يو وفادار او يا كم تر 

ره له دې يې هغه ته په مهذبه ژبه ويلي و چې د ناټو د سرمشريزې غونډې پريكړه داسې كمه تابع ملاتړی دی؛ خو س

 .سپين چک نه دي چې امريكايى سياستوال يې په هر ډول چې زړه يې وغواړي، وكاروي

 

 جزړڅو روځې وروسته، ولسمشر ژاک شيراک متحده ايالاتو ته په داسې يو سفر لاړ چې له ډير پخوا څخه يې پلان 

هغه متحده ايالاتو ته د سفر په ترڅ كې كه له يوې خوا د امريكا له ولس سره خپل ملاتړ څرګند كړ، له بلې . و شوی

خوا يې د ملګرو ملتونو د سرمنشي كوفى عنان سره د يوه ګډ خبري كانفرانس په ترڅ كې متحده ايالات نرمۍ ته 

 :ه شول په دې ډول وود هغه د خبرو ځينې مهم ټكى چې د بوش د ادارې خوښ ن. وهڅول

ترهګرې ډلې دي چې بايد لومړی پر دوی او وروسته په هغه هيوادونو او ډلو چې د شته شواهدو  ځانګړیدا هغه ) 

 (.په اساس له دوی سره مرسته كوي، بنديزونه ولګول شي 

 

. ې پيښ شولله بلې خوا هغه شى چې نړيوالو ورته د شک په سترګه كتل، د يوه ګډ خبري كانفرانس په ترڅ ك

په ګډون د  (درييم رابرت مولر)د مشر  (FBIاف بى آی )نوموړی خبري كانفرانس د لوی څارنوال جان اشروف او د 

د كانفرانس په اوږدو كې د پوليسو مشر . د مركزي دفتر په تالار كې داير شو (FBIاف بى آی )نيټه د  22سپتمبر په 

ې په چټكۍ سره  تر سره نه شي؛ ځكه بايد داسې پوره شواهد ټول شي خبريالانو ته څرګنده كړه  پكار ده چې څيړن

چې مجرم پرې ګرم وپيژندل شي؛ خو لوی څارنوال په ناڅاپي او غوصې سره د ده خبرې پرې كړې او وې ويل چې 

بايد ژر تر ژره ټول شكمن ترهګر ونيسي چې د نورو پيښو د رامينځ ته كيدو مخنيوی وشي او  (FBIاف بى آی )

 .زياته يې كړه چې د نورو شواهدو د ټولولو اړتيا نه ليدل كيږي

 

نيټې په سهار د سپينې ماڼۍ يوه برخه كاركوونكى د  28دا شک هغه وخت لا نور هم زيات شو، كله چې د سپتمبر د 

دا ډول د درواغو خبرتياوې اوس يو عادت ګرځيدلى و او د ولسمشر . د كيدو له ويرې ويستل شول ترهګريز بريد

د هغه روځې په ماسپښين د دفاع وزارت مرستيال . بيا هم يو خوندي ځای ته وليږدول شو  مرستيال ډيک چينى

د متحده ايالاتو  (پال والفوويتز)ې د يادونې وړ ده چ. په پنتاګون كې رسنيو ته وينا واوروله (پال والفوويتز)وزير 

د پوځ او نظامي صنعت د ننه د ځينو محافظه كارو افراطيونو د وياند په نامه هم ياديده او له كلونو راهيسې يې 

چيغې وهلې چې د عراق ناپاكي بايد له مينځه لاړه شي او د صدام د را پرځولو له پاره يې د ځينو ساده دلايلو پرته، 

 .درلودلبل څه شى نه 

رسنيو ته د وينا په ترڅ كې د افغانستان او عراق په شمول هيچا ته د ملامتيا ګوته و نه نيوه؛ خو  (پال والفوويتز)

هغه په كلكه . په دې ټكي يې ټينګار كاوه چې متحده ايالات به بريدونو ته په جلا ډول نه بلكه په ګډه ځواب ووايى

تندويان تر هغه پورې تعقيب كړو چې دوی له دغه شان بريدونو څخه موږ به دا خلک او د هغوی مرس(وويل چې 

 .) لاس واخلي او دا هغه څه دي چې بايد وشى

 

چې منځلاری كس و، اسامه بن لادن يې لومړنى شكمن ونوماوه او په افغانستان  (كولن پاول)د بهرنيو چارو وزير 

ستان ته څو شرطونه كيښودل چې پاكستان خپل ټول هغه همدا راز پاك. كې يې د محدودې مداخلې سپارښتنه وكړه

 . پوځ د امريكا په واک كې وركړي او د طالبانو له رژيم سره هر ډول اقتصادي او سياسي اړيكې وشلوي

 

د بيلګې په توګه د . خو په حقيقت كې لكه څنګه چې وروسته به هم وګورو، په واشنګټن كې دا هر څه نوي نه وو

د ( لومړی په افغانستان باندې بريد او دوهم د ترهګرۍ په ضد عمومي جګړه)ه دوه مهم ټكي متحده ايالاتو له پار

له پيښو سره ډير ارتباط نه لري؛ خو كه حتى ومنو  22نيويارک له بريدونو ډير مخكې پلان شوي و او د سپتمبر د 

ټن ستراتيژي جوړونكو غوښتل د واشنګ. چې ارتباط لري  له يادو شوو پيښو وروسته دا هر څه نور هم تازه شول

وويني چې ولس يوازې د څو محدودو اهدافو د له مينځه وړلو پلوي كوي او كه د يوې لويې جګړې؟ دوی غوښتل 

 . يو روحي ناورين را مينځ ته كړي چې وكولای شي پورتنۍ دواړې لارې چارې وكاروي

 

نكي په هكله د برلين خبرې اترې ناكامې شوې؛ نو كال د جولای په نيمايى كې كله چې د افغانستان د راتلو 2002د 

، (پاكستان ته د متحده ايالاتو پخوانى سفير)  (Tom Simmonsټام سيمونس)امريكايى هيئت چې مشري يې د 

لي )او ( د متحده ايالاتو د بهرنيو چارو د وزير پخوانى مرستيال)  (Karl Inderfurthكارل آيندرفورت)

فرانسې ته د . كوله، د ګواښونو وركول پيل كړل( بهرنيو چارو وزارت پخوانى كارپوه د)  (Lee Coldrenكولدرين

د څرګندونو پر بنسټ چې د برلين په غونډه كې يې برخه اخيستې وه،  (نياز نيک)پاكستان د پخواني سفير 

په روښانه ويلى و چې دوی به د اكتوبر په مياشت كې په افغانستان باندې يرغل كوي او د  پلاويامريكايى 

 .طالبانو رژيم به  نسكوروي

 

 Essentialايزينشل هارويست )بريتانيا د عمان په سمندر كې د كلنيو پوځي تمرينونو تر نامه لاندې چې د 

Harvest)  په نامه ياديدل، د سپتمبر په مياشت كې د مهمو سمندري ځواكونو خوځښت پيل كړ او د پاكستان له

د پوځونو دا ليږد د فالكند د ټاپوګانو تر جګړې وروسته د بريتانيا له . سمندري څنډو څخه يې خپل پوځونه ويستل

نظامي  Bright Starې د روښانه ستوري په همدې ترڅ كې د ناټو تړون هم په مصر ك. پاره تر ټولو لوی خوځښت و

له همدې كبله ويلای شو چې انګريزي او . پوځونه سيمې ته واستول 70000مانورونو څخه په ګټې اخيستې سره 

امريكايى ځواكونه په متحده ايالاتو باندې له بريدونو مخكې د تيارسئ په حالت كې وو او په افغانستان باندې 

 .يې د بريد تكل درلود

د متحده ايالاتو د پوځ . س راځو د متحده ايالاتو دوهمې حل لارې ته چې د ترهګرۍ په وړاندې عمومي جګړه وهاو

ده د دې جګړې له پاره دوه دليله او يا جګړه ايزې . لوی درستيز د دې جګړې له پاره له پخوا څخه تياري نيولې و

 Globalاو بل يې نړيواله بوختيا  JEFX-99لوبې درلودې چې يو يې د ګډو ځواكونو تجربوي عمليات 

Engagement كال په جون كې جوړې او  2000د نوموړې جګړې له پاره تكتيكي كړنلارې لا له مخكې يعنې د . وو

په جون كې به جګړه پيل شي ؛ خو د ځينو دلايلو له مخې بيرته فسخه  2002پوره شوې وې او په پام كې وه چې د 

 .تنه كړې وه چې دا به د نړۍ له پاره يو تهديدونكى عمل ويپوځى  افسرانو سپارښ. شوه 

 

پخوا به دوی يوازې په اصطلاح د مشروع دلايلو له . امريكايان تل له خپلې خوا د جګړې له پيلولو څخه كركه لري

ت له بريدونو وروسته دوی د جګړو پيلولو له پاره اوږد مهاله فرص 22مخې نظامي ځواک كارولو؛ خو د سپتمبر د 

 .خپل كړ

 

 :شپږم څپركى

 د جنازې له وينا څخه تر سپيڅلې جګړې پورې

د نړې د تاريخ په اوږدو كې به داسې كم ليدل شوی وي چې كوم چا به د خدای د مرستې له غوښتنې پرته په جګړه كې 

مخ   اوس وينو چې مذهبي مبلغين تر پوځي ستراتيژي جوړونكو ډير د ټلويزيونونو په-اوس. برخه اخيستې وي

د عيسوي مذهب د مبلغينو د څرګندونو پر بنسټ، پر متحده ايالاتو باندې بريدونه دې هيواد ته يو . څرګنديږي

 . سپيڅلى آسمانى پيغام و، چې  دوی په خپلو كړو وړو كې بدلون راولي

 

مهربانه ): شخصيت دی داسې ليكي اغېزمنچې د عيسوي ائتلاف يو نامتو او  Rev. Pat Robertsonپت رابرتسن 

خدای نور موږ نه ساتي ؛ ځكه چې موږ په دنيوي نعمتونو كې ډوب شوي يو او شهواني غريزې را باندې زورورې 

 (.شوې دي

 

په نامتو پروګرام كې عيسوي مبلغ او  (Club 700) 400له بريدونو وروسته، د فاكس ټلويزيوني چينل د كلب 

وكړ او د هغه بريدونو په هكله يې څرګندونې وكړې چې  ګډون( جيري فالويل)او كشيش ( پت رابرتسن)كشيش 

خدای پاک به په موږ : )كشيش جيری فالويل د پروګرام په يوه برخه كې داسې وويل. ټوله امريكا يې غمجنه كړې وه

يې وړ باندې لا نوره هم تياره كړي او د امريكا دښمنان به موږ ته د سزا  له پاره راوليږي؛ ځكه دا هغه څه دي چې موږ 

زما په آند، موږ لا تر اوسه د . زه هم همداسې فكر كوم: )پت رابرتسن د خپل ملګري په ځواب كې داسې وويل(. يو

ويره اچونې يوازې يوه برخه ليدلې ده او هغه څه چې زموږ ګڼ شمير خلک به ورسره مخ شي تر اوسه پورې نه دي 

 (.شوی هښېپ

وروسته له هغه فالويل د امريكا د ټولنيزو خپلواكيو اتحاديه، فدرالي محكمې او ټول هغه كسان ملامت كړل چې 

هغه همدا راز د ماشومانو د بې وخته زيږونو مسئولين تورن . هڅه كوي د امريكا خلک له خدای څخه ليرې وساتي

 : ل شيكړل او وې ويل چې د خدای په مخلوق باندې بايد مسخرې و نه وه

كله چې موږ څلويښت مليونه بې ګناه ماشومان له مينځه يوسو؛ نو خدای پاک به هرومرو په موږ باندې غوسه )

زه ټولو بې دينانو، د ماشومانو بې وخته زيږونكو، ښځينه او نارينه هم جنس بازانو، د امريكا د ټولنيزو . كيږي

هڅه كوي امريكا بى دينه او سيكيولر كړي، په ډاګه وايم  خپلواكيو اتحاديې او ټولو هغه امريكايى كسانو ته چې

 (.چې دا هر څه ستاسو له لاسه په موږ باندې راغلي

 

دلته د يادونې وړ ده چې ولسمشر جورج بوش په داسې حال كې چې مذهب د سياسي او نظامى ګټو د لاس ته  راوړو 

سپيڅلى لارښود په توګه پيژندلو، لاندې اعلاميه خپره له پاره كاريده او نړۍ ته يې ځان د امريكا او د نوی عصر د 

 :كړه

او د سې شنبې په سهار، ترهګرو د يو كرغيړن عمل په ترڅ كې په امريكا باندې بريد  22كال د سپتمبر په  2002د )

دوی څلور مساپر وړونكې الوتكې وتښتولې چې له هغو څخه يې دوه د نيويارک له غبرګو برجونو سره . وكړ

. ل شوې او درېيمه د دفاع وزارت له ودانې سره ولګيده چې په ترڅ كې يې ګڼ شمير كسان ووژل شولوجنګو

د ځينو اتلو مساپرو د ميړانې له . څلورمه الوتكه په پنسلوانيا كې ولويده او پكې سپاره ټول كسان له مينځه لاړل

د . لې شميره يې نوره هم زياته كړې وایوجې دا الوتكه خپل هغه هدف ته و نه رسيده چې كيدای شوای د مرګ ژوب

تنه د الوتكې مساپر په هوا او زرګونه تنه لاندې په زمكه كې ووژل شول، د نړيوال  230دغه عام وژنې په ترڅ كې 

 .تجارتي مركز غبرګ برجونه ونړيدل او د پنتاګون ودانۍ يوې برخې ته زيان واوښت

دغه شان . غه غمجنو بريدونو بدكاره عاملين په كلكو ټكو وغندلګوټ كې ټولو متمدنو خلكو د د - د نړۍ په ګوټ

لويو بريدونو ته په كتو سره نن د عدالت غوښتنه دا ده چې هر هغه چا چې له دې ترهګرو سره مرسته كړې بايد  

و موږ به خپل او زموږ د ملګرو او متحدينو ټول ځواک، د دغه بريدونو د مسئولينو په لټول. سخته  سزا وويني 

 .پسې وكاروو چې عدالت او انصاف مينځ ته راشي

زموږ زړه د هغه بې . موږ د ټولو هغه خلكو په غم كې ځان شريک بولو چې لويې او غمجنې قربانۍ يې وركړې دي

ګناه كسانو په مړينه سوزي چې د يوه بې احساسه او ناڅاپى بريد په ترڅ كې ووژل شول او د دوی ټولو د شفا او د 

 .پاره دعا كوو زړه صبر له

رحمت او نيكمرغي د هغه چا په برخه ده چې غمجن دي او دوی به ژر هوسا »زموږ سپېڅلى  كتاب انجيل وايى چې 

زه نن غواړم هرې امريكايى كورنۍ او امريكا ته ووايم چې د وروستيو ظالمانه بريدونو د زرګونو قربانيانو د . «شي

موږ به د دغه غمجنې پيښې او ځانى . اره يوه ملي روځ ځانګړې كړييادولو او د دوی روح ته د دعا كولو له پ

زموږ ولس به د . داسې وخت به راشي چې موږ بيرته روغ شو او نوې ساه به واخلو. زيانونو په وړاندې مقاومت وكړو

 .موږ د خدای تر لارښونې لاندې يو ولس يو. بدو په وړاندې تل پياوړي او يو موټى واوسي

اوس زه جورج ډبليو بوش د امريكا د متحده ايالاتو د ولسمشر په توګه ، په هغه واک  چې د متحده  له همدې امله

 27كال د سپتمبر د مياشتې له  2002ټول ولس ته اعلان كوم چې د جمعې روځ به  چې د  ،ايالاتو  قانون  ما ته راكړی

ريدونو د قربانيانو د يادونې او دوی ته د دعا نيټې د ترهګريزو ب 22سره سمون خوري ، له دې وروسته د سپتمبر د 

لينو څخه غواړم چې نوموړې روځ د وزه د متحده ايالاتو له خلكو او د عبادت ځايونو له مسو. له پاره ځانګري شي

ملي روځي په توګه وپيژني او په غرمه كې د زنګونو په وهلو او د شپې له خوا د ډېوو په بلولو سره د پيښې قربانيان 

همدا راز زه غواړم د كار خاوندان هم وهڅوم چې خپل كاركوونكي د غرمې د ډوډۍ په وخت كې پريږدي . كړي ياد

زه د نړۍ هغه خلک هم د دغه مذهبي دود پوره . چې د يادونې مراسمو ته لاړ شي او زموږ د هيواد له پاره دعا وكړي

  .كولو ته رابولم چې له موږ سره يې خپله غمرازی اعلان كړې ده

كال په وياړ،خپل خدای ته   226كال د ننۍ روځې او د خپلواكۍ د  2002په پای كې  نن د سپتمبر په ديارلسمه، د 

 (.جورج ډبليو بوش. زه خپل لاسونه د شهادت په توګه پورته كوم

 

د پورتنى وينا له خپريدو وروسته په ملي كليسا كې د دعا بيسارې مراسم ونيول شول چې پكې ولسمشر، د 

او د ولسي جرګې او ( بيل كلينټون، زوړ بوش، كارتر او فورد)ولسمشر ميرمنې، څلورو پخوانيو ولسمشرانو 

په عيسوي كاتوليک مذهب كې تر )د مراسمو په ترڅ كې يوه كاردينال . مشرانو جرګې نژدې ټولو غړو ګډون وكړ

امام په ترتيب سره د مراسمو لارښونه تر او اسلامي ( د يهودي مذهب د مشرانو يوه رتبه)، ربي (پاپ لاندې رتبه

كاله پخوا يې د جورج بوش مذهب بدل كړی  23سره كړه او وروسته له هغه د نړۍ تر ټولو نامتو ټلويزيوني مبلغ چې 

 : وو، داسې وينا واوروله

زه له تاسو . زه غواړم چې نن د ډيرو خلكو په استازيتوب له تاسو سره څو خبرې شريكې كړم! ښاغلى او آغلې بوش)

موږ دغه روځې ته په همداسې يوه وخت كې . ښاغلى ولسمشر څخه د نن روځې د ځانګړي كولو له امله مننه كوم

 . اړتيا درلوده

ټول شوي يو چې خدای زموږ څارنه او ساتنه كوي پرته له دې چې زموږ موږ نن دلته د دغه عقيدې د بيانولو له پاره  

 .ته وګوري( سابقه)نژادي، مذهبي او سياسي شالوري 

هغه د ټولو هوساينو خدای دی، هغه خدای چې د ستونزو په وخت كې موږ ته : د انجيل سپپېڅلى  كتاب وايى چې

 .هوساينه راكوي

د . ی چې د سې شنبې د روځې د سهار ويره، بدلون او ناوړه حالت بيان كړوكه موږ څومره هم هڅه وكړو، نه شو كولا

 . به تاريخ هيڅكله هيره نه كړي 22سپتمبر 

نن موږ هغه كسانو ته چې دغه بريدونه يې طرحه كړي وو او هغوی ته چې سر ته يې ورسول وايو چې د دغه ولس 

لكه څنګه چې ولسمشر بوش او زموږ كانګرس . ه نه شيروحيه به د دوی په ګډو وډو شيطاني طرحو هيڅكله هم مات

 .وويل، يوه روځ به هغه كسان چې د دغه پيښې مسئول وو، عدالت ته راوستل شي

موږ د دغه ولس د پيدايښت له . خو نن موږ دلته خاص د دې له پاره ټول شوي يو چې دا ومنو چې خدای ته اړتيا لرو

نن . نن روځ موږ له يوه نوي دښمن سره مخ شوي يو. موږ ورته خاصه اړتيا لروپيل څخه خدای ته اړتيا درلوده؛ خو نن 

د انجيل هغه څرګندونې زموږ . موږ په يوه نوې جګړه كې ښكيل يو او له همدې امله د خدای مرستې ته اړ يو

وخت كې  خدای زموږ پناه او ځواک دی او داسې يوه مرسته ده چې د هرې ستونزې په: يوازينى هيله ده چې وايى

 .حتى كه زمكه وچوي او غرونه د سمندر په تل كې ډوب شي. له همدې امله موږ نه ويريږو. شته

اوس پوښتنه دا ده چې موږ دغه بريدونو ته په كومه سترګه وكتل؟ ولې خدای دغه شان بد كسان پيدا كړل؟ دا 

ه په غوسه وئ ؛خو زه غواړم تاسو ښايى خدای ت. ښايى هغه پوښتنې وي چې ستاسو په ذهن كې اوس را ګرځي

 .احساساتو خبر دئ پهتاسو ته ډاډ دركړم چې خدای ستاسو ټولو 

موږ له ټلويزيون او راډيو څخه داسې كيسې وليدې او واوريدې چې زموږ په سترګو كې يې اوښكې راوستې او 

 .لو نه تياره وخت كې ووحتى كه موږ د ژوند د تر ټو. غوسه يې كړو؛ خو بيا هم بايد په خدای باندی باور وكړو

له دې پيښو نه وروسته موږ بايد څه زده كړو؟ د دې پوښتنې ځواب دا دئ چې موږ بايد تر هر څه مخكې د شيطان او 

 .بدو شتون په ياد كړو

زه بايد ومنم چې د . له ما څخه تر اوسه په سلګونو ځله پوښتنې شوې چې خدای ولې غم او مصيبت پيدا كړی دی

ه پاره پوره ځواب نه لرم او حتى خپل ځان ته قناعت نه شم وركولای؛ خو زه دا هم وايم چې خدای دغه پوښتنې ل

انجيل وايى چې خدای د . هغه د مينې او مهربانۍ او د مصيبت په وخت كې د خواخوږۍ خدای دی. بادشاه دی

په نامه د يوه ( جريميا)د . رازد بې انصافۍ پټ . هغه شيطان د يوه پټ راز په نامه يادوي. شيطان جوړونكى نه دی

سپيڅلى استازي زړه صحيفه وايى چې د انسان زړه د غولونې يو عامل دی او د دې ناروغۍ علاج هم ناشونى دی؛ 

خو بيا پوښتي چې څوک كولای شي زړه وپيژني؟ هغه بيا هم پوښتي چې څوک پرې پوهيږي؟ او همدا يو دليل دی 

 .چې موږ خدای ته اړتيا لرو

؛ بلكه دوهم عبرت يې دا دی چې موږ يو یتيو پيښو لومړی عبرت يوازې د بې عدالتۍ او بدۍ په هكله نه دد وروس

 .بل ته اړتيا لرو

موږ به هيڅكله خپل زړور اوروژونكي او پوليس او هغه . د نيويارک او واشنګټن بريدونه ډيرې لويې بيلګې دي

دغه شان غمجنې پيښې . و له پاره راغلي وو، هير نه كړوكسان چې خپلو ملګرو او هيوادوالو ته د وينې وركول

له همدې . كولای شوای چې زموږ هيواد په څو برخو وويشي؛ خو برعكس موږ نور هم يو موټى او يوه كورنى شوو

موږ له . كبله د هغه كسانو هيلې چې موږ يې ويشلي غوښتو له خاورو سره سمې شوې او دوی په شا وتمبول شول

د دې خبرې د ثبوت له پاره زه هغه بيلګه راوړم چې زموږ د كانګرس غړي اوږه په . ر يو موټى شوي يوپخوا څخه ډي

 .سندره يې وويله( خدای دې امريكا وساتي)اوږه سره ودريدل او د 

م په دغه پيغام كې د اوس او راتلونكي له پاره هيله ده؛ خو دا ه. دغه پيښو موږ ته له ځانه سره يوه پيغام راوړی و

 . منم چې ښايى د دغه پيغام منل په اوس وخت كې زموږ له پاره ستونزمن وي

د اوس له پاره هيله شته او د سبا له پاره هيله شته؛ ځكه زه په دې عقيده يم چې زموږ ولس ته د . هيله شته! هوكې

 . نوې روحيې وركولو له پاره نوې پلانونه جوړ شوي

موږ په . موږ سخته اړتيا لرو دا ده چې زموږ هيواد له روحي نظره  ژوندی شييو له هغه شيانو څخه چې اوس ورته 

ګان  خدای په خپل كلام كې وخت په وخت موږ ته ويلى چې همدا بنده. امريكا كې يوه روحي تحريک ته اړتيا لرو

په هره لاره چې دي چې په خپلو ګناهونو پښيمانه كيږي او بيرته خدای ته راګرځي او په هغه وخت كې به خدای هم 

 .وي په موږ باندې رحمت وكړي

د يوه عيسوي په توګه زه نه يوازې . خو د راتلونكې له پاره هم ځكه هيله شته چې خدای يې موږ ته وعده راكړې ده

د اوسنۍ اونۍ په تيرو څو روځو كې چې څومره . اوسني ژوند ته بلكه راتلونكي ژوند او جنت ته د تلو هيله لرم

دغه . ځه لاړل، ټول جنتونو ته تللي دي او زه په ډاډ سره ويلای شم چې اوس نه غواړي بيرته راشيكسان له مين

له همدې امله وايم چې  زموږ په مينځ كې هغه كسان چې په خدای باندې باور لري، د . احساس د ستاينې وړ دی

 .ه نوره هم ټينګه شيزه دعا كوم چې ستاسو په زړونو كې دا عقيد. راتلونكي له پاره هيله هم لری

موږ هيڅ وخت نه پوهيږو چې څه وخت به د . د تيرو روځو پيښې موږ ته د ژوند زړورتوب او بې ثباتۍ را په يادوي

زه ويلای شم چې هغه كسان چې د بريدونو په روځ الوتكو ته پورته كيدل او يا يې د نړيوال . ابديت ژوند پيلوو

ون په ودانې كې كار كاوه، په دې نه پوهيدل چې دا به د دوی د ژوند وروستنۍ سوداګريز مركز په برجونو او د پنتاګ

 .له همدې امله موږ بايد خپله عقيده سمه كړو او همدا اوس ځانونه خدای او د هغه ارادې ته وسپارو. روځ وي

په دغه ځای كې  زما مخاطبين اوس. نن موږ د ملي كليسا ، دغه له برمه ډكه ودانۍ په هره خوا كې صليبونه ګورو

د صليب له لارې . د صليب مانا دا ده چې خدای زموږ په ګناهونو او مصيبتونو باندې پوهيږي. حاضر عيسويان دي

زه ستاسو د زړه په  غمونو او دردونو  پوهيږم؛ خو تاسو بيا هم په . زه له تاسو سره مينه لرم» خدای موږ ته وايى چې 

 .«ما ګران ياست

صليب موږ ته . صليب موږ ته د تراژيديو او خالى قبر په هكله غږيږي. سره پای ته نه رسيږي زموږ كيسه له صليب

وايى چې د راتلونكي ژوند له پاره هيله شته؛ ځكه چې عيسىٍ مسيح په شيطان، مرګ او دوزخونو باندې بری 

 . هوكې، هيله شته. موندلى

و څومره چې بوډا كيږم، همدومره خپلې هغه هيلې ته نژدې ما په ټوله نړۍ كې تبليغ كړی دی ا. زه اوس بوډا شوی يم

 .كيږم چې څو كاله پخوا مې پيل كړې وه او د نړۍ په هره برخه او څو ژبو كې مې خلكو ته څرګنده كړې ده

موږ ټولو په ډيره ويره سره وليدل چې الوتكې څرنګه د نړيوال سوداګريز مركز د برجونو له شيشو او اوسپنو سره 

د نيويارک وران شوي دواړه برجونه چې كلک بنسټ يې درلود، د امريكا د وياړ او پيدايښت بيلګې وې  .ولګيدې

 .او اوس بايد ووايم چې هوكې په امريكا باندې بريد شوی، ودانۍ ورانې شوې او ژوندونه له مينځه تللى دي

ټوټې شو او يا هم دا چې د دې  -ټوټې  روحي او فكر نظره لهيا دا چې د يوه ولس په توګه : اوس موږ دوه لارې لرو

زما په آند موږ د دغه بنسټ . ټولو هڅو او ستونزو تر تيرولو وروسته نور هم ځواكمن شو او يو كلک بنسټ جوړ كړو

دا بنسټ په خدای باندې زموږ باور دی او له همدې كبله اوسنى ناسته جوړه شوې . د بيا جوړولو پروسه پيل كړې ده

 .موږ د تيرو روځو د ويرونكو پيښو غوندې  ستونزمن حالات ګاللى شوده چې وښيو چې 

 -زموږ د هيواد په ګوټ . دا اونۍ د اوښكو او غمونو اونۍ وه؛ خو د يوې لويې عقيدې اونۍ هم ورته ويلای شو

 ګوټ او د نړۍ په هره برخه كې كليسا ګانو د دعا غونډې جوړې كړې دي

موږ وساتي او موږ ته په زړونو كې دا عقيده راكړي چې موږ هغه هيڅكله هير  زما د نن روځې دعا دا ده چې خدای 

 .نه كړو او په هغه باندې باور وساتو

موږ په دې باندې هم پوهيږو چې خدای به ولسمشر او د هغه شا او خوا كسانو ته هوښياري او زړورتوب ور په برخه 

 .روځې په توګه په ياد ساتودا به هغه روځ وي چې موږ به يې د برياليتوب د . كړي

 (.خدای دې تاسو ټول وساتي

 

د هغه وينا د ده د ځانګړی . د بيل ګراهام له وينا وروسته ولسمشر بوش د وينا ځای ته لاړ او خپله وينا يې واوروله

 .، له خوا جوړه شوې وه چې يو سخت دريځه عيسوی و Michael Gersonمرستيال مايكل ګيرسون 

په تيرو روځو كې زموږ د ولس خلكو ډير زيانونه ګاللي دي . اوس موږ د غم د وخت په مينځ كې يوهمدا : )ولسمشر

موږ راغلي يو چې د خدای په حضور كې د  وركو او مړو كسانو او . او نن موږ د خپل ولس غم او خپګان څرګندوو

 .ته چې دوی پرې ګران وو، دعا وكړو هغه خلكو

موږ د اور، ايرو او ويلې شوو وسپنو . اد باندې په بې رحمۍ سره يرغل وشود سې شنبې په روځ زموږ په هيو

 .انځورونه ليدلي دي

په نوملړ كې د داسې نارينه او ښځو نومونه شته . اوس موږ كولای شو چې د قربانيانو شميره او نومونه ولولو-اوس

په نوملړ كې د . ند په بوختياوو كې لګيا وودوی د ژو. چې خپله روځ يې د ميز تر شا او يا په هوايى ډګر كې پيل كړه

داسې كسانو نومونه شته چې مړه شوي ؛ د خپل ژوند په وروستيو شيبو كې يې له كور سره اړيكه نيولې او 

 .خپلوانو ته يې خپله مينه څرګنده كړې او ورته ويلي يې دی چې دوی بايد زړور واوسي

اتلينو سره يې جګړه كړې او په زمكه باندې يې د نورې مړينې په نوملړ كې د داسې كسانو نومونه شته چې له ق

هلته د داسې ښځو او نارينه و نومونه شته چې د متحده ايالاتو يونيفورمونه يې اغوستي وو او په . مخنيوی كړی

 .خپلو دندو كې مړه شول

موږ . ر له اور څخه وژغوريپه نوملړ كې د هغه ژغورونكو نومونه شته چې په زينو كې يې پورته منډې وهلې چې  نو

موږ به د دوی نومونه او د دوی كيسې په ځير واورو په داسې حال كې چې ډير امريكايان به . به دا ټول نومونه ولولو

 .ورته ژاړي

د مړو كسانو ماشومانو، والدينو، ميړونو او ميرمنو، كورنيو او ملګرو ته موږ د ولس ژور خپګان ښيو او زه دوی 

 .او ورته وايم چې تاسو يوازې نه ياست ته ډاډ وركوم

امريكايان تر اوسه د دغه پيښو له تاريخ سره فاصله لري؛ خو . دغه بريدونو څخه يوازې دری روځې تيرې شوې له

تاريخ ته زموږ مسئوليت لمر غوندې څرګند دی او هغه دا دی چې موږ به د دغه بريدونو ځواب وركوو چې دا نړۍ له 

 .څخه پاكه كړوشيطانانو او بديو 

زموږ ولس سوله خوښوونكى اولس دی؛ خو كله يې . دا جګړه موږ ته په پټه، غولونو او وژنو سره راوړل شوې ده

 .دغه جګړه د نورو په خوښه پيل شوې؛ خو زموږ په خوښه به پای ته رسيږي. چې غوسه وپارول شي بيا ډير ظالم دی

مونه تر اوسه ډير نوی دي او جوړيدل به يې وخت وغواړي او له زموږ زخ. د يوه ولس په توګه زموږ عزم ټينګ دی

د نيويارک د سينت . د دغې اونۍ په ډيرو دعاګانو كې لټون او ريښتينولي وه. همدې كبله موږ دعا كولو ته هڅوي

زه خدای ته دعا كوم چې موږ ته داسې يوه نښه »: پاتريک په كليسا كې د سې شنبې په روځ يوې ښځې داسې ويل

نورو هم د خپلو عزيزانو د انځورونو په ګرځولو سره له يوه روغتون څخه تر بل . «اوښيى چې هغه تر اوسه شتهر

 .روغتون پورې په تلو كې همداسې دعاګانې كولې

يوازې د غم په وخت كې موږ پوهيږو چې زموږ او د خدای . د خدای د شتون نښې تل هغه نه وي چې موږ پسې ګرځو

 .دي؛ خو په شخصې مصيبتونو كې د خلكو دعاګانې په كورونو او كليسا ګانو كې اوريدل كيږياهداف يو ډول نه 

له موږ سره زموږ د . داسې دعاګانې شته چې له موږ سره د روځې په تيرولو او د شپې په سبا كولو كې مرسته كوي

ځواک راكوي او داسې  ملګرو او بيګانه وو داسې دعاګانې شته چې د دغه سفر په سر ته رسولو كې موږ ته

 .دعاګانې هم شته چې زموږ اراده او عزم هغه ارادې ته تسليموي چې له موږ څخه لويه ده

غم، مصيبت او كركه يوازې د يو څه وخت له پاره وي؛ خو ښه والى، يادونه . دا نړۍ خدای له اخلاقى نظره پيدا كړې

 .چې مري او هغه چې د دوي په مړينه خپه وي، ساتياو مينه هيڅ پای نه لري او د ژوند خدای، ټول هغه كسان 

كه د يوه ولس په سطحه هم همداسې فكر وكړو؛ نو دا خبر . ما داسې اوريدلي چې بدمرغي موږ ته خپل ځان راپيژني

د دغه پيښو په دوران كې موږ او ټولې نړۍ دا وليدل چې امريكايان ډير سخي او مهربانه، ډاډمن او زړور . سمه ده

موږ خپله ملي بڼه په نه ستړي كيدونكو ژغورونكو، د وينې وركوونكو په اوږدو ليكو او په هغه زرګونو . خلک دي

 .كسانو كې ګورو چې د داوطلبانه مرستې له پاره راغلي وو

د نړيوال سوداګريز مركز د ننه، يو كس . همداراز موږ خپل ملي كركتر د قربانۍ وركولو په ښكاره عمل كې ګورو

يو ګران مذهبي مشر هغه وخت مړ شو . يې شوای خپل ځان وژغوري، تر پايه له خپل ملګري سره پاته شو چې كولای

 63دوه دفتري كاركوونكو يوه بيګانه معيوبه ښځه . چې يوه اوروژونكي ته وروستنۍ مذهبي دعاوې  زده كولې

څخه تر واشنګټن پورې مزل وكړ چې د پوړه ښكته كړه او ويې ژغورله او د نارينه وو يوې ډلې ټوله شپه له دالاس 

 .سوزيدلو ټپيانو له پاره د پوستكي پيوند راوړي

په دغه او دې شان نورو پيښو كې امريكايانو له يو بل سره ژوره ژمنه او له خپل هيواد سره نه ختميدونكې مينه 

دا د هرې . الى ويلى ونن موږ په دې پوهيږو چې فرانكلين روزويلت ولې دغه زړورتوب ته ملى يوو. ښودلې ده

 .عقيدې او هر نژاد يووالى دی

دا يووالى په ډله ايزو دعاګانو، شمع لګولو او په وياړ . دې يووالي زموږ د كانګرس دواړه جرګې سره يو كړې دي

 .سره د امريكا د جنډې په خوځولو كې ښكاره احساسيږي

د ترهګرۍ په ضد دا يووالي اوس د نړۍ هرې خوا . زموږ يووالى د غم په ښودلو او د ټينګ عزم په درلودلو كې دی

 .ته د غزيدو په حال كې دی

د دغه نړۍ په هر نسل كې داسې . امريكا د نيكمرغيو او ښيګڼو هيواد دی؛ خو موږ مصيبتونه هم ګاللي دی

كور دوی په امريكا باندې ځكه بريد كړی چې د خپلواكۍ . دښمنان پيدا شوي چې د بشري خپلواكۍ په خلاف دي

بايد ووايم چې د خپلواكۍ له پاره چې زموږ پلرونو پخوا كوم بنسټونه ايښي . دی او له خپلواكۍ څخه دفاع كوي

 .وو، هغه د اوس وخت غوښتنې دي

د يادونې او دعا په دغه ملى روځ كې موږ له خدای څخه غواړو چې زموږ  ولس وساتي او موږ ته د اوسنيو او 

موږ دعا كوو چې خدای به هغه كسان چې اوس په غم كې . كيدو جرات او صبر راكړيراتلونكو پيښو سره د مخامخ 

موږ له خدای څخه د دې له پاره چې موږ ته يې ژوند راكړ او د راتلونكي ژوند وعده يې را سره كړې ده، . دي آرام كړي

 .مننه كوو

، نه ملايكى، نه سيمې، نه ځواک، نه لكه څنګه چې موږ ته د خدای له خوا ډاډ راكړل شوی، نه ژوند او نه مړينه

هغه  دېخدای . اوسني او نه راتلونكي شيان، نه لوړوالى او نه ټيټوالى، موږ د خدای له مينې څخه نه شي بيلولای

 .واد لارښونه وكړيېموږ ته هوساينه را په برخه كړي او  خدای دې زموږ د ه ېكسان وبښي چې مړه شوي او خدای د

 (.تيخدای دې امريكا وسا

 

واشنګټن پوسټ روځپاڼې په راتلونكې روځ د جورج ډبليو بوش په حالت كې د بدلون په هكله داسې تحليلې 

د امريكا د تاريخ په اوږدو كې مذهبي محافظه كاري د لومړي ځل له پاره سياسى حركت : )مطلب خپور كړ

دا هغه لاس ته راوړنه ده چې حتي  د دغه بدلون سبب د متحده ايالاتو ولسمشر جورج بوش دی او. ګرځېدلى دی

له دې سمدلاسه (. پخواني ولسمشر ريګن چې د مذهبي محافظه كارانو له خوا بې ځايه ستايل كيده،   تر سره نه كړ 

وروسته عيسوي مجلو، ټلويزيونونو او راډيوګانو ولسمشر بوش د دعا په حالت كې ښودلو او كشيشانو د كليسا 

ولسمشر بوش رهبري يوه نيكمرغي ده او ويبپاڼو خلک د ولسمشر له پاره روژې او له منبرونو څخه ويل چې د 

 .دعاګانو ته هڅول

 

مليونه اوسيدونكو د  300هيوادونو  78په غرمه د روسيې په شمول د اروپايى اتحاديې د ټولو  27د سپتمبر د 

دعا وروسته د ټولو لويو وچو ډيرو  د ولسمشر بوش له. متحده ايالاتو د بريدونو د قربانيانو له پاره وير وكړ

دقيقو چوپتيا مراسم تر سره كړل؛ خو سره له دې دوی د يوې سخت  8هيوادونو د بريدونو د قربانيانو له پاره د 

دا هغه مشرتوب و چې دوی ټول يې د شيطان په وړاندې په . دريځې مشرتابه په ليدلو سره چوپه خوله پاته شول

اوس پوښتنه دا ده چې آيا د ټلويزيوني مبلغينو سياسي او تصوفي . ته وربللتاريخى هڅو كې ښكيل كولو 

 ليونتوب ساری لري؟

 

ځواب دا دی چې حتى روحي ټكان او د مړو قربانيانو له پاره احترام، نه شي كولای دومره سخته مذهبي ليوالتيا او 

هغه مذهبي ډلګيو له خوا ايښودل شوی  حتى كه دا ومنو چې د روحاني متحده ايالاتو بنسټ د. تلوسه تشريح كړي

چې د بريتانيا له شاهي حكومت څخه تښتيدلى وو او په مذهب كې يې  سپينوالي او سادګي غوښتل، بيا هم 

د امريكا په تاريخ كې داسې بيلګه . امكان نه لري چې ټلويزيوني مبلغين د پوځي ستراتيژي جوړونكو ځای ونيسي

 .مشر په كليسا كې د ننه د جګړې  اعلان وكړينه ليدل كيږي چې امريكايى ولس

 

د امريكا د ولسمشر هغه غوښتنه چې پكې د نړۍ له خلكو څخه د دغه روځې لمانځل غوښتل شوي وو، حتى د 

د فرانسې ولسمشر ژاک شيراک او د هغه لومړي وزير جاسپين د سپتمبر . فرانسې سيكيولار حكومت هم واوريده

كال د سپتمبر له  2002په دې توګه د پنج شنبې روځ چې د : )ک كړ چې په كې راغلي ووداسې يو فرمان لاسلي 22په 

په  22سره سمون خوري، د هغه بريدونو د قربانيانو د يادونې له پاره ملي روځ اعلانيږي چې د سپتمبر په  27

سته دوی دواړه له يوې ډلې د دې فرمان له لاسليكولو ورو(. متحده ايالاتو كې د بريدونو په ترڅ كې له مينځه لاړل

سربيره پر دې . چارواكو او وزيرانو سره د پاريس امريكايى كليسا ته لاړل او د يادونې په مراسمو كې يې ګډون وكړ

سندره د دوهمې ( خدای دې امريكا وساتي)د . سندره هم زمزمه كړه( خدای دې امريكا وساتي)دوی په كليسا كې د 

جوړه كړې او له هغه وروسته د يوې رسمي ملي سندرې په توګه وپيژندل ( روين بيرلينآي)نړيوالې جګړې په ترڅ كې 

 .شوه

 

ځينو . د دعا دغه مراسم چې د فرمانونو په وسيله تحميل شوي وو، په ليرې او نژدې سيمو كې ناندرۍ  ولاړې كړې

ړينې رتبه له نورو هغو څخه لوړه مخالفينو دا ټينګار كاوه چې څنګه امكان لري په امريكا كې د څو زره كسانو د م

. وه چې د وروستيو عام وژنو په ترڅ كې له مينځه تللي وو او د دوی مړينه هيڅكله په دې ډول نه و لمانځل شوې

ولس دا خبر په دې . دغه موضوع دا مانا درلوده چې مذهبي احساسات بايد  د سياست په خوښه استعمال نه شي

وپتيا مانا به دا وي چې كيدای شي شخړې د سولې له لارې حل شي او پرته له دې شرط منلې و چې د دريو دقيقو چ

دا . چې ترهګري د يوې پيښې وسيله وټاكل شي نه دا چې يوازې د امريكا په خاوره كې د قربانيانو له پاره دعا وشي

د دې له پاره جوړ شوي و  مراسم د دې له پاره نه و جوړ شوي چې د سولې له پاره ډله ايزې هيلې څرګندې كړي؛ بلكه

 .چې د غچ اخيستو له پاره يوه قانوني لاره جوړه كړي

 

متحده ايالات د كليسا د ننه د مذهبي . د متحده ايالاتو په تاريخ كې د دعاګانو شيبو اوس بله بڼه اخيستې وه

د  80د جنوري په كال  2002واشنګټن پوسټ روځپاڼې هم د . سندرې د غوښتنو په خلاف د جګړې په لور وخوځيدل

كيدای شي له دې . تر سرليک لاندې مطلب خپور كړ( په كليسا كې د جګړې اعلان او بريدونو ته د بيړني ځواب)

 .موضوع څخه داسې مانا هم واخلو چې د امريكا د وير له مراسمو سره يو ځای ټولې نړۍ جګړې ته ودانګل

 :وګورو او مطلب ترې واخلو اوس راځئ چې پورتني ذكر شوي ټول حقايق په لنډه توګه

پوځي تياريو پرته داسې هيڅ نړيوال تړون نشته چې كه د امريكا متحده ايالات په وير كې وي؛ نو نور هيوادونه  له

د  NATOدې هم د څه وخت له پاره د يادونې د مراسمو په توګه  چوپ پاته شي؛ خو سره له دې دغه عمل بيا هم د ناټو 

او د ( آستراليا؛ نوی زيلند او متحده ايالات)  ANZUS، د آنزوس د تړون (ک تړوند شمالي اتلانتي)تړون 

اوس پوښتنه . تر عملي كيدو آسانه ووOAS (Organization of American States )امريكايى هيوادونو د تړون 

د ژمنو عملي كيدل دا ده چې ولې هم د وير مراسم په دې ټولو هيوادونو كې ونيول شول او هم د پورتنيو تړونونو 

 پيل شول؟

نيټه  22سربيره پر دې، كه سم ځير شو نو ګورو چې د فرانسې ولسمشر شيراک او لومړي وزير جاسپين د سپتمبر په 

د وير  فرمان لاسليک كړ او دا فرمان يوه روځ مخكې له دې صادر شوی چې د متحده ايالاتو ولسمشر په نړۍ باندې 

دا خبر به هر چا ته د منلو وړ وي چې بايد يوازې لوی . ن په مراسمو كې ګډون وكړيغږ وكړ چې له دوی سره د خپګا

سربيره . ځواكونه وكولای شي چې د دومره لوی خوځښت له پاره د نړۍ په نژدې ټولو هيوادونو باندې فشار واچوي

امريكايي چارواكو،  پر دې، د داسې لوی سياسي حركت  له پاره بايد يو سياسي هدف هم وي او هغه هدف دا و چې

پيښو ته د بلې بڼې په وركولو سره غوښتل، مذهبي احساسات د سياسي ګټو له پاره استعمال كړي او كه وروسته 

 .له هغه كومه پوښتنه را پورته شوې وای؛ نو دوی به ورته مقدساتو ته د سپكاوي په سترګه كتل

 

كال په اكتوبر مياشت كې په پټه توګه  2002ه مخكې د په نړيواله كچه د وير د مراسمو د تحميل پلان هم مخكې ل

په پنتاګون كې د ستراتيژيک نفوذ تر نامه لاندې اداره له همدې امله جوړه شوې وه او د دغه ادارې . جوړ شوی و

كوله چې  پخوا د متحده ايالاتو د فضايى  Gen. Simon Pete Wordenمشري، جنرال سايمن پيتى ووردن 

د يادونې وړ ده چې د دغه ادارې جوړيدل د متحده ايالاتو د وسلوال پوځ د څيړنو پايله . ير شوی وقوماندانۍ مشر ت

لوستونكي كولای شي چې د دې ادارې په اړه زيات معلومات د متحده ايالاتو د بهرنيو چارو د وزارت د . وه 

د نړيوالو معلوماتو د . كې ولولي (http://www.state.gov/r/iip)نړيوالو معلوماتو د پروګرامونو په ويبپاڼه 

 Col. Brad Ward’s International Military)پروګرامونو اداره، د براد واردز د پوځى معلوماتو له نړيوالې ډلې 

Information Group ) سره يو ځای د امريكا غږ راديو پروګرامونه څاري او دنده يې دا ده چې په دې توګه د عامه

 .ادونو په ځانګړی ډول لويديځو هيوادونو نظريې بدلې او د ځان په ګټه وكارويخلكو او د نړۍ د هيو

 :اووم څپركى

 لوی ځواكونه

نيټه د متحده ايالاتو كانګرس، ولسمشر بوش ته اجازه وركړه چې د دوی په وينا د هغه هيوادونو،  27د سپتمبر په 

نيټه يې په متحده ايالاتو  22په فكر، د سپتمبر په ډلو او يا كسانو په وړاندې اړين ګامونه پورته كړي چې د ده 

باندې د بريد پلان جوړ كړی و او يا يې له بريد كوونكو ترهګرو سره مرسته كړې وه، چې په راتلونكي كې د متحده 

 .ايالاتو په وړاندې د دغسې هيوادونو، ډلو او يا كسانو له خوا د بريدونو مخنيوی وشي

 

اړو جرګو لخوا، پرته له دې چې بحث پرې وشي، په پوره اتفاق وشوه؛ خو د كاليفورنيا دغه پريكړه د كانګرس د دو

دغه ميرمنې . د دغه پريكړې په خلاف رايه وركړه Barbara Leeد ايالت او د ديموكرات ګوند استازې باربارا لي 

ه زور څخه بايد كار ولې ما د هغه پريكړې په خلاف رايه وركړه چې ل»وروسته په خپله يوه ليكنه كې چې د 

پريكړه داسې . تر سرليک لاندې خپره شوه، د خپلې رايې د نه وركولو په هكله معلومات وركړل (واخيستل شي

ليكل شوې وه چې ولسمشر بوش ته يې د ترهګرو ډلو په وړاندې د غبرګون په ښودلو كې ډيره خپلواكي وركوله؛ 

ې د كانګرس پريكړه به د كوم هيواد په وړاندې د بريد په مانا نه خو په پريكړه كې دې خبرې ته هم اشاره شوې وه چ

 . وي او ولسمشر بوش بايد په كوم بهرني هيواد باندې تر هر ډول بريد د مخه كانګرس خبر كړي

 

ولسمشر بوش د لومړنيو ګامونو د پورته كولو له پاره، له كانګرس څخه وغوښتل چې د شل ميليارده ډالرو يوه 

ه تصويب كړي؛ خو د كانګرس دواړو قانون جوړونكو جرګو د هيوادپالنې د يوه خاص احساس په ځانګړی بودج

ميليارده ډالرو  70درلودلو سره د پيسو پورتنى شميره دوه ځله اوچته كړه او له پنځه ساعته بحث وروسته يې د 

 . بودجه تصويب كړه

 30000ه خاص فرمان د صادرولو په ترڅ كې د د يو 27كال د سپتمبر په  2002په دې سربيره، ولسمشر بوش د 

كسان  83300د دفاع وزير رمسفيلد سمدلاسه امر وكړ چې . ذخيروي پوځونو د تيارسئ او خوځښت امر وكړ

 Marinesځانګړي سمندري پوځ يا مرينز  4300سمندري ځواک،  8000هوايى ځواک،  28000پلى پوځ،  20000)

په دومره لويه پيمانه خوځښت يوازې د فارس د خليج په . ه دندو ته حاضر شيبايد ژر تر ژر( ساحلي ګارد 2000او 

جكړه كې ليدل شوی و؛ خو توپير يوازې دومره و چې په هغه جګړه كې متحده ايالاتو، له پورتنى شميرې څخه 

 .زيات عسكر سيمې ته استولي و 3000

وينا واوروله او له دوی سره يې بشپړې خبرې  نيټه، بوش د كانګرس دواړو جرګو ته 20كال د سپتمبر په  2002د 

. وو ناستله ده سره د وينا په وخت كې د بريتانيا د لومړي وزير توني بلير په شان نور پيژندل شوي كسان هم . وكړې

ولسمشر بوش د همدې وينا په ترڅ كې اسامه بن لادن او په هغه پورې تړلې ډله په رسمي توګه د بريدونو په سر ته 

 :تورنه كړه او په افغانستان كې يې د طالبانو رژيم ته خپل وروستي شرطونه په لاندې ډول وړاندې كړل رسولو

 د . )كې پټ دی، بايد د متحده ايالاتو چارواكو ته وسپارل شي ورهد القاعدې ډلې مشر چې ستاسو په خا

 (كانګرس غړو لاسونه وپړكول

  چې ستاسو لخوا په ناقانونه توګه بندي شوي، بايد خوشي د امريكايى اتباعو په شمول، ټول بهرني اتباع

 .شي

  ساتئ وتاسو بايد په خپله خاوره كې  بهرنى خبريالان، ديپلوماتان او مرستندويان. 

  په افغانستان كې د ننه، د ترهګرو د زده كړې كمپونه بايد ژر تر ژره په دايمى توګه وتړل شي او هر ترهګر

بيا د كانګرس غړو . )چارواكو ته معرفي او تسليم شي مربوطهبايد  كساناو د هغوی په ډله كې شامل 

 (.وپړكول لاسوهنه

  متحده ايالاتو ته بايد  پوره اجازه وركړل شي چې د ترهګرو د زده كړې كمپونو ته ننوزي، چې  ډاډه شي چې

 .دا كمپونه په رښتيا هم   تړل شوي دي

 د كانګرس غړو بيا . )له چا سره خبرې اترې او بحث وكړو موږ حاضر نه يو چې د پورتنيو شرطونو په اړه

 (. چک چكې وكړې

 دوی بايد ترهګر موږ ته وسپاري او كه نه د دواړو پای . طالبان بايد ژر تر ژره زموږ په شرطونو عمل وكړی

 .به يو ډول وي

 

ې نوې ادارې د جوړيدو په نامه د يو Homeland Securityولسمشر بوش د همدې وينا پر مهال د هيواد د امنيت 

د ده د څرګندونو پر بنسټ دې ادارې . خبر وركړ چې د كابينې په سطحه واكونه يې درلودل او ده ته يې راپور وركاوه

ده همدا راز د . بايد د ترهګرۍ په وړاندې د هيواد د ساتنې په موخه ټوله ملي ستراتيژئ څارلې او عملى كړی 

د دغه ادارې د مشر په  Tom Ridgeپنسلوانيا ايالت پخوانى والي ټام ريج  سمندري ځواكونو پخوانى غړی او د

 .توګه ونوماوه

ولسمشر بوش كانګرس ته د وينا پر مهال د پټې دفاع د ميكانيزم د لا ځواكمن كيدو په موخه نورې پريكړې هم 

نيټه، د يوه خبري  22بر په دې موضوع ته د دفاع وزير رمسفيلد، له بريدونو يوه روځ وروسته يعنې د سپتم. وكړې

 . كانفرانس په ترڅ كې اشاره كړې وه

نوميده، ټولو هغه  Pete Aldridgeنيټه د دفاع وزارت دوهم لوړپوړی چارواكى چې پيتې آلدريج   2د اكتوبر په 

ه پ. كمپنيو ته چې نوموړي وزارت ته يې كار كاوه او لوژيستيكى آسانتياوې يې ورته برابرولې، ليک واستاوه

ليک كې دوی ته ويل شوي و چې د پټې دفاع ټول پلانونه به د دوی په سوداګريزو فعاليتونو پورې تړلى وي او 

دوی يې پوهولي و چې د دوی په واسطه حتى ډير كوچني معلومات هم چې بهر ته ووزي، كولای شي چې په لويه 

ې امله دوی ته سپارښتنه شوې وه چې محتاط له همد. كړي بربنډېپيمانه د دفاع وزارت كړنې او پريكړې ټولو ته 

 .واوسي

 

 Darleneنيټه د متحده ايالاتو د هوايى ځواک اداري او لوژيستيكى مرستيال ډارلين ډرويون  7د اكتوبر په 

Druyun د هوايى ځواک ټولو رسونكو او معامله كوونكو ته بريښنا ليكونه واستول او له دوی څخه يې وغوښتل ،

ده په بريښنا ليک كې دې ټكي ته اشاره كړې وه چې رسوونكي او معامله ګر . ک ښكاره كړيچې د آلدريج لي

دغه بنديز د متحده ايالاتو د ننه . شركتونه بايد ټول لاسليک شوي او راتلونكي تړونونه له رسنيو څخه پټ وساتي

 .واو په هغه بهرنيو ملكونو كې چې نوموړو شركتونو پكې غونډې جوړولې، د عمل وړ و

نيټه، ولسمشر بوش د اساسي قانون د پريكړو په خلاف د خپلې كابينې ګڼ شمير وزيرانو ته امر وكړ  3د اكتوبر په 

 .چې مقننه ځواک ته د معلوماتو له وركولو ډډه وكړي

 

د نوموړي وزارت  د ټولو ادارو  Paul Wolfowitzنيټه د دفاع وزارت مرستيال پال والفويتز  23د اكتوبر په 

 :په ليک كې داسې راغلي و. رانو ته ليكونه واستول چې  په نورو كاركوونكو يې وويشيمش

دا ډيره ضروري ده چې د دفاع وزارت كاركوونكي او د هغه ادارو او شركتونو كاركوونكي چې د دفاع له وزارت )

حتياط څخه كار واخلي سره د كارونو په سر ته رسولو كې مرسته كوي، د هغه معلوماتو په شريكولو كې له ډير ا

تاسو بايد په عامه ځايونو كې د . دا مهمه نه ده چې دوی څه دنده سر ته رسوي. چې د دغه وزارت له كار سره تړاو لري

خپلې دندې په اړه خبرې ونكړئ او دا هم ضروري ده چې د اړيكو د نيولو له پاره له خوندي ليكو څخه كار واخيستل 

يوازې د غوښتنې په وخت كې په يوه داسې ځای كې چې له مخكې ټاكل شوي وي،  پټ او مهم معلومات بايد. شي

دا هم بايد وكتل شي چې مقابل لوری ولې د . له هغه كسانو سره شريک شي چې له ځان سره امنيتي اسناد ولري

شي  هغه معلومات هم چې ښايى د پټولو وړ نه دي، بايد كلک وساتل شي؛ ځكه كيدای. معلوماتو غوښتنه كوي

ټول هغه معلومات چې موږ يې د دفاع وزارت د عملياتو له پاره كاروو، بايد د هغوی د . چې حساسې پايلې ولري

بيا هم په ټينګار سره وايو چې رسمى معلومات بايد د دفاع وزارت له . حساسيت له امله، په عام ډول څرګند نه شي

 .(كاركوونكو پرته له بل هيچا سره شريک نه شي

 

وخت كې فدرالي چارواكو داسې پلانونه تر لاس لاندې نيولي وو چې د بريدونو په هكله د څيړنو پټوالى،  ېهمدپه 

 :ځينې پلانونه د بيلګې په توګه په لاندې ډول وو. ټينګ وساتي

  اف بى آی  22د سپتمبر پهFBI دا . له ټولو هوايى كرښو څخه وغوښتل چې له رسنيو سره له خبرو  ډډه وكړي

موضوع زموږ دا شک نور هم ډيروی چې د الوتكو ټولې څوكۍ ډكې نه وې او د مساپرو په نوملړ كې د 

 . نه ووتښتوونكو نومونه 

  په همدې شپه د اف بى آیFBI  مامورين د جولزGules  او ګيدېGede (چې له برجونو سره د  هغه دوه وروڼه

كور ته لاړل او د دوی هغه پنځه ساعته فلم يې ( الوتكو د ټكر په وخت كې يې د هغوی فلم اخيستى وو

 . ترينه ضبط كړ چې دوی د برجونو د ننه او بهر ډک كړی و

  د دغه فلم يوازې شپږ دقيقې يعنې هغه برخه بيرته دوی ته وركړل شوه چې پكې له برجونو سره د الوتكو

له همدې امله هغه سند چې د برجونو د نسكوريدو دليل يې درلود، د چارواكو له لوري . ټكر ښودل شوی و

 . ليرې او پټ شو

  همدا راز اف بى آیFBI  د اوديګوOdigo ي وركړې و چې له رسنيو سره هيڅ ډول شركت ته هم خبردار

ښايى هغه پيغامونه چې د اوديګو كمپنۍ ته د بريدونو د كيدو په هكله رسيدلي و، . اړيكه ونه نيسي

زموږ د دلايلو د لا ښه كيدو له پاره ګټور وي او ښايى د هغې پر بنسټ په دواړو برجونو كې د مرګ ژوبلې 

 . هغه هم له مينځه تللي و شميره كمه شوې وای؛ خو له بده مرغه چې

  پوځ هم په همدې ډول د خپلو كاركوونكو او رسنيو تر مينځ په اړيكو باندې بنديز ولګاوه، چې خبريالان و

د هوايى ډګرونو له  Offuttاو اوفوت  Barksdaleنه شي كړای د جټ الوتكو له پيلوټانو او د باركديل 

 . كاركوونكو سره مركې وكړي

 نو ټولنه چې كولای يې شوای د زيانونو، مرګ ژوبلې او تاوان دعواوې وكړي او د د امريكا د وكيلا

بريدونو تر شا دولتي رازونه روښانه كړي، اعلان وكړ چې هر هغه وكيل به له خپلې ټولنې څخه وباسى چې 

وړ و او  دغه بنديز يوازې د شپږو مياشتو له پاره د اجرا. د قربانيانو د كورنيو په استازيتوب دعوا وكړي

 .وروسته له دومره وخت څخه طبي پوهان نه شي كولای د مړ شوي كس په هكله څيړنې وكړي

  ولسمشر بوش شخصاٌ د كانګرس له غړو سره اړيكې نيولې وې او له دوی څخه يې غوښتي و چې د سپتمبر

ګواښ پيښ د پيښو په هكله له څيړنو څخه لاس واخلي، ځكه كيدای شي له دې سره ملي امنيت ته  22د 

د جوړيدو  پلاویكانګرس هم له دې كبله چې خوځښت وښيى او ځان و نه شرموي، د يوې ګډ څيړنيز . شي

نيټې امنيتي پلانونه وګوري او په راتلونكي كې د دغسې پيښو د كيدو  22پريكړه وكړه چې  د سپتمبر د 

 . مخنيوی وكړي

 

د ټولو لويو ټلويزيوني چينلونو  Condoleeza Riceايس نيټه د ملي امنيت مشاورې كاندوليزا ر 20د اكتوبر په 

مشران ( NBCاو انِ بى سى  MSNBC، اِم اسِ انِ بي سي FOX NEWS، فاكس نيوز CBS، سى بى اسِ CNNسي انِ انِ )

سپينې ماڼۍ ته وغوښتل چې  دوی خپلو لويو مسئوليتونو ته متوجه كړي او دوی ته يې وويل چې كه رسنۍ 

ولري؛ نو بايد د دولت له خوښې سره سم خپرونې وكړي او داسې معلومات خپاره نه كړي چې د غواړي خپلواكي 

 . امريكايى ولس ژوند ته خطر پيښ كړي

 

 Texas Sun Cityآن تر دې چې د تكزاس سن سيټي . چاپي رسنيو ته هم د دولت خبرتيا په ښه توګه واورول شوه

چې د ولسمشر  (ګوتري ډان)روځپاڼې مسئول  Daily Courierر او د ډيلې كوري (ران ګوتينګ)روځپاڼې مسئول 

 .بوش منتقدين وو، له دندو ګوښه شول او يا يې روځپاڼې له مالي نظره لوټ او تالا شوې

بالاخره، له دريو اوونيو بحث وروسته كانګرس پريكړه وكړه چې د ترهګرۍ په مخنيوي او د هغې د له مينځه وړلو 

د متحده ايالاتو دغه ځانكړی مقننه قوې د . ه برابرولو سره، امريكا يو موټى او ځواكمنه كړيله پاره د اړو مرستو پ

څلورو كلونو له پاره، د څو ډوله بنسټ پاله مدني آزادي غوښتونكو ټولنو د كار د ځنډولو امر وكړ چې د بوش 

له پامه نه شي غورځولای چې دا هيڅوک هم . ادارې ته د ترهګرۍ په ضد پيل شوې جګړه كې فرصت په لاس وركړي

. د څلورو كلونو په دې موده كې د بوش د ادارې واكمني او د هغه د بيا ولسمشر كيدو له پاره د ټاكنو موده شامله وه

د . كانګرس ترهګرۍ او له ترهګرۍ سره مرسته كوونكو ته د يوه سخت تعريف په وركولو د هغوی ځپل پيل كړل

د اسيرو  IRAانيا په زندانونو كې د آيرلند د جمهوري غوښتونكى پوځ يا آی آر اې دوی د دغو كړنو له مخې د بريت

دوی د شكمنو ترهګرو د نيولو په . جنګياليو د كورنيو له پاره پيسې ټولول، له دې وروسته يو جرم ګڼل كيده

پرته له )د پوښتنو ګرويږنو په موخه، شكمن كسان . موخه، د ټاكل شوي وخت موده يوه اوونۍ نوره هم زياته كړه

تر شپږو مياشتو پورې په بند كې پټ ساتل كيدای ( ولري هيڅ دليل څخه او پرته له دې چې له ترهګرۍ سره اړيكې

شوای او كه لوی څارنوال فكر كړئ وای چې دا كسان ملى امنيت، د ټولنې او يا كسانو خونديتوب ته ګواښ 

كډوال د  2200له پريكړې سمدلاسه وروسته . پيښوي؛ نو دا موده تر نامعلوم وخت پورې ډيريدلای شوای

په متحده ايالاتو كې د . ه او پرته له دې چې په كوم جرم تورن پيژندل شوي وي، توقيف شولنامعلومى موده له پار

بهرنيو هيوادونو قنسولګريو له خپلو اتباعو څخه د اساسي حقونو د بيرته اخيستلو دا عمل وغانده او په نيويارک 

 :كې د پاكستان قنسولګرۍ د بيلګې په توګه داسې څرګندونې وكړې

ردو كې موږ ته د خپلو نيول شوو اتباعو نومونه نه دي ويل شوي او له دې څخه هم خبر نه يو چې دوی په په ډيرو موا)

د متحده ايالاتو چارواكو تر اوسه موږ ته دا هم نه دي ويلي چې دغه شان . كوم ځای كې او په كوم تور نيول شوي

فشار اچولى چې د خپل هيواد له قنسولګريو امنيتي چارواكو زموږ په اتباعو باندې  ؟څومره كسان نيول شوي دي

 (.دا زموږ له پاره د نه منلو وړ ده. او وكيلانو سره اړيكه و نه نيسي

 

د . ته دا اجازه وركړه چې د محكمې له حكم پرته ، د خلكو اړيكې كنټرول كړي FBIدې وطن پاله پريكړې اف بى آی 

حتى كولای شوای د بهرنيو اتباعو  FBIاف بى آی . ړ كړی ومتحده ايالاتو ديموكرات ګوند هم د دغه پريكړې ملات

تر مينځ او د بهرنيو هيوادونو تر مينځ هغې اړيكې كنټرول كړي چې د انټرنټ په واسطه د امريكا له خاورې 

 . تيريدې

 

 له خپلو وكيلانو سره چې نيټه د عدليې وزارت، له توقيف شوو كسانو څخه دا حق هم واخيست 82د اكتوبر په 

خبرې اترې وكړي؛ ځكه د پريكړې له مخې چارواكو كولای شوای چې د وكيل او توقيف شوی كس تر مينځ خبرو ته 

له همدې امله وكيل نه شوای كولای . غوږ ونيسي او بيا هماغه خبرې اترې د شكمن كس د محاكمې له پاره وكاروي

 .د خپل موكل دفاعيه جوړه كړي

 

امر وكړ چې هغه بهرنيان به چې د ترهګرۍ شک پرې كيده، د القاعده ډلې  نيټه ولسمشر بوش 82د نومبر په 

پخواني او اوسني غړي او هغه كسان چې په بې خبرۍ يې له دوی سره د بريدونو په سر ته رسولو كې مرسته كړې 

ونونه په دا كميسي. وه، په فدرالو او حتى نظامي محكمو كې نه بلكه د يوه نظامي كميسيون له خوا محاكمه كيږي

د دوی ځينې . خپلسره توګه د دفاع وزير پواسطه جوړيدلای شوای او د ځان له پاره يې خپله ځانكړی تګلاره درلوده

 :ځانګرتياوې په لاندې ډول وې

 ېدای شواید دوی غونډې د بندو دروازو تر شا او په پټو ځايونو كې،جوړ . 

  حق درلود چې نيول شوی كس ته خپل شته شواهد نوموړو نظامي قاضيانو د ولسمشر له فرمان سره سم دا

 .ونه ښيى

 د نړيوالو نورمونه پر بنسټ، د جنايى پيښو . )پريكړې به له دريو څخه د دوو برخو په اكثريت نيول كيدې

 (.شيوپريكړې بايد د ټولو په خوښه 

 

په دغه شميره . كسان ونيول ۵۰۰۰په همدې روځ د عدليې وزارت، په متحده ايالاتو كې استوګن د ختيځوهېوادونو 

 .كې نژدې ټول كسان قانونى مهاجر وو او داسې هيڅ جرم يې سر ته نه وو رسولى چې د پوښتنو ګرويږنو وړ وي

شميرې  2848د متحده ايالاتو د بهرنيو چارو وزارت، د ترهګرۍ ضد كميټې په مرسته چې د ملګرو ملتونو د 

وه، خپلو هغه متحدينو ته چې د ملګرو ملتونو غړيتوب يې درلود امر  جوړه شوې 23فرمان په واسطه د سپتمبر په 

هيوادونو، د امريكا د متحده ايالاتو له هيوادپاله  33په همدې روځ د نړۍ . وكړ، چې همدا شان قوانين جوړ كړي

څخه  د دغه قوانينو د جوړولو مانا دا نه وه چې ولس او خلک له ترهګرۍ. پريكړې سره سم، ګامونه واخيستل

خوندي وساتل شي، بلكه هدف يې دا و چې امريكايى پوليسو ته اجازه وركړل شي چې خپل د فعاليت كړۍ د نړۍ 

كه په لنډه توګه وګورو د دغه ټولو كړنو هدف دا و چې د ترهګرۍ تر نامه لاندې كيسه . خپره كړي هم نورو برخو ته

له امر چارواكو ته دا اجازه وركړل شي چې د قضائيه قوې  د رسنيو آزادي محدوده شي او امنيتي. نوره هم اوږده شي

څخه وو چې د  هېوادونو لانديني هيوادونه د بيلګې په توګه له هغه لومړنيو. پرته د خلكو اړيكو ته غوږ ونيسي

 :امريكا له دې فرمان څخه يې پيروي وكړه

كمې له حكم پرته شكمن كسان بندي د بريتانيا د ترهګرۍ ضد قانون، دولت ته دا اجازه وركړه چې د مح -:2

 . كړي؛ خو دې قانون په خپل ذات كې د اروپا د بشري حقونو له تړون سره تضاد درلود

د كاناډا د ترهګرۍ ضد قانون خبريالان دې ته اړ كول چې خپلې خبري سرچيني قاضيانو ته څرګندې كړي  -:2

 .او كه نه نو له قيد سره به مخامخ شوي وای

كې استخباراتي مامورينو ته قضايى واک وركړل شو چې له ځانه د پوليسو يو سياسي ځواک  په جرمني -:8

 .جوړ كړي

په ايټاليا كې پټو استخباراتي مامورينو ته دا واک وركړل شو چې له هيواد څخه د دفاع په موخه، د هيواد  -:7

 .پرته له دي چې وروسته ملامت وپيژندل شي. د ننه هر ډول تيری كولای شي

 

د متحده ايالاتو د بهرنيو چارو وزير كولن پاول، اروپايى هيوادونو ته په سفر لاړ، چې دا يقينى كړي  په پای كې

ته وليږي  FBIچې په راتلونكى كې د اروپا پوليس بايد خپل ټول معلومات په نيغه او پرته له تشريفاتو، اف بى آی 

 .آنتونه ولګول FBIترونو باندې د اف بى آی او په همدې موخه يې د اروپا د پوليسو په ټولو دف

 

وروسته، د متحده  22د سپتمبر له : )په همدې اړه د نيويارک د كتابونو د بيا كتنې يوې نامتو ادارې داسې ليكلي و

ايالاتو دولت داسې قوانين او تګلارې جوړې كړې دي چې د دغه هيواد له پخوانيو تګلارو سره په ټكر كې دي او 

 (.هيچا يې هم له دې مخكې فكر نه شو كولای

 

ور امريكايى چارواكو په خپله وطن پاله جذبه كې، هغه هيواد چې د بيان په آزادۍ او سياسي روڼوالي باندې مشه

و، په داسې يو هيواد بدل كړ چې يوازې خپله نظريه ورته درنه وه او پټ دفاعي پلانونه يې د ټولنې په هره برخه كې 

 .عملي كېدای شوای

كه دا . نيټې د پيښو په اړه د چارواكو څرګندونو و نه شو كړای چې له دې بدلون څخه دفاع وكړي 22د سپتمبر د 

نو دوی بيا  و؛غانستان په غارونو كې ميشت، يوه ډله بدمرغه او بې وزله كسان ورښتيا وه چې د دوی دښمنان، داف

ولې د پنتاګون په زړه كې د دوو ملګرو كاركوونكو تر مينځ له خبرو څخه ويريدل؟ موږ څنګه كولای شو دا ومنو 

هغې په واسطه د چې د ترهګرو يوه كوچنۍ ډله كولای شي چې د وسلو د معاملو په هكله معلومات ټول كړي او د 

امريكا د پوځ په پلانونو باندې ځان وپوهوي؟ ولې بايد د ادارو عادي كارونه وځنډول شي، وكيل و نه شي كړای 

چې له خپل موكل سره وګوري، محكمې د بندو دروازو تر شا جوړې شي او د ولسواكۍ د پلي كولو له پاره د اړينو 

 معلوماتو ټول ممنوع اعلام شي؟

 

و دا ادعا رښتيا وي چې بريدونه د بهرنيو ترهګرو په واسطه سر ته رسيدلي وو؛ نو بيا ولې د كانګرس كه د چارواك

 او رسنيو په واسطه د پلټنو او څيړنو مخنيوی وشو؟

 

نيټې څخه مخكې طرحه  22آيا دا ټولې پيښې د يوه هغه سياسي بدلون له پاره نه وې تر سره شوې چې د سپتمبر له 

له تيرې نيمې پيړۍ څخه را پديخوا هڅه كوی چې ( CIAسي آی اې )ايالاتو استبخاراتي ادارې  شوې وې؟ د متحده

داسې يوه لايحه جوړه كړي چې د هغې په واسطه رسنۍ و نه شي كړای د دولت چارې وپلټي او هر هغه خبريال او يا 

مبر كې د سنا يو  ډير ارتجاعي كال په نو 2000د . چارواكى چې د دغه قانون د ماتولو هڅه وكړي، مجرم وپيژني

نوميده او په سنا كې يې د استخباراتي كميټې مشري په غاړه  (Sen. Richard Shelbyريچارد شيلبي )سناتور چې 

شيلبى همدا . شوه( ويتو)درلوده، د امنيت رسمي لايحه پاس كړه؛ خو د ولسمشر بيل كلينټون په واسطه بيرته رد 

لايحه لا په . بيا تكرار كړ او هيله مند و چې ولسمشر بوش به دا لايحه تصويب كړيكال په اګست كې  2002كار د 

نيټه  د استخباراتو  28كال د سپتمبر په  2002كميټه كې وه چې بريدونه وشول او بيا د همدې لايحې ځينې برخې د 

ژره يوې ځانګړی ډلې ته دنده ژر تر  (آشروف)د عدليې وزير او لوی څارنوال . د قانون په لايحه كې شامل كړای شوې

وتلو مخنيوی وكړي ؟ نوموړې ډلې بايد خپل راپور شپږ مياشتې وروسته  دچې وګوري څنګه د معلوماتو  هوسپارل

ځكه  ؛په همدې وخت كې له دولتي ويبپاڼو څخه ټول عامه معلومات پاک  شول. لوړپوړو چارواكو ته سپارلى وای

 .ويره وه چې ترهګر به له هغه معلوماتو څخه پټ دولتي رازونه پيدا كړي د چارواكو د څرګندونو پر بنسټ د دې

 

سربيره پر دې د عدالت قوه، د كانګرس د پلټنو كميټې او رسنۍ چې ټول په حقيقت كې يو ډول مخالف ځواكونه 

ه يې په چې دوی ت وشميرل كيږي، خنثى حالت ته اړول شوي وو او اجرائيوي ادارو ته داسې واكونه وركړل شوي و

او وسله والو ځواكونو په نورو  CIAدا ټول هغه څه وو چې سى آی اې . كورني سياست كې د لاسوهنې اجازه وركوله

 . سيمو كې آزمويلي وو

 

نيټه د ولسمشر بوش له خوا كانګرس ته اعلان شوې و، په  20د كورني امنيت د ادارې جوړيدل چې د سپتمبر په 

د دغه ځنډ لامل د حالاتو بدلون نه بلكه د امريكا د دولت په . پورې عملي نه شو نيټې 3حقيقت كې د اكتوبر تر 

امريكايى ادارې پريكړه وكړه چې له همدې نيټې وروسته به د كورني . ميكانيزم كې د ژورو اصلاحاتو راوستل و

د ملى امنيت د مشاورې د كورني امنيت د ادارې مشري د ټام ريدجز او . او بهرني امنيت تر مينځ توپير ساتل كيږي

په دې مانا چې د . په غاړه وه؛ خو دوی هر يو بيا د يوې ځانكړی څانګې مشران هم پاته شول (كاندوليزا رايس)

په غاړه  (كاندوليزا رايس)او د ملي امنيت د څانګې مشري د  (ټام ريدجز)كورني امنيت د ادارې د څانګې مشري د 

همدارنګه ولسمشر بوش د ملي امنيت د مشاوريت له پاره يو . و؛ خو په ځينو برخو كې دوی په ګډه كار كاوه

كاندوليزا )دغه كس په يوه وخت كې د . مرستيال يا فرعى كس ونوماوه چې د ترهګرۍ ضد عمليات يې هم په غاړه و

دغه ډيره مهمه څوكۍ . نه شتون كې د هغه ځای ناستى هم وپه  (ټام ريدجز)تر لاس لاندې هم كار كاوه او د  (رايس

نورو رتبو ته په كتنې سره، د جنرال ډانينګ رتبه . ته وركړل شوه(Gen. Wayne A. Downingواين ډانينګ )جنرال 

 Stay-behind( )شا ته پاته شبكې)مهمه ښكاريده؛ ځكه چې دی د ځانګړو عملياتو په قوماندانۍ كې د 

Network )د يادونې وړ ده چې د شاته پاته شبكه د پټو استخباراتي ادارو تر ټولو . ير په توګه ټاكل شوی ود مد

په وختونو كې جوړه شوې وه او دنده يې دا وه چې د نازي  Liberationدا اداره د خپلواكۍ يا ليبريشن . پټه اداره ده

ې اداره د ديموكراتو ټاكنو د سمبالولو په نوموړ. په وړاندې كارول پرمختګرژيم مامورين به يې د كمونيزم د 

( شاته پاته)د بيلګې په توګه د ايټاليا د هيواد . موخه د لويو سياسي څيرو په مينځ كې په نفوذ باندې مشهوره وه

 .څانګه د عامه خلكو په مينځ كې د ګلاديو په نامه ياديږي

 

يوه دنده هم له همدې امله دا وه چې د شوراګانو او د نفوذ د ستراتيژيكې ادارې تر مينځ  (واين ډانينګ)د جنرال 

 .چې د عامه ولس او بهرنيو دولتونو د مفكورو د بدلون دنده يې په غاړه وه، اړيكې وساتي

 

و سره د د كورني امنيت ادارې د ځواكونو د انسجام لوی مسوليت په خپل لاس كې اخيستى و او د وخت په تيريد

په هغه وخت كې د دې خبرې وړاندوينه ناشونې وه چې آيا دا اداره به . هم شته وه( احتمالى)هغه د ډيريدو ګڼنه 

وكولای شي په دوهمه نړيواله جګړه كې د جګړې د تياريو د ادارې په شان او يا د مخدره توكو د كنټرول د ملي 

چې د مخدره توكو د كنټرول ملي اداره په لاتينه امريكا كې  ادارې په شان رول ولوبوي كه  نه؟ د يادونې وړ ده

په هر حال موږ وليدل چې ملكي ژوند په يو وار د پوځي ځواک او استخباراتي ادارو تر . نظامي عمليات څاري

 . ولكې لاندې راوستل شو

 

د فبرورئ د مياشتو په  كال 2002كال د نومبر او د  2000تاريخ او تاريخ ليكونكى به د دې خبرې شاهد وي چې د 

مينځ كې هغه ولسواكۍ چې د خپلواكئ د اعلان د جوړونكو او د متحده ايالاتو د اساسي قانون په واسطه نړۍ ته 

پيژندل شوې وه، په واقعي توګه پای ته ورسيده او د ولسواكۍ په له مينځه تلو سره يو امريكايى فاشيست 

 . روحاني هيواد وزيږيد

 

 

 مپراتورۍ د بريدونو پيلد ا: دريمه برخه

 

 !دا د بن لادن كار دئ: اتم څپركۍ

ټلويزيوني چينل د نيويارک د برجونو د اور د  CNNنيټې په سهار په داسې حال كې چې د سى ان ان  22د سپتمبر د 

په لمبو انځورونه خپرول او نړۍ لا هم د تصادف او بريد تر مينځ توپير نه شو كولای، د نوموړي چينل مبصرينو 

د وخت په تيريدو سره دا احتمالى په داسې توګه په . په شتون په تبصرو پيل وكړ لاسپيښه كې د اسامه بن لادن د 

د دوی په آند دغه ډول وحشي بريدونه . تحميل شو چې د دوی له پاره همدا يو واضح دليل د منلو وړ و لكوعامو خ

رټل شوی و، د لويديځ په وړاندې يې بې ځايه كركه درلوده  يوازې د اسامه بن لادن په واسطه چې له مدني نړۍ څخه

د اسامه بن لادن په نامه دغه ليونى كس له وړاندې د متحده ايالاتو د . ، تر سره شوي وواو لاسونه يې په وينو سره و

د نژدې دغه اوازې رسنيو ته د په اصطلاح د پوهو او يا څيړنو ته . ولس د دښمن په توګه نړۍ ته پيژندل شوی وو

اسامه  (كولن پاول)دې مفكورې هغه وخت ځانته رسمي بڼه غوره كړه چې . سرچينو له خوا په پټه وركول شوې وې

بن لادن د شكمن په توګه ياد كړ او كله چې ولسمشر بوش، اسامه بن لادن د بريدونو د اصلي عامل په توګه معرفي 

په همدې روځو . خوا دا تورونه په ټوليزه توګه و نه منل شول په لومړيو كې د ولس له. كړ؛ نو دا مفكوره يو اصل شو

 .كې امريكايى چارواكو د اسامه بن لادن داسې يوه ويډيو خپره كړه چې د دوی په آند د اعتراف مانا يې وركوله

 

 Saudiكې يې د سعودي بن لادن د ډلې  2982اولادونو څخه دی چې په  37اسامه بن لادن د شيخ محمد بن لادن له 

Binladen Group – SBG  ،ګڼ شمير سرچينو د اسامه بن لادن د بيوګرافئ په هكله معلومات خپاره )بنسټ كيښود

د بيلګې په توګه يوسف  (.كړي چې زياتره يې د ټينګو څيړنو برعكس، پاروونكې او احساساتي بڼه لري

اسامه بن )كې د  2996ره كوله په كال چې په كانګرس كې يې د مشاور دنده  تر س Yossef Bodanskyبودانسكي 

( Bin Laden, The Man Who Declared War on Americaلادن يا د امريكا په وړاندې د جګړې اعلانوونكى 

په نامه كتاب كې چې په ( In The Name of Osama Bin Ladenد اسامه بن لادن په نوم )نامتو كتاب وليكه او د 

دا دواړه كتابونه د هغه استخباراتي معلوماتو پر . ليكلى( Roland Jacquardرولاند جاكوارد )كې  2002كال 

 (.بنسټ ليكل شوي چې د باوري سرچينو د نشتوالي له امله هيڅ وخت خپاره نه شول

 

د شيخ محمد بن لادن نوموړې سوداګريزه ډله يا ګروپ د سعودي د وتلو شركتونو څخه دی چې نيم عايد يې له 

كارونو څخه او نيم نور يې د انجينرئ، د ملكيتونو د پلورلو او پيرودلو، مخابراتو او خپرونو عامه او ودانيزو 

تر نامه لاندې د سويس د پانګونې څانګه جوړه كړه  SICOپه دې سربيره نوموړي ګروپ د سيكو . څخه لاسته راوړو

د سعودي بن . ر څانګې جوړې كړېاو سيكو بيا په خپل وار د سعودي د ملي تجارتي بانک په مرسته نورې ګڼ شمي

موادو په سوداګرۍ كې رغنده  خوراكيلادن ګروپ، د عامه الكترونيكو سامان آلاتو، نارتل مخابراتي شبكو او 

( د محمد الفايض د اوښي)د امريكا په متحده ايالاتو كې د دغه شركت صنعتي كړنې د عدنان خاشوګي . ونډه لري

پورې د  2996تر كال . په وسيله په مخ بيول كيږي Garlyle Groupلايل ګروپ په وسيله او مالي كړنې يې د كار

سعودي بن لادن ګروپ د شركت د مالي پورونو څانګې په لاسان كې د نوموړي شركت د مشاور، نازي بانكوال، د 

د . ، جوړيدېترهګر كارلوس د حامي او د ډاكتر ګوبيلز د اختياراتو د وكيل له خوا چې نوم يې فراناويس جينود و

سعودي بن لادن ګروپ شركت د وهابيانو له رژيم څخه ځكه د بيليدو وړ نه دی چې دغه شركت د سعودي د پاچاهۍ 

په همدې ډول نوموړی . د سپيڅلې ماڼۍ او د مكې او مدينې د جوړولو او مديريت يوازينى رسمي قراردادي و

د اډو د جوړولو او د خليج له جګړې وروسته د كويټ  شركت په سعودي عربستان كې د امريكايى ځواكونو له پاره

كې د شيخ بن لادن د ناڅاپي مړينې څخه وروسته د دغه شركت د  2963په كال . د بيا رغولو تړونونه هم اخيستي و

كې د تګزاس په لاره د  2933سالم هم په كال . چارو واګې د هغه مشر زوی سالم بن لادن په لاس كې واخيستې

له هغه وروسته د سعودي بن لادن ګروپ، د شركت د بنسټ ايښودونكي د . اڅاپي لويدو له امله مړ شوالوتكې د ن

 .دوهم زوی بكر بن لادن له خوا اداره كيږي

كې زيږيدلى و، د ادارې او اقتصاد په برخه كې يې د باچا عبدالعزيز له پوهنتون  2934اسامه بن لادن چې په كال 

د دسمبر په مياشت  2949اسامه كولای شوای چې په يوه هوښيار سوداګر بدل شي؛ خو د  .څخه بری ليک تر لاسه كړ

كال د اګست تر مياشتې پورې د سعودي عربستان د  2002څخه د  2944له كال )كې شهزاده تركى الفيصل السعود 

چې په افغانستان كې چې د ده روزونكى هم و، له ده څخه غوښتنه وكړه ( استخباراتو يا پټو خدماتو د ادارې مشر

د لسو كلونو په موده كې په  CIAسي آی آې . د پټو عملياتو مالي برخې اداره او كنټرول كړي CIAد سي آی اې 

په تاريخ كې تر ټولو  CIAدا د سي آی اې . ميليارډه ډالر ولګول چې د شوروي اتحاد په ګونډو كړي 2افغانستان كې 

امريكا استخباراتو د خپل ځان په استازيتوب، شوروي اتحاد ته د ماتې د سعودي عربستان او . ګران عمليات و

وركولو په موخه، اسلام پال خلک استخدام كړل، ويې روزل، په وسلو يې سمبال كړل او د جهاد په نامه يې په يوه 

دغه غير  په نامه د يوه سازمان په واسطه د( بنسټ)اسامه بن لادن هم د القاعده . سپيڅلې جګړه كې ښكيل كړل

 . .متجانسې نړۍ اړتياوې پوره كولې

 

د شوروي اتحاد له ماتې وروسته د امريكا متحده ايالاتو د افغانستان په سرنوشت كې خپل بې علاقه توب څرګند 

كړ او دغه هيواد يې جنګ سالارانو او هغه مجاهدينو ته پريښود چې دوی په خپله د سره پوځ په وړاندې د جګړې له 

جهاد څخه وروسته د سي آی اې  لهاسامه بن لادن . واسلامي نړۍ څخه ټول او په دندو ګومارلي و –بي پاره له عر

CIA لسيزه كې، اسامه  2990په . له پاره كار كول پريښودل او پخواني جنګيالي يې تر خپل كنټرول لاندې راوستل

بن لادن د سعودي عربستان سلطنت ته د خپلو جنګياليو د سپارلو وړانديز وكړ چې له كويټ څخه د دوی په 

صدام حسين په ايستلو كې مرسته وكړي؛ خو دی په دې خپه شو چې شاهي كورنۍ د دغه دندې د ( مرتد)اصطلاح 

په هغه وخت كې )، ډيک چيني (د جورج ډبليو بوش پلار پخوانى ولسمشر او)تر سره كولو له پاره د ولسمشر بوش 

 . تر مشرۍ لاندې ايتلاف ته ترجيح وركړه( د وخت لوی درستيزوال)او كولن پاول ( د دفاع وزير

 

وروسته اسلامي جنګيالي په دوو برخو يعنې د سعودي او امريكا د يووالي د دوستانو او دښمنانو  لږله دې څخه 

اسامه بن لادن له ياسر عرفات سره يو ځای د سوډاني رهبر، حسن الترابي په ډله كې پاته . ولپه ډلو باندې وويشل ش

په خرطوم كې په جوړو شوو عربي او ( ياسر عرفات او اسامه بن لادن)د يادونې وړ ده چې دغه دواړو كسانو . شو

 .اسلامي كانفرانسونو كې هم ګډون وكړ

 

په ( د بيا ژوندي كولو هيلو)كې د سوماليا د  2992اندې لاندې په كال متحده ايالات د ملګرو ملتونو  تر قوم

دوی همدا راز په هغه . په دې جګړه كې ځينو افغان تجربه كارو جنګياليو هم ګډون وكړ. ماموريت كې ښكيل شو

ښې امريكايى سرتيري ووژل شول  د متحده ايالاتو پوځ د دغه پي 23عملياتو كې ګډون وكړ چې په ترڅ كې يې 

كه په لنډه توګه وويل شي، اسامه بن لادن د روسانو له شړلو . ملامتيا سمدلاسه د اسامه بن لادن په غاړه واچوله

 .څخه سمدلاسه وروسته امريكايانو ته ماتې وركړه

 

له همدې امله، له اسامه بن لادن څخه د سعودي عربستان تابعيت واخيستل شو او ده خپل ځان په سوډان كې ځای 

نوموړي له خپلې كورنۍ سره د اړيكو له پرې كيدو وروسته، خپله ميراثي شتمني چې په هغه وخت كې . ای كړپر ځ

 شركتونوبن لادن په دغه پيسو باندې په څو بانكونو او كرنيزه . ميليونه ډالره ارزښت درلود، تر لاسه كړه 800يې 

وروسته د حسن الترابى په مرسته په سوډان كې ګڼ  ده لومړی د ډګروال عمر حسن البشير او بيا. كې پانګونه وكړه

شمير هغه شركتونو ته وده وركړه چې سړكونه او هوايى ډګر يې ودان كړل، نل ليكه يې جوړه كړه او د عربي سريښ 

كې د  2996سره په كال  –نوموړی د دغه پانګونو سره . يا كنډ ډيره برخه توليد يې تر خپلې ولكې لاندې راوست

د مصر دولت اسامه بن . ر له امله له سوډان څخه تر شړل كيدو وروسته، بيرته افغانستان ته ستون شومصر د فشا

 . لادن په دې تورن كړی و چې هغه د ولسمشر حسنى مبارک د وژلو په دسيسه كې لاس درلود

 

ډه باندې د بريد په د سيمې په يوه نظامي ا (خوبار)نيټه د سعودي عربستان د  29كال د جون د مياشتې په  2996د 

متحده ايالاتو د دغه بريدونو پړه په اسامه بن لادن  واچوله او بن لادن هم . امريكايى سرتيري ووژل شول 29ترڅ كې 

تر نامه لاندې د فتوا په صادرولو سره د اسرائيلو او ( ې څخه مشركين وشړۍمله عربي ټاپووز)په ځواب كې د 

په صادره شوې اعلاميه كې راغلي و چې دا د هر مسلمان دنده ده چې . علان وكړمتحده ايالاتو په وړاندې د جهاد ا

 CIAنوموړي په دغه اعلاميه كې ټول هغه دلايل راوړي و چې له سي آی اې . نيول شوې اسلامي سيمې آزادې كړي

نزمنه وه چې د سره دا ډيره ستو –سره يې يو ځای په افغانستان كې د شوروي اتحاد په ضد كارول؛ خو له دې سره 

شوروي اتحاد له خوا د افغانستان خونړی اشغال دې په سعودي عربستان كې د امريكايى پوځ له قراردادي شتون 

 . سره پرتله شي

 

په سمه توګه وا نه وريده، له  لكه څنګه چې تمه كېده،اسامه بن لادن له دې امله چې د نړۍ مسلمانانو د ده چيغه 

 .مصري رهبر ايمن الظواهري سره  په ګډه د يهودانو او عيسويانو په وړاندې نړيوال اسلامى حركت جوړ كړ

  

نيټه د تانزانيا په پلازمينه دارالسلام او د كينيا په پلازمينه نايروبي كې د متحده ايالاتو  4د اګست په  2993د كال 

څخه زيات كسان پكې ټپيان  7300تنه ووژل شول او له  293ريدونه وشول، چې په ترڅ كې يېپه سفارتونو باندې ب

متحده ايالاتو، اسامه بن لادن  دغه بريدونو  تورن كړ او د ولسمشر كلينټون په امر د افغانستان په خوست او . شول

توغنديو  وويشتل  (Cruise)ر په كروز جلال آباد ولايتونو كې د القاعدې كمپونه او په سوډان كې د الشفا لابراتوا

 3پوليسو هم د دغه بريدونو پړه پر اسامه بن لادن  واچوله او د هغه په سر يې د  FBIد متحده ايالاتو اف بى آی  . شول

 . له دې پيښو څخه وروسته د نوموړي ټولې مالي شتمنۍ كنګل شوې. مليونه ډالرو انعام كيښود

 

ورانونكې ) بيړۍنيټه د يمن د هيواد د عدن په بندر كې د متحده ايالاتو په نظامي  22كال د اكتوبر په  2000د 

Destroyer USS Cole ) نور ټپيان شول 89مړه او ( بيړۍ چلونكي)ماڼوګان  24بمي بريد وشو چې په ترڅ كې يې .

 .متحده ايالاتو بيا هم اسامه بن لادن د دغه بريدونو په لارښونه تورن كړ

 

څرګنده كړه چې د متحده ايالاتو دا لومړی شميره دښمن نه يوازې  (دونالد رمسفيلد)نيټه  ۸د مې په  كال 2002د 

باكتريايى او كيمياوي وسلې په خپل واک كې لري؛ بلكه په غالب ګمان ښايى اتمى بم جوړ كړي او فضا ته خپله 

 . سپوږمكۍ واستوي

د عملياتو د څانګې متخصص او په  CIAد سي ای اې لسيزه كې په سوډان كې  2930چې په  (ميلتون بيردن)

افغانستان كې د پټو عملياتو له لومړنيو مشرانو څخه و، له فرانتلاين مجلې سره په مركه كې خپل شكمنتوب 

په تيره لسيزه كې د هر ترهګر عمل له پاره د اسامه بن لادن تورنول او پيښو ته مهمه بڼه وركول د : )داسې څرګند كړ

له همدې امله زموږ متحدين په دغه موضوع كې په . له پاره يو لوی سپكاوی دی «استخباراتو»ريكايانو ډيرو ام

 (.موږ باندې پوره باور نه كوي

 

كې له تقاعد  څخه وروسته خپله د بيان آزادي بيرته لاس ته راوړې وه خپلو خبرو ته  2997چې په  (ميلتون بيردن)

بن لادن د همدغه افسانو په واسطه احاطه . خيالي كيسو او افسانو په شان دي دغه پيښې د: )داسې دوام وركړی وو

كال كې د شوروي اتحاد له راپرځيدو  وروسته، بل هيڅ  2992په . دا پيښې د يوې نندارې څو برخې دي. شوی دی

كې چې  موږ په داسې حالاتو. داسې حالت زموږ په خوښه دي. داسې هيواد نشته چې له موږ سره دښمني ولري

ريښتوني ترهګري خپلې څيرې ته يو ډراماتيک بدلون وركوي، د نړيوالې خيالي ترهګرۍ سره په جګړې خوښي 

 (.څرګندوو

 

جنرال كولن پاول د شكمنتوب . نيټې په بريدونو تورن كړ 22په هر حال متحده ايالاتو، اسامه بن لادن د سپتمبر د 

: ه يوه پروګرام كې د ميلمه په توګه څرګند شو او داسې يې وويلټلويزيوني چينل پ NBCپه فضا كې د ان بى سي 

موږ به په نژدې راتلونكي . او هر ډول نور معلومات ټول كړو وموږ ټينګه هڅه كوو چې خپل د پوليسو، استخبارات)

دن ته له كې د داسې اسنادو په خپرولو باندې وتوانيږو چې په واضح ډول به دا خبر څرګند كړي چې موږ اسامه بن لا

دا موضوع كه څه هم چې څو ځله اعلان شوې ده؛ خو بيا هم نوموړی سند تر (. دغه بريدونو سره تړاو وركړی دی

 .اوسه نه دی خپور شوی

 

اروپايى ټولنې ته يو راپور وړاندې كړ چې عنوان يې په  (تونى بلير)نيټه د بريتانيا لومړي وزير  7د اكتوبر په 

د اسامه بن لادن د : )د راپور په يوه برخه كې داسې راغلي وو. ليت وورو د بې رحمۍ مسومتحده ايالاتو كې د ترهګ

نيټې په شان د بريدونو د  22پرته په نړۍ كې داسې بل هيڅ سازمان نشته  چې په يوه وخت كې د سپتمبر د  هالقاعد

ان د بهرنيو چارو وزير رياض په همدې روځ د پاكست(. تر سره كولو له پاره دومره لويه وړتيا او خوځښت ولري

محمد خان څرګنده كړه چې هغه شواهد چې د متحده ايالاتو د دولت په واسطه د پاكستان دولت ته سپارل شوي 

نوموړي شواهد فوق العاده پټ ساتل شوي او تر اوسه . دي، عدالت ته د اسامه بن لادن د راوستلو له پاره كافي دي

 . عام ولس ته نه دي څرګند شوي

 

نيټه د ملګرو ملتونو له پاره د متحده ايالاتو او بريتانيا سفيرانو، ملګري ملتونه د هغه  4د اكتوبر د مياشتې په 

د ملګرو ملتونو د امنيت د . )پوځي عملياتو په هكله خبر كړل چې د دوی دولتونو  په افغانستان كې پيل كړي وو

شميره  UN S/2001/947او  UN S/2001/946شوي  شورا مشر ته د نيګروپونتې او ايلدون په واسطه ليږل

 ( ليكونه

زما دولت داسې كره او واضح شواهد تر لاسه كړي دي چې : )جان نيګروپونتې په خپل ليک كې داسې ليكلي و

ښيى د القاعدې شبكې چې په افغانستان كې يې د طالبانو د رژيم له خوا ملاتړ كيږي، په دغه بريدونو كې مركزي 

مات هيڅكله هم د امنيت شورا ته ورنكړل ؛ خو مهمه خبره دا ده چې پورتني كره او واضح معلو(رول لوبولى دی

 . شول

شتون څرګند كړ چې ( 20د ليږلو نيټه د اكتوبر )نيټه د سنډې ټيليګراف روځپاڼې د هغه ويډيويې فلم  20د نومبر په 

غبرګ برجونه زموږ اصلى : )نوموړي په فلم كې ويلي و چې. پكې اسامه بن لادن د بريدونو مسوليت اخيستى و

دغه پيښو ته كه له هر نظره وكتل شي؛ نو . رجونه د امريكا د اقتصادي بنسټ په توګه پيژندل كيدلدا ب. هدف وو

د بريدونو په ترڅ كې وران شوي غبرګ برجونه يوازې برجونه نه؛ بلكه د دغه هيواد د روحيې . ډيرې مهمې ښكاري

بوش او بلير : )ومړی وزير داسې ګواښلي وواسامه بن لادن په فلم كې د امريكا ولسمشر او د بريتانيا ل(. برجونه وو

هر كله چې دوی موږ وژني، موږ به دوی وژنو او دې كار ته به تر هغې دوام وركړو . يوازې د زور په ژبه ښه پوهيږي

پورتنۍ څرګندونې په همدې روځ د توني بلير په واسطه تاييد شوې او (. چې د ځواک توازن نه وي رامينځ ته شوی

دغه له رازونو ډک فلم ته د توني بلير په خپور شوي راپور كې . د دغه فلم يوې كاپى ته لاسرسي لريوې ويل چې دی 

د يادونې وړ ده چې د دغه فلم محتويات يوه ويډيويى مركه وه چې د الجزيرې ټلويزيوني چينل تر . هم اشاره شوې ده

 .وا خپره شوهچينل له خ CNNكال د جنوري په مياشت كې د  2002لاسه كړې وه او د 

 

نيټه د واشنګټن پوسټ روځپاڼې د يوه  9د دسمبر د مياشتې په . په دې برخه كې د يوې ننداريزې شيبې يادونه كوو

د يوه نماينده اجنټ له خوا ليږل شوی ( اسامه بن لادن)دا فلم چې د لومړی شميرې دښمن . نوي فلم شتون څرګند كړ

ه يې د بن لادن غبرګون ښودل او د بريدونو د پلان تر شا يې د ده لاس لرل په نيټې د بريدونو په اړ 22و، د سپتمبر د 

د رويترز خبری آژانس، د يوه ناپيژندل شوي چارواكي له خولې راپور وركړ چې د القاعدې . پوره ډول يقينى كول

هيدل چې يو ځان مشر په فلم كې حتى دا هم ويلي و چې د الوتكو ډيری تښتونكي ځانمرګي نه وو او په دې نه پو

 .وژونكى بريد تر سره كوي

 

په  (This Weekدا اونۍ )ټلويزيوني چينل د  ABCد دفاع وزارت مرستيال وزير پال والفويتز چې د اې بي سي 

د  «اسامه بن لادن»دغه كس . دا يو ناوړه كار دئ: )پروګرام كې د ميلمه په توګه ګډون كړی و په دې اړه داسې وويل

دغه فلم ټول هغه شيان تاييدوي چې موږ له مخكې . ه وژلو ځان خوشاله كوي او په دې كار وياړيبې ګناه خلكو پ

زه هيله مند يم . دا يو تاييد دی. او اريانونكي څه نشته یپه دې كې كوم نو. څخه د دغه كس په هكله پرې پوهيدو

ي چې وايى د دغه بريدونو تر شا د چې دغه ويډيويى فلم به په يقينى ډول ټولې هغه دسيسه ګرې مفكورې چوپ كړ

 (. متحده ايالاتو او يا كوم بل چا لاس دی

 

اسامه بن لادن په دغه . نيټه د پنتاګون له خوا خپور شو 28كال د دسمبر د مياشتې په  2002نوموړی ويډيويي فلم د 

ود ؛خو د ډيرو خلكو له كړي و چې د چارواكو له پخوانيو څرګندونو سره يې پوره سمون درل ففلم كې داسې اعترا

ما فكر وكړ چې د الوتكې د سون : )د بن لادن د خبرو ځينې مهم ټكي دا وو. نظره له حقيقت څخه ډيرې ليرې وې

توكي به د نړيوال سوداګريز مركز د برجونو اوسپنيز جوړښت كمزوزئ كړي او دا به د دې سبب شي چې برجونه په 

د . موږ خپله دنده په ښه توګه سر ته رسولې وه. د همدغه شي هيله درلودهموږ . خپل ځای باندې پريوزي او ونړيږي

د . روځې په پای كې مو راديو چالانه كړه او كانالونه مو بدل كړل چې له واشنګټن څخه راغلي نوي خبرونه واورو

لږ وروسته د خبرونو . د خبرونو تر پايه د بريدونو په اړه هيڅ و نه ويل شول. خبرونو سرټكي د معمول په څير تير شول

څو شيبې وروسته دوی بيا . وياند اعلان وكړ چې د نړيوال سوداګريز مركز له يوه برج سره الوتكې ټكر كړئ دئ

. زموږ وروڼه د دغه خبر له اوريدلو څخه ډير خوښ وو. اعلان وكړ چې يوه بله الوتكه هم له دوهم برج سره لګيدلې ده

ې سر ته رسولي وو، يوازې په دې پوهيدل چې دوی به فدايى عمليات تر سره زموږ هغه وروڼو چې دغه عمليات ي

و چې امريكې ته لاړ شي؛ خو دوی د بريدونو د جزيياتو په اړه وكوي او له همدې امله موږ له دوی څخه غوښتي 

ريدونو د موږ دوی ښه روزلي و او الوتكو ته د پورته كيدو تر شيبې پورې د ب. حتي په يوه ټكي هم نه پوهيدل

كله چې لومړی الوتكه له برج سره ولګيده دوی له ډيرې خوښۍ څخه په . عملياتو په هكله په هيڅ شي نه پوهيدل

د نيويارک له برجونو او د پنتاګون له ودانۍ . جامو كې نه ځايدل او ما دوی ته وويل چې له صبر څخه كار واخلي

د بهرنيو چارو وزارت د بريدونو په اړه (. ) دقيقې توپير و 20 سره د لومړی او دوهمې الوتكې د لګيدو په مينځ كې

 (.خپره شوې اعلاميه تر جوړونې وروسته، د ضميمې سره يو ځای بيا خپره شوه

 

د بن لادن په نامه دغه اجنټ، نه يوازې د ځانمرګو پيلوټانو د ډلې، د اور په واسطه د برجونو د نړيدو او د پنتاګون 

له ودانۍ سره د الوتكې د لګيدو له درواغې كيسې څخه ملاتړ وكړ، بلكه د شواهدو له شتون څخه يې هم انكار 

ډير  «امريكايان»دوی : ) په لاندې  ټكو پای ته رسيدهدغه ويډيويي فلم له اوامرو څخه د پيروۍ سره سم . وكړ

 (. ويريدلي وو او فكر يې كړی وو چې كودتا شوې ده

 

 !كړې وې ( اسامه بن لادن)پورتنۍ څرګندونې بل چا نه، بلكه د متحده ايالاتو لومړی  دښمن 

 

امه بن لادن ملامتول يوه عادي نيټې د بريدونو په سر ته رسولو باندې د پيژندل شوي مجرم يا اس 22د سپتمبر د 

ځكه ده د داسې بريدونو مسوليت هم منلئ و چې هيڅ پيښ شوي نه و؛ خو اوس پوښتنه دا ده چې آيا بن  ؛خبره وه

سره اړيكې شلولې دي او آيا په رښتيا هم هغه اوس د متحده ايالاتو لومړی   CIAلادن په رښتيا هم له سي آی آې 

 نه ؟ه دښمن دئ او ك

 

پورې، د علي محمد په نامه يوه مصري  د القاعدې د ډلې د جګړې د واحدونو مشري په  2993څخه تر  2934 له كال

علي محمد په يوه وخت كې هم د . غاړه درلوده او په دې سربيره يې د متحده ايالاتو له پوځ سره  هم اړيكې درلودې

په نامه د جګړو په ځانګړی مركز او ښوونځي كې زده كړه وركوله او هم يې په همدغه ځای كې د  JFKجې اف كې 

بنجامين )نفوذ د ډيرو پټو شبكو غړي، د شبكو مركزي غړي او د متحده ايالاتو د ځانګړی پوځ افسران روزلي وو 

 2993نيويارک ټايمز روځپاڼه كې د  ويزر او جيمز رايزن د اورپكې د پټولو تر نامه لاندې، د دغه كس په هكله په

د امريكا د پټو خدماتو او استخباراتو د ادارې (. نيټې په ګڼه كې مقاله ليكلې ده 2كال د دسمبر د مياشتې د 

سختو امنيتې اقداماتو ته په كتنې سره چې په دوامداره توګه د خپلو اجنټانو څارنه كوي، آيا څوک به دا فكر 

ته له دې چې ژر وپيژندل شي په يوه وخت كې هم د امريكا په پوځي اډو او هم په وكړي چې علي محمد به پر

 2993چې د ( ګرفتارول)افغانستان او سوډان كې د القاعدې په كمپونو كې كار وكړئ شي؟ د علي محمد نيونه 

ډله او جنګيالي د كال په آخر كې رسنۍ هم پرې خبرې شوې، د دې حقيقت د پټولو له پاره كافي نه ده چې د القاعدې 

سره كار  CIAكال پورې له سى آی اې  2993امريكا مركزی دولت جوړ او روزلي وو او په همدې اساس بن لادن هم تر 

 !كولو ته ادامه وركړه 

 

په واسطه په ډير  CIAپه دې سربيره هر عاقل انسان په دې پوهيږی چې د بن لادن كيسه داسې يوه ده چې د سي آی اې 

آيا كيدای شي موږ په دې  باور وكړو چې بن لادن وكولای شوای د څو جنګياليو په واسطه د . ه شوې دهظرافت  جوړ

نړې تر ټولو ځواكمن پوځ له سوماليا څخه وشړي؟ او يا كيدای شى موږ په دې  باور وكړو چې د نايروبي او 

تنو څخه  يو هم  22كې د وژل شوو دارالسلام بريدونه د امريكا په ضد وو؟ په داسې حال كې چې په دارالسلام 

هر چا چې دغه بريدونه سر . امريكايان وو  22وژل شوو كسانو څخه يوازې  228امريكايى نه و او په نايروبي كې له 

 . هم فكر كړئ و چې د بريدونو ملامتيا په چا باندې واچوي يېو، په دې وته رسولي 

 

د د دوران په شان د روسيې د نفوذ د مخنيوي له پاره د بن لادن د پخواني شوروي اتحا CIAپه حقيقت كې سى آی اې 

له همدې امله په كال . ځكه امريكا د سړې جګړې ګټونكې ډله وه ؛له خدمتونو څخه ګټې اخسيتنو ته دوام وركړ

 كې د القاعدې د ډلې د عربو جنګياليو يو غونډ كوسوو ته ليږل شوی وو چې د بلګراد د ديكتاتور نظام په 2999

كال تر نومبر مياشتې  2002د نيويارک ټايمز په وينا دغه غونډ د . خلاف د كوسوو له ياغيانو سره مرسته وكړي

له متحده ايالاتو سره د بن لادن دښمنۍ له واشنګټن سره مرسته وكړه چې د جوړو . پورې په چيچنيا كې هم فعال و

 .شوو ګډوډيو تر شا د خپل مسوليت له منلو څخه انكار وكړي

 

اسامه بن لادن چې سخت ناروغه و، . كال كې نه وې خرابې شوې 2993او بن لادن تر مينځ اړيكې په  CIAد سي آی اې 

كال د جولای د  2002په متحده عربي اماراتو كې د دوبي امريكايى روغتون ته د درملنې له پاره تللى و او د 

غه مودې په ترڅ كې د اماراتو او سعودي د نامتو څيرو د د. نيټې پورې هلته بستر شوی و 27څخه تر  ۴مياشتې له 

د ادارې استازی چې ډير خلک يې  CIAپه همدغه موده كې د سي آی آې . د كورنيو غړي د نوموړي ليدو ته راغلل

نيټې د ترهګرو  22د سپتمبر د . كې ليدل شوی و چې د اسامه بن لادن خونې ته تلو( Elevator)پيژني، په هغه لفت 

د ناروغۍ له امله د  Dialysisنو څخه يوه شپه مخكې اسامه بن لادن په پاكستان كې و او د پښتورګى د بريدو

د ټلويزيوني چينل خبريال په دې هكله د  CBSي بي اس س د. راولپنډۍ  په يوه پوځي روغتون كې بستري شوی و

چې هغه په خپلو سترګو اسامه بن لادن د دغه روغتون د يوه كاركوونكي له خولې وليكل  29كال د جنوري په  2002

 .هلته ليدلى و

 

مليونه  3يې په سر د  FBIهغه كس چې د امريكا او اسراييلو په خلاف د جهاد اعلان كوي، هغه كس چې اف بي آی 

توغنديو  Cruiseانعام ايښئ دی او هغه كس چې د روزنې كمپونه يې په كروز ( مليونه ډالره 23اوس  –اوس )ډالرو 

له سيمه  CIAويشتل شوي وو، د دوبى په امريكايى روغتون كې معالجه كيږي، په هماغه روغتون كې د سي آی اې 

ايز مشر سره خبرې اترې كوي او بيا يې په راولپنډۍ كې د پاكستاني پوځ تر ساتنې لاندې د پښتورګى د ناروغۍ 

 !معاينه تر سره كيږي

 

د بيلګې په توګه د . دن ته نژدې كسان او د القاعدې ځينې جنګيالي هم شامل ديپه دغه چالاكيو كې اسامه بن لا

امريكايى چارواكو له وينا سره سم، په سوډان كې د الشفا لابراتور د بن لادن په واسطه د كيمياوي وسلو د جوړولو 

كې بمبار شو؛ خو كله چې  2993له پاره كاريده او له همدې امله د متحده ايالاتو د هوايى ځواک له خوا په كال 

نړيوالو څيړونكو د دغه لابراتوار ورانې وليدې؛ نو وې ويل چې په دغه لابراتور كې د اسپرين  پرته بل څه شى نه 

د يادونې وړ ده چې اسامه بن لادن او صلاح . جوړيدل او له همدې سره يې د امريكايى چارواكو څرګندوې رد كړې

وويل چې په دغه فابريكه كې كيمياوي  CIAله دې وروسته سي آی اې . كان ووادريس د دغه فابريكې شريک مال

وسلې په بل ډول جوړيدې او همدا راز يې صلاح ادريس په دې تورن كړ چې د مصر له اسلامي جهادي ګروپ سره 

شت كال د مې په ميا 2999له همدې امله د نوموړي كس ټولې مالي شتمنۍ كنګل شوې؛ خو د . مالي مرسته كوي

صلاح ادريس د آی اي اس ډيجيتل ( ترهګر)نن روځ دغه . كې لګول شوي بنديزونه په چوپتيا سره بيرته ليرې  شول

مالک دی او دا  %20د شركت  Protecاو د پروتيک ( اسهام)برخې  %75د شركت  IES Digital Systemsسيستمز 

 IESره دا ده چې د آی اي اس ديجيتل سيستمز مهمه خب. هر څه د نړيوالو بيمو د شركتونو له لارې تر سره كوي

Digital Systems  دا خبر د . اوس د بريتانيا د دولت د نظامي اډو د ويډيوي څارنې مسوليت په غاړه لري –اوس

په دې سربيره د پروتيک شركت د . په نامه يوه كس اروپايى اتحاديې ته څرګنده كړې ده Baron Coxبارون كوكس 

 . و اتمي بټيو امنيتي څارنه كويبريتانيا د يوولس

 

نيټې د بريدونو په  11يې د القاعدې په استازيتوب او د سپتمبر د  FBIمحمد عطا يا هغه څوک چې اف بي آی 

لارښونه تورنوي او د دوی له څرګندونو سره سم د نوموړي بانكي حساب د عملياتو د لګښتونو د وركړې له پاره 

دا خبر ټولو ته د لمر په شان روښانه ده چې . استخباراتي ادارې اجنټ و ISIاس آی كارول شوی و، د پاكستان د آی 

هندې   Times of Indiaد ټايمز آف انډيا. د يوې څانګې په توګه كارول كيږي CIAنوموړې اداره د سي آی اې 

عطا بانكي حساب  كال په جولای  كې د محمد 2001مشر، جنرال احمد محمود د  ISIروځپاڼې په وينا د آی اس آی 

؛ خو سره له دې  نوموړو شواهدو په (نيټې ګڼه 9كال د اكتوبر د  2001د )امريكايى ډالر استولي وو  5000ته 

له دې وروسته په جنرال محمود باندې فشارونه ډير شول چې تقاعد . امريكا كې حتي يوه پوښتنه هم ولاړه نكړه

 .واخلي او خپل ځای ناستى هم په خپله خوښه وټاكي

 

 75په دې مانا چې هغه . ناعت وړ نه ديهغه ګامونه چې متحده ايالاتو د اسامه بن لادن په وړاندې اخيستې دي د ق

توغنديو چې په افغانستان كې د القاعدې كمپونه او په سوډان كې د الشفا لابراتور پرې وويشتل  Cruiseكروز 

كسان، د توغنديو له شميرې او ارزښت او په  21كه پورتني وژل شوي . اسلامي جنګيالي ووژل 21شول، يوازې 

يا بي  Cruiseكروز )وژل شوو كسانو له شميرې سره پرتله شي؛ نو هيڅ شى دی  298ې د نايروبي او دارالسلام كې ك

او مک ډونل  General Dynamicsتوغندي د جنرال ډايناميكس  BGM-109 Tomahawkټامهاک  109جي ام 

و د امريكا د پوځ له پاره د دغه ډول توغندي. شركتونو په واسطه جوړ شوي دي McDonnel Douglasدوګلاس 

د پورتنيو شميرو په اساس، په افغانستان او . مليونه ډالرو پورې دی 2.2زره ډالرو څخه نيولې تر  600ارزښت له 

 (.مليونه ډالرو پورې و 90څخه تر  45سوډان باندې يوازې د وشتل شوو توغنديو ارزښت له 

 

د سړې ): يبپاڼه كې داسې ليكلي ود اوتاوا د پوهنتون  استاد پروفيسور مايكل چوسودوفسكى په يوه كاناډايى و

جګړې له كلونو څخه راهيسې، واشنګټن په پوره ډول د اسامه بن لادن ملاتړ كړی دی؛ خو په عين حال كې يې هغه د 

په داسې حال كې چې مجاهدين په . په تور ليست كې اچولى دی FBIنړې د تر ټولو لوی ترهګر په توګه د اف بى آی 

د  FBIوي اتحاد په جمهوريتونو كې د امريكا د جګړې د ګټلو هڅه كوي، اف بى آی بالكان او د پخواني شور

د دغه  FBIاف بى آی . متحده ايالاتو د پوليسو د ځواک په توګه د ترهګري په وړاندې كورنۍ جګړه پر مخ بيايى

دې كار وكړي چې د يا د هغه ادارې تر امر لان CIAجګړې د پر مخ بيولو له پاره مجبوره نه ده چې د سى آی اې 

 . (افغانانو او سره پوځ له جګړې وروسته يې د پټو عملياتو په واسطه د نړيوالې ترهګرۍ څخه پراخ ملاتړ كړی دی

 

له يوې خوا اسامه بن لادن د متحده ايالاتو دښمن نه؛ بلكه يو اجنټ دی او له بلې خوا ده له خپلې كورنۍ سره چې د 

 . كان دي، هيڅ وخت اړيكې نه دی شلولېجورج بوش د كورنۍ سوداګريز شري

 

 Carlyleمالي څانګې د كارلايل ګروپ  SBGموږ مخكې د دې موضوع ذكر وكړ چې د سعودي بن لادن ګروپ 

Group  له خوا اداره كيږي. 

  

ميليارډه ډالرو پانګه  12اوس د  –كې جوړ شوی، اوس  1987شركت چې په كال  Carlyle Groupد كارلايل ګروپ 

دې شركت د امريكا د )د څښاک  په شركت، فدرال ډيټا كارپوريشن  Seven-upدغه شركت د سيون اپ . اداره كوي

او د يونايتد ډيفينس فابريكو په ( هوايي چلند د ادارې له پاره د هوايى ترافيک د څارنې سيستم جوړ كړی دی

كې لويې برخې ( سعودي عربستان د پوځونو لوی تجهيز كوونكى دی دا شركت  متحده ايالاتو، تركيې او)شركت 

كارلايل ګروپ د هغه شركتونو له لارې چې تر خپلې ولكې لاندې يې لري، د امريكا د پوځ يوولسم . لري( اسهام)

 . لوی برابرونكى دی

 

په دې مانا چې د جمهوري  .كال كې د كارلايل په ګروپ  د غلاوو او شكونو تور ولګيد او دعوه پرې وشوه 1990په 

په ټولټاكنو كې د بوش د كمپاين له پاره، د تقاعد  Wayne Bermanغوښتونكو د ګوند يوه ملاتړي واين بيرمان 

له حسابونو څخه پيسې ګرځولې وې او له دې پيسو څخه يې يو مليون ډالر كارلايل ګروپ ته په دې موخه وركړې 

 . و جعلي تړون لاسليک كړيوو، چې د راګرځول شوو پيسو له پاره ي

 

پخوانى مرستيال مشر او  CIAد سى آی اې ) Frank C. Carlucciد نوموړو مالي زيرمو مشري د فرانک كارلوچې 

 James A. Bakerپه غاړه وه، په داسې حال كې چې د دغه جنرال مشاورين دريم جيمز بيكر ( وروسته د دفاع وزير

III ( لوی درستيزوال، وروسته د خزانې وزير او بيا د زاړه بوش د ولسمشرۍ پر د ولسمشر ريګن د دوران د پوځ

په نړيواله كچه د . وو( د بودجې پخوانى مشر) Richard Darmanاو ريچارد دارمن ( مهال د بهرنيو چارو وزير

(c) ketabton.com: The Digital Library



 درواغلـــــــــــــــوی   

 

www.Larawbar.net     72  
 

وانى لومړی د بريتانيا پخ) John Majorپورتني مالي صندوق د وړاندې كولو له پاره د كارلايل ګروپ  د جان ميجر 

له خدمتونو څخه ( د سى آی اې پخوانى مشر او وروسته د متحده ايالاتو ولسمشر)او جورج ايچ ډبليو بوش ( وزير

 .ګټه پورته كوله

 

چې د خالد بن محفوظ  Sami  (Mubarak Baarmaسمى مبارک بارما )د كارلايل ګروپ د آمرينو په نوم لړ كې د 

دې دوه كسانو د متحده ايالاتو له ولسمشر سره . نومونه د يادولو وړ دي )نتالات عثما(قانونى استازی دی او 

 . نژدې اړيكې درلودې

 

دا شركت په اصل كې د ) Harken Energy Corporationد انرژي د شركت  (هركان)جورج ډبليو بوش چې پخوا د 

د تكزاس د ايالت د تيلو . ډيره كړهمشر و، خپله شتمني  د همدې شركت د معاملو له لارې ( اربوستو په نوم ياديده

په وخت ( د جورج ډبليو بوش پلار)نوموړي كوچني شركت د هغه تړونونو په واسطه چې د پخوانى ولسمشر بوش 

دغه عمل په خپل ځان كې يو غير . كې لاسليک شوي وو، د بحرين د هيواد د نفتى زيرمو امتيازونه تر لاسه كړل

 .قانونى كار بلل كيږي

 

په شركت كې د خالد  ټول استازيتوب . په اندازه مالي برخه درلوده %11.5محفوظ د هركان په شركت كې د  خالد بن

په همدې حال كې د . د شركت د ادارې برخې مسول و (داب طلعت عثمان)په غاړه و او  (طاحا بخش)د عبدالله 

توب د هغه د امريكايى استازي جيمز بت هركان د شركت په مشرتابه هيات كې د اسامه بن لادن د مشر ورور استازي

James R. Bath په غاړه و. 

 

حتي په دې هم ( د بوش كورنۍ، د دوی سياسي پور وركونكي، د دوی مالي شريكان او سي آی اې)دا كوچنۍ ډله 

 نه توانيده چې خپل كارونه په ښه توګه پر مخ بوزي؛ ځكه چې دوی د هغه لويې بانكي رسوايى مركزي مسولين وو

 Bank of Credit & Commerce)چې پايله يې د پورونو او سوداګرۍ د نړيوال بانک يا بى سي سي آی 

International )له مينځه تلل وو . 

 

بانک و چې ( ګډ انګريزی او پاكستانى)پاكستاني -يو انګلو( بى سى سى آی)د پورونو او سوداګری نړيوال بانک 

د پاكستان : دغه بانک د لاندې دريو لويو كورنيو په واسطه جوړ شوی وو .هيوادونو كې يې ځانګې درلودې 63په 

 . كورنۍ Geith Pharons، د سعودي عربستان د بن محفوظ كورنۍ او د ابوظبۍ د غيث فارون Gokalsګوكلز 

 

د  رونالد ريګن دغه بانک د ايران دولت ته د رشوت وركولو له پاره وكاروه چې په تهران كې د متحده ايالاتو

دا )سفارت د يرغمل شوو كاركوونكو آزادي پرې وځنډوي او په دې سره د كارتر ولسمشرۍ ته د پای ټكى كيږدي 

 CIAد نوموړي بانک له خدمتونو څخه د دوهم ځل له پاره د سي آی اې (. عمليات د اكتوبر د حيرانۍ په نامه ياديږي

په . په ټينګار بيا هم ګټه واخيستل شوه( د جورج بوش پلار) د پخوانى مشر او د وخت د مرستيال ولسمشر بوش 

دې مانا چې دې بانک د سعودي د مرستو پيسې نيكاراګوا ته او د سي آی اې پيسې د افغانستان مجاهدينو ته 

د ډلې د مالي ملاتړ په شان په  (ابو ندال)او د  بانک د وسلو د معاملو BCCIپه دې سربيره د بي سي سي آی . استولې

د دغه بانک د  پرځيدو لامل د ميديلين ډلې له پاره د تورو پيسو سپينول وو او له . ډيرو نورو كارونو كې ښكيل و

 . مينځه تلو سره يې د نژدې يو مليون كسانو پر مخ د بانک دروازې وتړل شوې

 

سو په واسطه اخيستل كيدای شوای او يا دا چې دا بانک په خپله د سي آی دا چې د بي سي سي آی بانک اداره د پي

د متحده ايالاتو په استخباراتو كې له پخوا څخه د بانكدارۍ . لخوا جوړ شوی و، كومه عجيبه خبره نه ده CIAاې 

 Williamاو ويليم كيسي  Richard Helmsدوه پخوانيو مشرانو ريچارد هيملز  CIAد سي آی اې . رواج شته دی

Casey  په شان كسانو، د بي  (منوچهر قربانيفر)او  (عدنان خاشوګي)او د نوموړې ادارې دوه نامتو اجنټانو يعنې

د شاه فيصل اوښى او  )كه دغه موضوع لږ نوره هم تعقيب شي نو د كمال آدم . سي سي آی بانک له پاره كار كړی دی

پورې د سعودي  2001څخه تر  1977له كال )اده تركى الفيصل ، شهز(پورې د سعودي د استخباراتو مشر 1977تر  

( د سعودی د استخباراتو مرستيال مشر)او عبدالروف خليل ( د استخباراتو مشر او د اسامه بن لادن ښوونكى

 .نومونه به هم وليدل شي

 

د بيلګې په . ولى دید يادونې وړ ده چې د بي سي سي آی بانک د فرانسې د ننه هم په ځينو برخو كې مهم رول لوب

توكه دغه بانک پاكستان ته د امريكايى او فرانسوي اتمي تكنالوژۍ د ليږلو پروسې ته د بلې بڼې په وركولو كې 

بله بيلګه دا چې د دومينيک سانتيني . مرسته وكړه او د يرغمل شوو كسانو د آزاديو په وړاندې يې پيسې وركولې

Dominique Santini چې د فرانسې د كورنيو چارو له وزير  په نامه يو سوداګر( چارلز پاسكاCharles Pasqua )

د بانک له . سره يې نژدې اړيكې درلودلې، د بي سي سي آی په بانک كې د خپل رول له امله له هيواده وشړل شو

ن د سعودي عربستا)  Sawari-IIمينځه تلو څخه دری كاله وروسته، د دغه بانک پخوانى مشر د دوهم ساواري 

د تړون د لاسليكولو په پروسه كې د منځكړي دنده په ( بحري ځواكونو ته د عصري جنګي بيړيو د پيرودلو تړون

له ولسمشريز كمپاين سره  (ايدوارد بالادور)غاړه واخيسته او داسې يو كميسيون يې جوړ كړ چې په فرانسه كې د 

 . مالي مرسته وكړي

 

شركت سره چې په سويس كې د سعودي بن لادن ګروپ يوه څانګه ده، نژدې  SICOد بي سي سي آی بانک له سيكو 

 .اړيكې درلودې، ځكه چې د اداري ډلې په مينځ كې يې د اسامه بن لادن د ورور سالم نوم ليدل كيده

 

كې په متحده ايالاتو كې محاكمې ته  1992خالد بن محفوظ چې د دغه بانک د ناكامۍ مسول ګڼل شوی و، په 

مليون ډالرو په ارزښت د يوه معاملې د سپينولو سربيره،  245كې د  1995هغه وكړای شول چې په كال . شووړاندې 

 . په ځان باندې لګيدلي ټول تورونه غلط ثابت كړي

 

د پورتنيو حقايقو په رڼا كې او د ګڼو امريكايى چارواكو له وينا سره سم د بن لادن كورنۍ تر اوسه هم له اسامه سره 

اړيكې لري، د هغه له سياسي فعاليتونو سره مالي مرسته كوي او د كارلايل ګروپ شركت چې د سعودي بن لادن 

له همدې امله زوړ جورج . ګريزو معاملو كې ښكيل دیګروپ مالي څانګې اداره كوي، په يقيني ډول په پټو سودا

او  FBIاف بي آی . نيټې د مانورونو يو بختور ګټونكى و ۳۳كال د سپتمبر د  2001د ( د جورج ډبليو بوش پلار)بوش 

 .هم له همدې وجې د څيړنو د پرمختګ مخنيوی كړی و IOSCOد بيمو د نړيوال كميسيون 

 

 د اړيكو دوام: نهم څپركئ

 

د ده وينا د سپينې . نيټه جورج ډبليو بوش يوه ريښتوني ټلويزيوني وينا وكړه 7كال د اكتوبر د مياشتې په  2001د 

په هغه روځو كې هغه جګړه چې متحده ايالات يې . له خونې څخه خپريده(  تړون)ماڼې له ګردي دفتر څخه نه بلكه د 

 .غوښتونكي و، پيل شوې وه

 

  :ده خپله وينا داسې پيل كړه

د متحده ايالاتو پوځ زما په امر په افغانستان كې د ننه د القاعده د ډلې په روزنيزو كمپونو . ماسپښين مو په خير)

زموږ په دقت پلان شوي اهداف به افغانستان . او د طالبانو د رژيم په پوځي جوړښتونو باندې بريدونه پيل كړي دي

 .رژيم په پوځي وړتياوو باندې به بريد وكړي د ترهګرو له منګولو څخه وژغوري او د طالبانو د

 

زموږ نورو ملګرو لكه كاناډا، . یپه دغه عملياتو كې زموږ كلک ملګري يعنې بريتانيا له موږ سره ملګرې د

. به خپل ځواک له موږ سره شريک كړيسم استراليا، جرمني او فرانسې ژمنه كړې چې د عملياتو له پرمختګ سره 

څخه ډيرو هيوادونو موږ ته د دوي د فضا او هوايى ډګرونو كې د  40قا، اروپا او آسيا كې له په منځني ختيځ، افري

د نړۍ ډله ايز . ډيرو نورو هيوادونو له موږ سره خپل استخباراتي معلومات شريک كړي. حق راكړی دی استفادې

 .ملاتړ اوس له موږ سره مل دی

د ترهګرو كمپونه وتړئ، : و ځانګړي او سپينې غوښتنې وسپارلېنژدې دوه اونۍ وړاندې ما د طالبانو مشرانو ته څ

د القاعده شبكې مشران وسپارئ او د امريكايى اتباعو په ګډون ټول هغه بهرني اتباع  ستانه كړئ، چې ستاسو په 

 .زموږ دغه غوښتنې نه دي منل شوې او اوس به طالبان دا تاوان ګالي. هيواد كې په غير قانوني ډول نيول شوي

موږ به د خپلو پوځي بريدونو د تر سره . د افغانستان مظلوم خلک به د امريكا او د هغه د متحدينو سخاوت وويني

كولو په درشل كې له هوا څخه د افغانستان وږو او كړيدلو نارينه وو، ښځو او ماشومانو ته دارو او خوراكي توكي 

 .وغورځوو

د امريكا . ګوټ كې د نژدې يو ميليارد مسلمانانو ملګري يو –ګوټ  امريكا د افغانانو ملګرې ده او موږ د نړۍ په

متحده ايالات د هغه چا دښمنه ده چې له ترهګرو او وحشي مجرمينو سره مرسته كوي او د وژنو په تر سره كولو سره 

 .د نړۍ يو لوی مذهب ته سپكاوي كوي

 (.موږ دا شى نه و غوښتى؛ خو موږ به يې سر ته رسوو

 

هغه د وينا په ترڅ كې تاييد كړه . د لندن د ښار له لسم ډاونينګ سړک څخه د بريتانيا خلكو ته وينا وكړهتوني بلير 

 .چې د لويې ملكې پوځونه به له امريكايانو سره په ګډه په جګړه كې برخه اخلي

بن لادن ثبت شوی  د الجزيرې ټلويزيوني چينل، په داسې حال كې چې په كابل باندې د ګوليو باران وريده، د اسامه

 : د اسامه بن لادن وينا په دې ډول وه. ويډيويى غبرګون خپور كړ

چې د امريكا تر ټولو ښې ودانۍ يې  كووموږ د خدای شكر . الله پاک امريكا په يوه حساس ځای كې ټپې كړې ده)

كې ډوبه ده او موږ له دې  امريكا له ختيځ څخه نيولې تر لويديځه او له جنوب څخه تر شماله پورې په ويره. ونړولې

خدای د مسلمانانو د داسې يوې ډلې لارښونه كوي چې د نورو مسلمانانو مشرتوب . كبله هم د خدای شكر ادا كوو

. موږ خدای  ته دعا كوو چې د نوموړو كسانو درجې لوړې كړي او جنت فردوس كې ورته ځای وركړي. يې منلى دی

رئ اوس خپل ځواكونه د هغه هيوادونو په وړاندې د جګړې له پاره امريكايى چارواكو د بې دين بوش په مش

دوی د داسې يوې ډلې په وړاندې جګړې ته راوتلي دي چې په خپل دين . كوي ]دعوا[خوځولي دي چې د مسلمانۍ 

دوی د ترهګرۍ په پلمه غواړي له اسلامي نړۍ سره . باندې ولاړ دي او د دې نړۍ ژوند ته ارزښت نه وركوي

يوه يې هغه برخه ده چې خلک يې مذهب لري او دوه مخي نه . دغه پيښو ټوله نړۍ په دوه برخو ويشلې ده. يوجنګيږ

هر مسلمان بايد له خپل دين، مذهب او د خپل . دي او بله برخه يې هغه كافران دي چې خدای دې موږ ترينه وساتي

يم چې زما دې په خدای قسم وي چې امريكا به زه امريكا ته په واضحو الفاضو وا. پيغمبر له نړۍ څخه دفاع وكړي

تر هغه پورې په سوله كې ژوند ونكړي، تر څو چې په فلسطين كې سوله نه وي راغلې او تر هغه چې له سپيڅلو 

 (. خاورو څخه د لويديځو بې دينانو پوځونه نه وي وتلي

 

ويناوو ثابته كړه چې د افغانستان بريد  د اجنټ، اسامه بن لادن دغه ټلويزيوني CIAد ولسمشر بوش او د سي آی اې 

 .نيټې د بريدونو ځواب دی او د دوی اړيكې بيرته له سره پيل شوې دي 11د سپتمبر د 

 

د )د پخواني شوروي اتحاد له مينځه تلل او د منځنۍ آسيا د هيوادونو خپلواكۍ، يوه لويه لوبه بيرته پيل كړې وه 

 (. لو په سر د شخړو مانا وركويلويې لوبې نوم په ډيرو ځايونو كې د تي

 

جورج ډبليو بوش سپينې ماڼې ته تر ننوتو وروسته د تيلو د سوداګرۍ لوړپوړي كسان په خپل دولتي ټيم كې په كار 

د تيلو د  Chevron-Texacoچې پخوا يې د شيفران تيكساكو  (كاندوليزا رايس)په دې كسانو كې . وګومارل

هغه چې د متحده ايالاتو د ملي امنيت مشاوره وټاكل شوه، د شيفران د شركت آغلې رايس تر )كمپنۍ مشري كوله 

په نامه د هغه شركت نوی نوم دی چې بنسټ يې جان راكفيلر  Esso Standardستندرد  ايسوشيفران د . مديره وه

John D. Rockefeller ره يو ځای نيټه د شيفران او تكساكو شركتونه س 9كال د اكتوبر په  2001د . ايښودلى و

ميليارده  242ميليارده يورو پانګې په درلودلو سره له ايكسان موبيل څخه وروسته چې  124دغه شركت د . شول

چې د بي پى  (Gale Nortonګيل نارتون )او د كورنيو چارو وزير (لوی شركت دیيورو پانګه لري، د امريكا دوهم 

بي پي )په كمپنيو كې يې دنده درلوده  Delta Oilكمپنۍ او د سعودي عربستان د دلتا آيل  BP Amocoاموكو 

د . شامل وو( لو دريمه لويه كمپنۍ دهېپانګې په درلودلو سره د نړې د تبليون ايرو  ۳۵۷د  BP Amocoاموكو 

و ايستلو د سامان آلاتو د په نامه د تيل Halliburtonچې پخوا د هاليبورتون  (ډيک چيني)ولسمشر بوش مرستيال 

د دغه هيات غونډې . برابرولو د يوه لوی شركت مشر و، د ملي انرژۍ د سياسي پرمختګ په نامه يو هيات جوړ كړ

فوق العاده پټې جوړيدې، د ګډونوالو نوملړ يې لا هم د متحده ايالاتو ډير پټ دولتي راز دی او د غونډو په مهال د 

غونډې دومره پټې وې چې د واشنګټن پوسټ روځپاڼې به  پلاويد دغه . وركول كيدهجزيياتو ليكلو ته اجازه نه 

 . ورته د پټې ټولنې خطاب كاوه

 

په نامه د نفتو د تر ټولو لويې دلالې كمپنۍ په كمزورۍ باندې نه پوهيږي، په دې  Enronډير مبصرين چې د اينران 

د غونډو موضوع د كسپين د سمندرګي د  پلاويآند دي چې د ډيک چيني په مشرۍ د پورته ذكر شوي 

هايدروكاربون سرچينو ايستل و؛ خو ستونزه دا وه چې څرنګه كيدای شي دا كار له ايران او روسيې سره له جوړ 

سمندرګي څخه تر مديترانې پورې داسې يو نل ليكه جوړه  كسپينامريكا غواړي چې له . جاړي پرته تر سره شي

يعنې باكو، تبليسي او  BTCدا پروژه د بي تي سي ) ان او تركيې څخه تيره شي كړي چې له آذربايجان، ګرجست

په عين حال كې دوی غواړي داسې بله نل ليكه چوړه كړي چې له كسپين څخه به تر (. سيهان په نامه نومول شوې ده

دا نل . يه يې  ډيريږيتورې بحيرې پورې غځيږي؛ خو له بده مرغه دا نل ليكه بايد د روسيې له لارې تيره شي چې مال

نيټه په رسمي ډول   27كال د نومبر په  2001سره نښلوي او د  Novorossisykاو نوفروسيسک  Tengizليكه تينګيز 

 . پرانيستل شوه

 

دا نل ليكه د يونيكال . هبه كسپين د هند له سمندر سره تړل هنل ليك هاو تر ټولو ارزښتمن هد پلان له مخې درېيم

UNOCAL  په نامه د يوه شركت پروژه وه چې د دلتا آيلDelta Oil يونيكال د . شركت په مرسته يې پر مخ بيوه

پورتنۍ پروژې د پيلولو له پاره تر هر څه لومړی د تركمن ګاز، ګازپروم او دلتا آيل غوندې لويو شركتونو سره په 

په نامه يو كنسرسيوم جوړ ( CentGasسينت ګاز يا  Central Asia Gasسنترال اشيا ګاز )ګډه د منځنۍ آسيا د ګاز 

، INPEX، د تركمنستان دولت، د اندونيزيايى نفتو د شركت (سعودی عربستان)آيل  دلتاكړ او له دې وروسته يې د 

او پاكستاني شركت كريسنت سره په  Hayundai هيوندای، كوريايى شركت ITOCHUد جاپاني شركت ايتوچو 

د دغه پروژې په مخ كې مهمه ستونزه دا وه چې دا نل ليكه به نه . د نل ليكې پروژه پيل كړه ګډه د منځنۍ آسيا د تيلو

په افغانستان كې د شوروي اتحاد له ماتې وروسته . يوازې له پاكستان بلكه د افغانستان له خاورې څخه هم تيريده

يكال شركت د طالبانو د محدويتونو او كال په دسمبر مياشت كې د يون 1997د . څو ډوله دولتونه تللى او راغلي وو

 (John J. Marescaجان مريسكا )كه څه هم چې د دغه كمپنۍ مشر . ناپوهۍ له وجې د خپلې پروژې كارونه كم كړل

د افغانستان له پاره د متحده ايالاتو سفير وټاكل شو؛ خو سره له دې د پروژې پرمختګ له هغه وروسته په ټپه 

 .ودريد

 

پيل په موخه د متحده ايالاتو د بهرنيو چارو وزير كولن پاول د طالبانو رژيم ته د  بياله طالبانو سره د خبرو اترو د 

د . ميلونه ډالرو مرسته تصويب كړه چې د مخدره موادو كروند ګرو ته د ترياكو د نه كرلو په بدل كې وركړل شي 43

لو هيوادونو څخه د اجازې د تر لاسه كولو وروسته چې هند پكې له ګډونوا( ستر صنعني هيوادونه 8د نړۍ ) 8جى 

د خبرو . د كتونكي په توګه برخه اخيستې وه، په برلين كې د جرمني په كوربه توب څو اړخيزه خبرې اترې پيل شوې

له  جرمني هم. اترو په دې پروسه كې متحده ايالاتو، بريتانيا، پاكستان، افغانستان او روسيې برخه اخيستې وه

دې امله چې د ملګرو ملتونو له خوا يې د افغانستان د حالاتو د څارنې دنده په غاړه درلوده او د خبرو اترو كوربه و، 

له بده مرغه د غونډې ګډونوال په دې نه پوهيدل چې له كومو افغانانو سره خبرې . په دغه غونډه كې برخه درلوده

شرۍ د نړيوالو له خوا په رسميت پيژندل شوی د افغانستان دولت و يوې خوا ته د ولسمشر رباني په م. اترې وكړي

فيصده برخه  واكمن و او بلې خوا ته د طالبانو اسلامي امارت و چې د منځنيو پيړيو د  ۵چې د هيواد په نژدې 

د شورا پريكړه وشوه چې د ملګرو ملتونو د امنيت  په پای كې. مفكورو سره سم د مذهبي مشرانو له خوا اداره كيده

د پريكړې په خلاف چې له طالبانو سره يې د هر ډول معاملو مخنيوی كاوه، طالبان د خبرو اترو له پاره  وغوښتل 

د طالبانو چارواكو چې د جرمني اصلي ويزې ورسره وې له خپل سفر څخه لا زياته ګټه پورته كړه او په . شي

 .وعظونه يې وكړلهامبورګ كې يې له خپلو پلويانو څخه پيسې ټولې كړې او 

 

د طالبانو په هكله ويل كيدل چې دوی د سني مذهب پيروان دي، د وروګلوۍ په اصولو ولاړ او په دې عقيده دي 

د دوی مشران د شوروي په وړاندې د جګړې . چې اسلامي قوانين بايد بيرته د پخوانيو پيړيو په شان عملي شي

ملا عمر په . دوی د يوه ملا يعني ملا عمر مشرتوب منلى و. لتجربه لرونكي كسان وو چې هر يو يې ټپونه درلود

له افغانستان . برخو سره يې آشنايى نه درلوده 2/3خپل ټول ژوند كې بهر ته سفر نه و كړی او حتى د خپل هيواد له 

څخه  د شوروي اتحاد د پوځونو وتلو څخه وروسته، د را مينځ ته شوو ګډوډيو په درشل كې طالبانو د قومي 

د مشرانو په شان د طالبانو  ISIد پاكستان د استخباراتي ادارې آی اس آی . يووالي په راوستو كې لوی رول ولوباوه

 .ډير مشران پښتانه وو

 

ملا عمر خپل ځان مذهب ته د وفادار قوماندان په توګه اعلان كړ او داسې يو امارت يې جوړ كړ چې يوازې د 

د طالبانو مشرانو چې په . عربي اماراتو له خوا په رسميت پيژندل شوی وپاكستان، سعودي عربستان او متحده 

نړيوالو اړيكو كې يې هيڅ ډول زده كړه او روزنه نه وه تر لاسه كړې، له خپلو هغه امريكايى ملګرو سره په تماس كې 

ې د طالبانو په ملګرو ملتونو ك. شول چې د هغوی په مرسته دوی د شوروي اتحاد له پوځونو سره جنګيدلي وو

( 1973 – 1966)په نامه يوې امريكايى ميرمن چې د سي آي آې د پخواني مشر  (ليلي هيلمز)استازيتوب د 

طالبانو تر خپلې ولكې لاندې سيمو كې سخت قوانين عملي كول، ښځې يې جلا . خورزه وه، كاوه (ريچازد هيلمز)

ستان كې د ترياكو د كركيلې دود منع اعلان كړ او له دې دوی له ډير صبر وروسته په افغان. كړې وې او كفر ممنوع و

د طالبانو مذهبي ډلې د خپل هيواد ډيره برخه د اسامه بن لادن . لاسه وركړهسره يې د خپل عايد يوه لويه سرچينه له 

 .په واک كې وركړې وه

 

افغانستان له خاورې د نل طالبانو چې له سياسي پروتوكولونه سره يې ډيره آشنايى نه درلوده، هڅه وكړه چې د 

ليكې د تيريدو په بدل كې په نړيواله كچه په رسميت وپيژندل شي؛ خو كله چې دوی وليدل غوښتنه يې نه منل 

كيږي او ملګري ملتونه په افغانستان كې د برهان الدين رباني تر مشرۍ لاندې دولت په رسميت پيژني؛ نو د خبرو 

له څرګندونو سره سم، كله چې امريكايى پلاوي د  (نياز نيک)ي ديپلمات د پاكستان. اترو پروسه يې غوڅه كړه

طالبانو دا رفتار وليد؛ نو غوسه شول او خبرداري يې وركړ چې دوی به د جولای د مياشتې په نيمايى كې دا ستونزه 

 .د زور او وسلې له لارې حل كاندي

د شاه مسعود په شان د افغانستان د مخالفو ډلو وتلي امريكا د خپلو پلانونو سره سم غوښتل چې د ملا عمر او احم

. لوبغاړي چې دواړو امريكايى ضد احساسات درلودل، له مينځه يوسي او په ځای يې يو ګوډاګۍ دولت جوړ كړي

ظاهر شاه سره هم اړيكې ونيول شول چې په ايټاليا كې محمد افغانستان د پخواني پاچا  دد دې هڅو په درشل كې 

 .ند وروستي كلونه تيروليې د خپل ژو

 

دلته غواړم د هغه غونډې د . د جولای د مياشتې په نيمايى كې د نړې لوی ځواكونه له امريكا سره همغږه شول

او د افغانستان له ( Hubert Vedrineهوبرت فيدراين )جزيياتو يادونه وكړم چې د فرانسې د بهرنيو چارو د وزير 

دواړه خواوې په دې . تر مينځ شوې وه (Francesc Vendrellفرانسيس ويندريل )پاره د ملګرو ملتونو د استازي 

سلا شوې چې بالاخره بايد د افغانستان ستونزې ته يوه ښه حل لاره وموندل شي او په خاص ډول نړيواله ټولنه بايد 

دوی . يو موټي كړيظاهر شاه له هغه هڅو سره مرسته وكړي چې غواړي له ځان سره د افغان ټولنې استازي محمد د 

-دوی يادونه كړې وه چې ښكيلې خواوې بايد ورو. همدا راز له پاكستان سره د خبرو په ډيريدو باندې ټينګار وكړ

 .ورو او د جګړې له پای ته رسيدو وروسته، د افغانستان بيا ودانولو ته پاملرنه وكړي

 

څوک د . په مياشت كې افغانستان ته پام واړاوهله دومره كلونو وروسته يوازې د جولای  ولويديځ ځواكون! هوكې 

افغانستان د پخواني پاچا، ظاهر شاه په هكله غږيدل او چا هم د افغانستان د جګړې او بيا رغونې په هكله د برابرو 

 .خبرو غوښتنه كوله

 

اترو ادامه پيدا  له دې وروسته د بشرپالنې د سوداګريزې غونډې تر نامه لاندې په لندن او بيا جينيوا كې هم خبرو

په ډير تعجب سره بايد وويل شي چې د يونيكال د تيلو شركت د دغه غونډې لګښت په غاړه اخيستى و؛ خو . كړه

په دې غونډه كې جاپانيانو هم ګډون كړی وو چې د كسپين تيلو ته يې ډيره )اهداف او ګډونوال يې نور كسان وو 

او فرانسيس ( د فرانسې د بهرنيو چارو وزير)سره، فيدراين  –له دې ټولو هڅو سره (. ليوالتيا ښيودلې ده

 .ويندريل، پرته له جګړې او بيارغونې څخه د سولې له پاره د هيچا ليوالتيا و نه ليده

 

پاكستان د امريكا او بريتانيا تر فشار لاندې او مخكې له دې چې توپان پيل شي، د نويو ملګرو د موندلو هڅه پيل 

آباد كې د خبرو اترو له پاره د چين چارواكو ته بلنه وركړه او د غونډې په مهال يې ژمنه وكړه چې  دوی په اسلام. كړه

امريكا او بريتانيا . پاكستان به د پوځي ملاتړ په بدل كې چين ته اجازه وركړي چې د هند سمندر ته لاره پيدا كړي

چې د پلان شوي وخت او په لويه لوبه كې د چين له چې د پاكستان د دې كار له امله په غوسه شوي وو، پريكړه  وكړه 

په همدې مهال د عمان په سمندر كې د فالكلند د ټاپوګانو له جګړې . ښكيليدو څخه مخكې خپل بريد پيل كړي

د . پوځونه تيار كړل 40000وروسته د بريتانيايي ځواكونو تر ټولو لوی خوځښت وليدل شو او ناټو هم په مصر كې 

د )يټه د افغانستان د اسلامي جبهې مشر او د امريكا ضد قوماندان، احمدشاه مسعود ترور شو ن 9سپتمبر په 

احمدشاه مسعود ترور تر راتلونكو څو روځو پورې پټ ساتل وشو او په متحده ايالاتو باندې تر بريدونو  پورې په 

ه د ترور رسمي اعلاميې، د فرانسوي د مسعود په وژنه باندې وروسته اسامه بن لادن تورن شو؛ خو د د. ډاګه نه شو

له راپور سره ډير توپير درلود، ځكه د مسعود پلويانو د پاكستان  Franaoise Causseخبريال فرانوايس كاس 

نيټې بريدونه د استعمار له پاره  11د سپتمبر د (. د نوموړي په وژنه باندې تورنوله ISIاستخباراتي اداره آی اس آی 

 .دا كولو پرته بل هيڅ نه ود قانوني لارې د پي

 

چې دا كلمه د نړې په ډيرو ) Infinite Justinceپه افغانستان باندې د بريد عمليات كه څه هم چې د بې پايه عدالت 

تر نامه لاندې پيل شول؛ خو د اسلامي نړۍ د لوی غبرګون له امله يې نوم د ( اديانو كې خدای ته منسوبه ده

ملكونو او د امريكا ځينې  136د نړيوال ايتلاف . ته واړول شو( Enduring Freedom)خپلواكۍ د ګټلو جګړې 

سياسي متحدينو په مشروط ډول د دغه عملياتو ملاتړ وكړ او د دې تر څنګ يې متحده ايالاتو ته د پوځي مرستې 

 .وړانديزونه هم وكړل

  

تر مينځ د افغانستان په خټو  1989او  1979امريكا دې موضوع ته په پام سره چې پخوانى شوروي اتحاد څرنګه د 

او خاورو كې ډوب شو، دې هيواد ته د خپلو پوځيانو له ليږلو ډډه وكړه او پر ځای يې افغاني جنګ سالارانو ته د 

د يادونې وړ ده . ډيرو پيسو وركولو ته ترجيح وركړه، چې د امريكا په استازيتوب د طالبانو په وړاندې وجنګيږي

ار د ملګرو ملتونو له هغه قانون څخه ښكاره سرغړاوی دی چې په جګړه كې ښكيلو خواوو ته د چې د امريكا دا ك

روسيې د متحده ايالاتو د دې عمل په وړاندې د غبرګون په توګه، د احمدشاه مسعود . وسلې وركول، منع كوي

اره ګانو ته د وسلو استول اسلامى جبهه په لويه پيمانه په وسلو سمبال كړه، په داسې حال كې چې ايران شيعه هز

د متحده ايالاتو هوايى پوځ د دقيقو هوايى بمباريو په واسطه، د طالب ضد ځواكونو ملاتړ كاوه او كله . پيل كړل

حقيقت دا و چې هغه ګوندونه چې د طالبانو په وړاندې جنګيدل، نه د نړيوال . هم شول سره ملګريهغوی  لهخو به 

 .نه يې هم د نفتو د ذخايرو له پاره ليوالتيا درلودهايتلاف په اهدافو پوهيدل او 

 

بريتانيا او امريكا د وخت په تيريدو سره په خپلو تكتيكونو كې بدلون راووست چې په دې توګه خپل نا پيژندل 

طالبانو نور نه شو كولای چې د خپلې واكمنۍ په سيمو كې ديكتاتوري وچلوي او په جلا . شوي دښمنان وپيژني

په همدې حال كې اسلامي جبهه چې نړيوال يې د شمالي ټلوالې په نامه پيژني، د طالبانو په ګډو . ل شولډلو وويش

 .وډو ليكو كې ننوتل او پرمختګ يې پيل كړ

 

طالبانو هڅه كوله چې په كندهار كې . د متحده ايالاتو هوايى پوځ د تښتيدونكو طالب ځواكونو تعقيبول پيل كړل

او په همدې حال كې د شمالي ټلوالې بريالۍ ډلې د طالبانو په ډله ايزه وژنه لاس پورې كړ چې بيرته سره را ټول شي 

د دې ټولو . دلته د بيلګې په توګه د جنرال دوستم تر قومانده لاندې د مزار شريف ډله ايزه وژنه يادولای شو

رې بوړې په غرونو كې او د پرمختګونو په درشل كې د طالبانو او القاعده زرګونه متعصب جنګيالي چې د تو

 .مرميو تر باران لاندې بند پاتې وو، خبرو اترو ته حاضر او خپلو پاكستاني ملګرو ته تسليم شول

  

ډيرې الوتنې وكړې چې په ترڅ كې يې  4700د بريتانيا او امريكا هوايى پوځونو په ټوليزه توګه په دې موده كې تر 

ډيرو ملكي  1000ډير جنګيالي په كې ووژل شول او تر څنګ يې تر  10000بمونه وغورځول شول، تر  12000

د متحده ايالاتو پوځي جوړښتونو هوايى ځواک ته امر وكړ چې د ډله ايزې وژنې بي . افغانانو ته مرګ ژوبله واوښته

(c) ketabton.com: The Digital Library



 درواغلـــــــــــــــوی   

 

www.Larawbar.net     80  
 

يوازې بمونه وكاروي او د هغه مشخصو او پلان شوو بريدونو له كولو ډډه وكړي چې هدف يې ( BLU-82) 82ال يو 

دا بمونه په اصل كې د جګړې له پاره نه بلكه د انجينري )پوځي جوړښتونه وو او ملكې مرګ ژوبله پكې كمه وه 

متحده ايالاتو دا بمونه په ويتنام كې د . كارونو په موخه جوړ شوي وو، ځكه دا بمونه ړانده دي او ډير زيان اړوي

بمونو د  82د بي ال يو (. زمكو د جوړولو له پاره كارولي وو ځنګلونو د پاكولو او د چورلكو د ناستې له پاره د

 . كارولو امر ځكه شوی وو چې هغه پاته شوي او تښتيدلي جنګيالي له مينځه يوسي چې په غرونو كې تيت وو

 

پريكړې سره سم پای ته ورسيده او له دې سره سم ګڼ  1378په هر حال، دا جګړه د ملګرو ملتونو د امنيت د شورا د 

د بن غونډې . افغاني ګوندونه د جرمني په بن كې ټول شول چې د يوه نوي دولت د جوړيدو په هكله خبرې اترې وكړي

پريكړه وكړه چې د پخواني ظاهر شاه تر مشرۍ لاندې يوه موقته اداره جوړه شي؛ خو د وړاندوينو سره سم ظاهر شاه 

 . وګومارل شوده دي دنشا ته شو او حامد كرزی د لومړي وزير په توګه په 

 

 Williamله مشر ويليم كيسي  CIAد پخواني شوروي اتحاد او افغانانو د جګړې پر مهال حامد كرزي د سي آی آې 

Casey له هغه وروسته ده متحده ايالاتو ته مهاجرت وكړ او هلته د بوش له كورنۍ . سره شخصي اړيكې درلودې

جنرال عبدالرشيد دوستم چې . يوه څانګه كې په كار وګومارل شو سره ملګری شو او بالاخره د يونيكال د شركت په

كلونو په موده كې د كړو ظلمونو او وحشت له كبله د چنګيزخان په نامه نومول شوی وو، په دې بريالى شو چې  20د 

نوې له متحده ايالاتو او متحدينو سره  ملګری شي او د دې پر ځای چې د جنګي جرمونو په تور محاكمه شي، په 

نيټه د ملګرو ملتونو د امنيت د شورا له  6د دسمبر د مياشتې په  2001د نړيوالو دغه عمل د . اداره كې ګډ شو

له دې سره سم په سلګونو زره هغه افغانان چې د جګړو او بمباريو له . پريكړې سره سم قانوني بڼه غوره كړه 1383

 .ورونو په لور وخوځيدلكبله له خپل هيواد څخه تښتيدلي وو، بيرته د خپلو ك

 

تر نامه لاندې عمليات د متحده ايالاتو د ملي ( Operation Enduring Freedom)د خپلواكۍ د جګړې د ګټلو 

زلمى خليلزاد د پخواني باچا، ظاهر شاه د يوه . امنيت د شورا له لارې د زلمي خليلزاد له خوا په مخ وړل كيدل

هغه د امريكايى تابعيت له تر . يكاګو په پوهنتون كې يې زده كړه كړې دهمشاور زوی دی او د متحده ايالاتو د ش

لاسه كولو وروسته د ريګن د ولسمشرۍ پر مهال د بهرنيو چارو په وزارت كې د مشاور په توګه وټاكل شو او له 

. دې وجنګيدپه مرسته په خپل هيواد افغانستان كې د شوری اتحاد د پوځونو په وړان CIAهغه وروسته د سي آی آې 

د لومړني بوش د ولسمشرۍ پر مهال، خليلزاد د دفاع وزارت د مرستيال په توګه وټاكل شو او په عراق كې د دښتې 

د كلينټن د ولسمشرۍ پر مهال ده له راند . په عملياتو كې  د پام وړ رول ولوباوه( Desert Storm)د توپان 

داسې وخت كې چې له طالبانو سره د خبرو اترو لړۍ روانه وه، د خليلزاد په . كارپوريشن او يونيكال سره كار كاوه

طالبانو ننګه وكړه او په واشنګټن پوست روځپانه كې يې په خپله يوه مقاله كې ليكلي و چې طالبان د ايراني 

نو ده  ؛لو خبرې نتيجې ته و نه رسيدېېمتعصبينو په پرتله ډير امريكايى ضد احساسات نه لري؛ خو كله چې د ت

د . نيټې وروسته د بوش ادارې له ده څخه د رابط په توګه ګټه پورته كوله 11خپل دريځ بدل كړ او د سپتمبر له 

جګړې له پيل سره دی د بوش له خوا د افغانستان له پاره د خاص استازی په توګه وټاكل شو او يوه دنده يې دا وه 

 .چې د پلان شوې نل ليكې د جوړيدو څارنه وكړي

. و له ځپلو وروسته رسنيو ته بلنه وركړل شوه چې له القاعده او طالبانو څخه پاتې شوې نښې وګوريد طالبان

امريكايى ځواكونو په غرونو كې داسې عجيب پټنځايونه موندلي وو چې د شوروي اتحاد د جګړې د وخت وسلې 

وژيكي وسلو فابريكي، د اتمي او مهمات په كې پراته وو؛ خو هيڅ خبريال و نه شو كړای چې د كيمياوي او بيال

د متحده ايالاتو د دفاع )بمونو بټۍ او كم تر كمه د سپوږمكيو د توغولو هغه ساحې وويني چې دونالد رمسفيلد 

 .يې په هكله خبرې كړې وې او غندلي يې وو( وزير

 

د هغه مخدره موادو او كوكنارو كركيله او كاروبار بيرته وغوړيد . پټو اړيكو ادامه پيدا كړه او ښايى ادامه به ولري

نيټه حامد كرزی او د هغه  9كال د دسمبر په  2002چې مقصد يې د شمالي امريكا ماركيټونه دي او بالاخره د 

 .جوړولو د تړون په لاسليكولو سلا شول پاكستاني سيال، جنرال مشرف د منځنۍ آسيا د نل ليكې د

 

 پټ عمليات: لسم څپركى

 

ليونارد وانګ ) تر نامه لاندې د ]پوځي عملياتو له پاره د عامه ولس د ملاتړ تر لاسه كول[په هغه يادښت كې چې د 

Leonard Wong)  شوی و، په واسطه، د متحده ايالاتو د پوځ د ستراتيژيكو مطالعاتو د انستيتوت له پاره جوړ

 Pearlپه بندر  (هاربر پيرل)عامه ولس كوم ملاتړ ښودلى د  چېد پوځي عملياتو له پاره ) :دا ټكي ليدل كيدل

Harbor « كال كې د جاپان تر بريد لاندې راغى او په غبرګون كې 1941د متحده ايالاتو يو پوځي بندر چې په

باندې له بريد وروسته د خلكو له  «اتمي بمونه واچولمتحده ايالاتو د جاپان په هيروشيما او ناګاساكي ښارونو 

امريكايان په دې عقيده دي چې پوځي عمليات مناسب دي، د يوې پراخې جګړې ملاتړ كوي . ملاتړ سره يو شان دی

سره، د عامه ولس  –د سرشميرنو د ښو پايلو سره . او د نوموړې جګړې د منفي پايلو زغملو ته يې تياري ښودلې دی

عادي ژوند ته د دوی په ګرځيدو سره به د پوځي عملياتو له پاره، ملاتړ له مينځه .  ړ كې بدلون راتلای شيپه ملات

له همدې امله پوځ بايد د ترهګرۍ په وړاندې جګړه كې پر له پسې برياليتوب لاس ته راوړي، ولس له وسله . لاړ شي

ډيرې كړي؛ خو بايد وويل شي په نورو برخو كې دا  وال پوځ سره تړلى وساتي او د كورنى امنيت په ساتلو كې هڅې

چې د ترهګرۍ په وړاندې جګړه كې د عامه ه كه په ساده ژبه وويل شي د دې خبرو مانا دا د(. ملاتړ نه دی ليدل شوی

 .خلكو نظريه په لويه پيمانه له امريكايى سياستونو سره تړلې ده او بايد ځنډ پكې ونه شي

 

. نيټه د خپلواكۍ د ګټلو عمليات پيل او په منځنۍ آسيا كې د وسلو ډزونه واوريدل شول 7كال د اكتوبر په  2001د 

د . د پوځونو تناسب ته په كتو سره د ايتلافي ځواكونو برياليتوب، د جګړې له پيل څخه مخكې، يقينى شوی و

ې روځ په روځ كميږي چې اسامه بن لادن لا ترهګرۍ په وړاندې جګړې ته د امريكايى ولس پاملرنه په داسې حال ك

هم له خپل پټنځای څخه په امريكا باندې د نورو بريدونو ګواښونه كوي؛ خو سره له دې په امريكا كې هيڅ ترهګريز 

 . عمل و نه ليدل شو

 د رسنيو له څرګندونو سره سم،. نيټه رسنيو ځينې هيښونكي معلومات خپاره كړل 12د اكتوبر د مياشتې په 

. لړلي وو Anthrax Sporeخبريالانو او د كانګرس غړو داسې ليكونه تر لاسه كړي وو چې د آنتراكس په ميكروب 

ټلويزيون، نيويارک  NBC، ان بى سي National Enquirerليكونه د نشنل اينكوايرر مجلې  5دا ډول حد اكثر 

دفترونو ته  Sen. Leahyناتور ليهای او س Sen. Daschleاو د سناتور دشل  New York Postپوسټ روځپاڼې 

دوی . د امريكايانو عادي ژوند نژدې په ټپه ودريد. كسان د دغه ليكونو قرباني شول ۵استول شوي وو او يوازې 

د ژغورنې د آلاتو . او طبى نقابونو پرته پرانيزي( دستكش)نور نه شوای كولای چې خپل ليكونه له ربړي لاس ماغو 

دغه روحي ناروغي د متحده . و كار وغوړيد او په ټول هيواد كې د پوسټ سيستم په ټپه ودريداو نقابونو د سوداګر

ايالاتو ملګرو هيوادونو ته هم خپره شوه او په ټوله اروپا كې داسې ليكونه وموندل شول چې په سپين وژونكي 

هغه كيمياوي او بيالوژيكي د چارواكو له ويناوو سره سم، القاعدې اوس پريكړه كړې وه چې . پوډر لړل شوي وو

له دې سره سم متحده . وسلي په خپلو بريدونو كې وكاروي چې دوی د صدام حسين په مرسته  جوړې كړې وې

دوی د . ايالاتو او د هغه متحدينو پريكړه وكړه چې د آنتراكس ضد ميكروب د واكسينونو ګودامونه جوړ كړي

صنعت سره لويه مرسته وكړه؛ خو په پای كې هيڅ شى و نه شول،  له مليونونو ګوليو په اخيستلو سره د دوا جوړونې

 .ځكه پرته له پنځو ليكونو څخه نور هر څه يوه ټوكه او ډله ايزه ويره اچونه وه

 

و چې له څيړنو وروسته معلومه شوه چې هغه آنتراكس ميكروب چې ليكونه پرې لړل شوي وو، د  هد همهمه خبر

د امريكايى ساينس پوهانو د . توارونو كې جوړ شوی و او دا يو كورنى خطر ومتحده ايالاتو په پوځي لابرا

پيژندل شوو ساينس پوهانو د دغه  50څيړنو وښوده چې يوازې  (باربارا هتچ روزينبيرګ)فدراسيون د يوې غړې 

د د سپتمبر د مياشتې په پای كې . ويروس ګودامونو ته لاسرسي درلود او كولای يې شوای چې ويې كاروي

د متحده ايالاتو د پوځ د مكروبى )كوانيكو پوځي اډې يوه ناپيژندل شوی ليک تر لاسه كړ چې پكې د آمرايد 

اف بي آی . ود پخواني مشر، ډاكتر اسد چلونه او دسيسې غندل شوې و( US AMRIIDناروغيو د څيړنو طبى مركز 

FBI ه كړلبيا هم د څيړنو درواغجنه ژمنه وكړه؛ خو هيڅ څه يې روښانه ن. 

 

د ويرې او خطر د مودې په تيريدو او د خپلواكۍ د ګټلو د عملياتو د يوې كوچنۍ برخې په پوره كيدو سره، ولس 

فكر وكړ چې اوس نو بايد بيرته عادي ژوند ته ستانه شي؛ خو د دفاع وزارت دنده واخيسته چې ولس ته پيښ 

كو ترهګرو زړه بوږنوونكي انځورونه خپاره كړل چې د دوی د تش په نامه خطرنا. راتلونكي خطرونه ور په زړه كړي

دا اسيران له افغانستان څخه د الوتكو په واسطه دې جيل ته په داسې حال . ګوانتانامو پوځي جيل ته اچول شوي وو

 سم جيل ته له راوستو سره. كې راوړل كېدل چې تر الوتكې پورې كش كيدل او بيا هلته په سيټونو باندې تړل كيدل

وی په سترګو نقابونه، په غوږونو كې د بريښنايى مزو پلګونه او په پوزو كې د كارک كاغدونه ايښودل كيدل او د د

د دفاع وزارت وكيلانو د سترګو په رپ كې . له دې سره د يوه پروګرام په واسطه د حس له قوو څخه محروميدل

ا قوانين ځكه په ګوانتامو كې نه عملي كيږي وويل چې فدرال قوانين يوازې د هيواد د ننه شكنجه منع كوي او د

تر كومه ځايه چې د اساسي قانون خبره راځي، دا موضوع په كې نه ده روښانه . چې د امريكا په خاوره كې نه راځي

د ملګرو . نړيوالې ټولنې له هماغه وخت راهيسې د متحده ايالاتو د دغه عمل په وړاندې مظاهرې كړې دي. شوې

څو ځله ( د آيرلند پخواني ولسمشره) Mary Robinsonقونو د كميسيون مشرې ماری رابينسون ملتونو د بشري ح

په دې هكله د عامه خلكو غوسه بيان كړې او په متحده ايالاتو باندې يې غږ كړی چې د ګوانتامو اسيرانو ته هغه 

نو په توګه چلند وشي او بايد په حقوق وركړل شي چې د جينيوا په تړون كې روښانه شوي، له دوی سره بايد د انسانا

 .عادلانه او مناسبه توګه محاكمه شي

 

اوس د ترهګرۍ په هكله د خلكو مفكوره خوټيدلې او د ترهګرۍ په وړاندې جګړه يو هيرونكې سيورې  –اوس 

له دا نوم اوس . اوس ترهګري نه دولت، نه سازمان او نه هم كومه مفكوره، بلكه يو دوديز عمل دی. ګرځيدلې دی

كله خو ترهګري په ډير ساده ډول تعريف  –مظلومو لږكيو څخه نيولې تر دولتي كچې پورې كارول كيږي او كله 

نو د دوهمې نړيوالې جګړې پر مهال د نازي يرغلګرو پوځونو په وړاندې د فرانسې  ؛كه دا خبر رښتيا وي. كيږي

ړاندې د جګړې افاده هم پرته له دې چې د جګړې د ترهګرۍ په و. ملكي او پوځي مقاومت يو ترهګريز عمل بللى شو

 .په وړاندې د جګړې مانا وركړي، بله هيڅ مانا نه لري

  

د ده په آند د نيكاراګو د . دا رښتيا وه چې ولسمشر جورج ډبليو بوش د ترهګرۍ په هكله ډير كم معلومات درلودل

جان ) ترهګره نه وه، آن تر دې چې ده د نيكاراګوا د وژونكو د ډلې امريكايى ملاتړی Death Squadوژونكو ډله 

د ولسمشر بوش او امريكايى . ملګرو ملتونو ته د خپل سفير په توګه وټاكه( John Negroponteنيګروپونتې 

ركړی وو، د چارواكو له نظره، په هغه نړۍ كې چې د شوروي اتحاد له ړنګيدو وروسته يې توازن له لاسه و

 . امريكايى مشرتابه په وړاندې هر توند اعتراض يو ترهګر عمل بلل كيده

 

په نامه يو خبريال چې د ولسمشر بوش د كابينې د يوې غونډې يادښتونه يې ( Bob Woodwardباب وودوارد )د 

ته بې بريده  CIAې پيدا كړي و، له واشنګټن پوسټ روځپاڼې سره په مركه كې وويل چې د غونډې په مهال سي آی آ

د يادونې وړ ده چې دا غونډه په كمپ ډيويد . اختيارات وركړل شوي و چې د ترهګرۍ په وړاندې جګړه په مخ بوزي

 .نيټه جوړه شوې وه 15كال د سپتمبر په  2001كې د 

 

لو څخه غوښتنه نوموړې غونډه د جورج ډبليو بوش په مشري د تل په شان د دعا په ويلو  پيل شوه او له ټولو ګډونوا

له دعا وروسته د خزانې او بهرنيو چارو وزارتونو په ترتيب سره خپلې . چې د دعا په كولو كې ونډه واخلي وشوه

د پلانونو دوه مسودې له نورو اسنادو  George Tanetمشر جورج تنيت  CIAكړنې بيان كړې او د بيا د سي آی اې 

 .ې، ولسمشر ته وړاندې كړېشوي و هسره يو ځای چې په ډېره پاملرنه جوړ

 

د دې مسودې دوه مهم ټكي د القاعدې له مينځه وړل او په . لومړۍ مسوده د پيليدونكي خوځښت په نامه ياديده

جورج تنيت د نورو متحدو هيوادونو په مرسته د القاعده په وړاندې نه . افغانستان كې د دوی د اډو بندول وو

ده د غونډې د ټولو ګډونوالو د . ۍ كې د پټو عملياتو د اهميت په هكله وغږيديوازې په افغانستان بلكه په ټوله نړ

( نا محدوده)ته د بې بريده  CIAتوافق له لاس ته راوړلو وروسته؛ نوموړي هدف ته د رسيدو له پاره سي آی اې 

ته دا واک  CIA نوموړي د داسې يو فرمان د صادريدو غوښتنه وكړه چې سي آی اې. واكونو د وركولو غوښتنه وكړه

. واخلي، پټ عمليات تر سره كړي اجازهوركړل شي چې په هر ځای او هر وخت كې پرته له دې چې د هر يو كار له پاره 

تنيت په دې ټينګار كاوه چې د ده ادارې ته دې اجازه وركړل شي، چې له هر ډول بنديز پرته كار وكړي او ولسمشر ته 

ده له ځان سره د ولسمشر هغه فرمان هم راوړی و چې د . منلو سپارښتنه كړې وه يې په دې برخه كې د ځينو خطرونو د

ته د شكمنو كسانو د وژنې په شمول د هر ډول آلاتو د كارولو اجازه  CIAپټو عملياتو په وخت كې يې سي آی اې 

 .وركوله

 

ه ټولو مهمو بهرنيو بايد ل CIAد لومړی مسودې په يوه برخه كې دې ټكى ته اشاره شوې وه  چې سي آی اې 

جورج تنيت هيله مند و چې دی به د نوموړو استخباراتي ادارو . استخباراتي ادارو سره خپلې اړيكې ټينګې كړي

له پلان سره سم  (تنيت)د . مرسته د هغه مليونونو ډالرو په واسطه  جلب كړي، چې په خپله بودجه كې يې غوښتي وو

د پټو . اغيزمنتوب دری او آن څلور ځله ډيريدلای شوای CIAره د سي آی اې د نوموړو ادارو د خدماتو په كارولو س

شوای داسې اعمالو، متحده ايالات له  یداېعملياتو په نړۍ كې دغه ډول كارونه له خطر څخه تش نه دي، ځكه ك

د لاس ته  ځينې دغه ډول ادارې د معلوماتو. هغه شكمنو ادارو سره تړلې وای چې بشري حقوق په پام كې نه نيسي

 .راوړلو له پاره له سختو شكنجو څخه كار اخلي

 

ده . د افغانستان له پاره خپله ستراتيژی اعلانوله، پرته له مخالفتونو پر مخ تله (تنيت)غونډه په داسې حال كې چې 

مسودې د  دغه. تر نامه لاندې دوهمه مسوده هم وړاندې كړه( نړيوال بريد د پلان)د ژورې ساه له اخيستو وروسته د 

په روانو پټو عملياتو رڼا اچوله او په راتلونكي كې يې د دغه عملياتو د  CIAهيوادونو كې د سي آی اې  80نړې په 

په نوموړو عملياتو كې له تبليغاتو څخه نيولې بيا د پوځي بريدونو له پاره د تياريو له پاره د . دوام سپارښتنه كوله

او پنتاګون  CIAد دفاع وزير دونلد رمسفيلد په دې وخت كې د سي آی اې . ووژنو تر سرحده هر ډول اعمال شامل و

مشر خپل  CIAكله چې د سي آی اې . تر مينځ شته سيالي له ياده وويسته او مسوده يې د زړه له كومي تاييد كړه

 .پلانونه وړاندې كړل؛ نو ولسمشر بوش په لوړ غږ او ليوالتيا چيغه كړه چې ډير اعلى

 

. په ټوله نړۍ كې د بوش په مخالفينو بريدونه وكړل CIAبالاخره دا پټ عمليات پيل شول او په ترڅ كې يې سي آی اې 

په نامه خبريال د دغه مخالفينو له ډلې څخه لاندې څلور نامتو قربانيان داسې  Wayne Madsenد واين مدسين 

 :پيژني

  نې رهبرنيټه د لويديځې نوې ګي 11كال د نومبر په  2001د ( تيس ايلوويTheys Eluay ) د اندونيزيا د

دغه كنډک چې په ختيځ تيمور كې په ډله ايزه وژنو تورن دی، د . پوځ د يوه خاص كنډک له خوا وتښتول شو

د خپل  (تيس ايلووي). په واسطه روزل شوی دی CIAامريكا د مركزي ادارو له خوا جوړ او د سي آی اې 

په نامه د هغه  Freeport McMoranجنګيده او د فري پورت مكمورن هيواد د خپلواكۍ له پاره 

فري پورت ) .امريكايى شركت مخالفت يې كاوه چې د ده د هيواد د معدني سرچينو په لوټ لګيا و

مكمورن شركت د متحده ايالاتو د لويزيانا په ايالت پورې تړلى يو شركت دی چې مشري يې د متحده 

 (.پخوانى وزير، ډاكتر هنري كيسينجر په غاړه دهايالاتو د بهرنيو چارو د 

  نيټه د نايجيريا د عدليې وزير،  23كال د دسمبر په  2001د( چيف بولا ايګېChief Bola Ige ) د يوې

هغه د ولسواكۍ له پاره د پان يوروبان د . ناپيژندل شوي كوماندو ډلې له خوا په خپله خونه كې ووژل شو

مشري كوله او د نايجيريا د ولسمشريزو ټاكنو  Pan-Yoruban Alliance for Democracy ticketګوند 

د دې شركت مشري د ) Chevronنوموړی د ټولو هغه امتيازاتو مخالف و چې د شيفران . ناكام كانديد و

امريكايى شركتونو د نايجيريا د تيلو په ( ExxonMobilايكسان موبيل )او ( كاندوليزا رايس په غاړه وه

 .درلودل صنعت كې

  كال په جنوري  كې د اندونيزيا د آسې ولايت والي، د آسې د خپلواكۍ غورځنګ د ګوند مشر،  2002د

سيافي نه يوازې د . عبدالله سيافي ته ليک واستاوه او هغه ته يې ظاهراً د سولې د خبرو بلنه وركړه

عبدالله سيافى په هالند كې  .خپلواكۍ غوښتنه كوله بلكه د ايكسان موبيل د شركت د كيندنو خلاف هم و

 Unrepresented Nations andد نا پيژندل شوو هيوادونو او خلكو ټولنه )سازمان  UNPOد ميشت 

peoples organization ) غړی و او غوښتل يې په سوله ايزه توګه د خپلواكۍ له پاره وجنګيږي؛ خو سره

وي ليک كې داسې يوه كوچنۍ كمپيوټري آله نوموړي ته په استول ش. له دې په پټو جګړو كې هم ښكيل و

ايښودل شوې وه چې په مرسته يې د متحده ايالاتو د ملي امنيت ادارې د سپوږمكيو په واسطه د سيافي 

د اندونيزيا د خاصو ځواكونو د كنډک له  ،نيټه22موقعيت مالوم كړ او په پايله كې د جنوری د مياشتې په 

 . خوا ترور شو

 ليشو د ګوند ښى لاسى مشر، د لبنان د عيسوي م( ايلي حبيقهElie Hobeika ) له خپل ساتونكي سره يو

كال په ترڅ  1982حبيقه چې د . نيټه د يوه موټر بم په چاودنه كې ووژل شول 24ځای د جنوري د مياشتې په 

كې د صبره او شاطيله د مهاجرو په كمپونو كې د مسلمانو فلسطينيانو په ډله ايزه وژنه كې نيغ لاس 

درلود، په ناڅاپي ډول د اسراييلو په خلاف ودريد او پريكړه يې كړې وه چې د بلجيم د جنګي جرايمو په 

په خلاف ( وزير او بيا ولسمشراسراييلو پخوانى د دفاع ) Eriel Sharonمحكمه كې د اريل شارون 

( د اسراييلو استخباراتي اداره)  Mossadاو موساد  CIAدا عمليات په ګډه د سي آی آې . شاهدي وركړي

 . شوي وو تر سره له خوا

 

 آيا دا په رښتيا هم د ترهګرۍ په وړاندې جګړه ده؟

 

. ، يوه لويه مقاله خپره كړهكيسنجر نيټه،  واشنګټن پوسټ روځپاڼې د ډاكتر هنري 13د فبرورۍ د مياشتې په 

ر چې د متحده ايالاتو د بهرنۍ تګلارو پلار او بنسټ ايښودونكى و، په افغانستان كې يې د برياليتوب له يسنجك

 :پاره د دريو لارو سپارښتنه كړې وه

روي كوله، لومړی دا چې متحده ايالات دې فكر وكړي چې جګړه پای ته رسيدلې او هر هغه چا چې د طالبانو پي

دوهم دا چې د يمن او سوماليا په شان په هغه ځانګړو هيوادونو فشار واچول شي چې د . اوس يې سبق زده كړی

ترهګرۍ ملاتړ كوي او يا دريم دا چې په عراق كې د صدام حسين په را پرځولو باندې تمركز وشي او په منځني 

 .ختيځ كې سيمه ايز انډوال بدل كړای شي

، په عراق باندې د داسې يوه غوڅ بريد په هكله استدلال كاوه چې په عراق  يرغل  او د صدام كيسنجرپه حقيقت كې 

د يادونې وړ ده چې د دغه كتاب تر خپريدو پورې، د امريكا له خوا په عراق  ) حسين له مخالفينو سره  مرسته وشي 

 (.ژباړن -پوځي يرغل نه و شوی 

ر مشورې تر پام لاندې ونيوې او د هغې پر بنسټ يې د خپلو پلانونو په جسنيد بوش ادارې پرته له ځنډ څخه د ك

 .جوړولو پيل وكړ

 

تر نامه لاندې خپله وينا ( يو موټي ولس)نيټه د متحده ايالاتو ولسمشر، كانګرس ته د  29د جنوري د مياشتې په 

دولت انتقالي ولسمشر، حامد كرزی هم  واوروله؛ خو د دغه وينا يوه مهمه ځانګړتيا دا وه چې دا ځل د افغانستان د

 :د وينا په ترڅ كې جورج ډبليو بوش د ترهګرۍ په وړاندې د جګړې اهداف داسې اعلان كړل. ورسره حاضر و

لومړی هدف دا دی چې موږ غواړو د . زموږ ولس به د دوه اهدافو په لاس ته راوړلو كې ټينګ او زغمونكي واوسي)

لانونه شنډ كړو او دوی عدالت ته  كش كړو او دوهم هغه دا چې موږ بايد د هغه ترهګرو كمپونه وتړو، د دوی پ

ترهګرو او رژيمونو مخنيوی وكړو چې د كيمياوي، بيالوژيكي او اتمي وسلو په لټه كې دي او غواړي په دې 

 ((.لاسونو پړكا))د . واسطه متحده ايالات او نړې وويروي

خو په ځينو نورو هيوادونو كې لا تر  ؛روزنې كمپونه له كاره غورځوليزموږ پوځ په افغانستان كې د ترهګرو د 

د حماس، حزب الله، اسلامي جهاد او جيش محمد په شان نورې ترهګرې ډلې لا تر . اوسه هم دغه ډول كمپونه شته 

 .اوسه هم په ليرې ځنګلونو او د لويو ښارونو په مركزونو كې پټې دي

رژيمونو مخنيوی وكړو چې د ترهګرو مرسته كوي او د ډله ايزې وژنو د وسلو په زموږ دوهم هدف دا دی چې د هغه 

نيټې څخه وروسته، ځينې دغه  11د سپتمبر د . واسطه غواړي امريكا او زموږ ملګري او متحدين تهديد كړي

يزې وژنې د د شمالي كوريا رژيم په داسې حال كې د ډله ا. رژيمونه ډير غلي دي؛ خو موږ د دوی اصلي څيره پيژنو

 .دي امخوسلو د جوړولو په حال كې دی چې ښاريان يې له لوږې سره مخ

ايران هم په داسې حال كې په بيړه د دغه وسلو جوړولو ته دوام وركړی او ترهګري صادروي چې ځينې زورواكي، د 

 .خپلواكۍ له پاره د ايران د خلكو هيلې ځپي

د عراق رژيم له يوې لسيزې را . ركړی او د ترهګرۍ ملاتړ كويعراق د امريكا په خلاف خپلې دښمنې ته دوام و

دغه رژيم له پخوا څخه په . پديخوا د آنتراكس ميكروب، وژونكو ګازونو او اتمي وسلو د جوړولو دسيسې جوړوي

دغه رژيم لومړی . خپلو زرګونو ښاريانو باندې وژونكي ګازونه كارولي او ميندې او د هغوي ماشومان يې وژلي دي

دغه رژيم له پر . نړيوالې پلټنې له ډلې سره موافقه وكړه؛ خو كله چې د كتونكو ډله عراق ته لاړه؛ نو بيرته يې وشړله د

 .مخ تللې نړۍ څخه د كوم شي د پټولو په هڅه كې دی

دغه ډول هيوادونه او د هغوي ترهګر متحدين د شيطانانو محورونه ګرځيدلي او د نړۍ سولې ته يې ګواښ پيښ 

 (.دی كړی

 

د سپتمبر . دوی له پنځو مياشتو راهيسې هر څه زغمل. د متحده ايالاتو په متحدينو باندې فشار ډير زيات شوی و

نيټې له بريدونو وروسته او د غم د مراسمو په ترڅ كې، دوی نه شوای كولای چې د متحده ايالاتو په كړنو  11د 

و هم په دې برخه كې له ډيرې ځيركۍ څخه كار واخيست او د د متحده ايالاتو چارواك. باندې مخامخ انتقاد وكړي

 .غم د مراسمو په اوږدولو او په ټلويزيون باندې د دغه مراسمو د نشر په مرسته يې دوی بوخت او ويريدلي وساتل

 

د متحده  (هوبيرت فيدراين)نيټه د فرانسې د بهرنيو چارو وزير  6سره د فبروري د مياشتې په  –خو له دې سره 

هغه د لومړي وزير او ولسمشر د ملاتړ په درلودلو سره، د . ايالاتو د چارواكو د هيلو په خلاف ګام پورته كړ

 :انترفرانس په ټلويزيوني چينل باندې  څرګند شو او داسې يې وويل

ريزو بريدونو څخه نيټې د ترهګ 11موږ د سپتمبر د . موږ د متحده ايالاتو متحدين او د امريكا د خلكو ملګري يو)

موږ له امريكايى خلكو سره خپل شريک مسوليت ادا . په را مينځ ته شوې غم كې له دوی سره ځان شريک بولو

موږ بايد همدا راز دا . كړی؛ خو د غبرګون په ښودلو كې بايد يو منطق  وي او بد كسان بايد له مينځه لاړ شي

چې ټولې ستونزې د ترهګرۍ په وړاندې د جګړې تر نامه لاندې را نن موږ له دې وجې . ستونزه له ريښو څخه حل كړو

هيڅوک نه شي كولای چې د پوځي ځواک په كارولو سره . دا يو بې مسوليته كار دی. ټولوو، په خطر كې لويدلي يو

 د ستونزو حل. له ترهګرۍ سره وجنګيږي او د ترهګرۍ په وړاندې د جګړې تر نامه لاندې ټولې ستونزې حل كاندي

اروپا بايد د . موږ بايد د نيستۍ، بې عدالتۍ او سپكاويو ستونزې حل كړو. بايد د هغه په ريښو كې ولټول شي

كه موږ نه غواړو چې امريكايى پاليسي ومنو؛ نو بايد ووايو موږ كولای . دغه ستونزو په حل كې هلې ځلې وكړي

ملګرتوب او په ناټو كې د امريكا متحد والى، د  د امريكايى خلكو سره. شو چې دا خبره ووايو او بايد ويې وايو

موږ بايد له متحده ايالاتو سره د . دې مانا نه لري چې موږ يو له بل سره تړلي يو او د هر شي په هكله يو شان فكر كوو

 موږ غواړو چې متحده ايالات د. موږ دا نه وايو چې متحده ايالات دې آرام كيني. ملګرتوب په فضا كې خبرې وكړو

نړۍ د ستونزو په حل كې ښكيل واوسي او دا وايو چې د متحده ايالاتو له مرستې پرته هيڅ لويه ستونزه نه شي حل 

كه . موږ غواړو چې امريكا په خپله نه، بلكه په دوه اړخيزه توګه له خپلو ملګرو سره يو ځای پريكړې وكړي. كيدای

 (.اوسو او وغږيږوموږ غواړو چې زموږ غږ واوريدل شي؛ نو بايد چوپ ونه 

 

په واشنګټن كې د فرانسوي وزير سپارښتنو ته سره له دې چې د سپكاوي په سترګه وكتل، هيڅ  (كولن پاول)

 . ارزښت ورنكړ

 

له فرصت څخه ګټه واخيسته او د اروپا د پارلمان په  (ليونيل جوسپين)دوه روځې وروسته د فرانسې لومړي وزير

 : نكو ته د خپل زړه غم داسې بيان كړيوه غونډه كې يې نړيوالو اوريدو

نيټې له بريدونو وروسته موږ له متحده ايالاتو سره خپله ټينګه همكاري په ښكاره ډول څرګنده كړه  11د سپتمبر د )

د . او په هغه ځوابي عمل كې موږ له دوی سره مرسته وكړه چې د دغه بريدونو په وړاندې بايد ښودل شوی وای

ډول ګډ عمل بايد په ټينګ عزم تر سره شي؛ خو دا په هيڅ ډول دا مانا نه وركوي چې موږ  ترهګرۍ په وړاندې دا

كه رښتيا ووايو موږ يوازې د . نيټې  وروسته  ولاړې شوي پاملرنه ونكړو 11هغه ستونزو ته چې د سپتمبر له 

هم لوی پوځي ځواكونه  ترهګرې په وړاندې د جګړې تر نامه لاندې، د نړۍ ټولې ستونزې نه شو حل كولای او نه

موږ په يقينى ډول غواړو چې په نړيواله ټولنه كې بايد . كولای شي چې د هر ډول ستونزو په حل كې مرسته وكړي

د نړيوالي ټولنې غړي بايد په ګډه د ستونزو په . زموږ دا پوهاوی د هر اړخيز عمل په بنسټ ولاړ دی. انډول شته وي

موږ هيله مند . حل كاندي خپله د په يوازې توګه نه شي كولای چې ستونزې په حل كې مرسته وكړي، ځكه هيڅ هيوا

موږ په دې آند يو چې د . يو چې متحده ايالات يو اړخيز ګام پورته نكړي او زموږ ليدلوري ته هم احترام وكړي

ه تر هغه ځايه چې موږ ب. متحده ايالاتو له مرستې پرته موږ هغه انډوال نه شو راوستلای چې په هكله يې فكر كوو

 (.له پاره  كار وكړو ډېرولوشونې وي، د همكاريو د 

 

نيټه د اروپايي  9د فبروري په . د اروپا د ځينو چارواكو له څرګندونو سره سم په ټوله اروپا كې شكونه پيدا شول

سره په مركه كې يې هم خپله چوپتيا ماته كړه او له ګاردين روځپانې  (كريس پټن)اتحاديې د بهرنيو اړيكو كميسار 

د متحده ايالاتو د مطلق والي په اړه د فرانسې انتقادونه په ځای وبلل او متحده ايالات يې وهڅول، چې خپلو 

نوموړي زياته كړه چې متحده ايالات په يوازې ځان پر مخ نه شي تلای او دوی بايد دا فكر . متحدينو ته غوږ ونيسي

 . كولای ونكړی چې موږ خپل غږونه نه شو پورته

 

په متحده ايالاتو باندې د انتقادونو لړۍ د اروپا د بهرنيو چارو د وزيرانو تر هغه كانفرانس پورې هم ورسيده چې د 

 .په څرګندونو سره سلا شول (پټن)او  (فيدراين)دوی ټول سمدلاسه د . كې جوړ شوی و (سيونكاس)هسپانيا په 

 

د كاناډا لومړي وزير . د ناټو د غونډې په مهال يې هم نښې وليدل شوې د ياغيتوب لړۍ لا زياته شوه او په برلين كې

د غونډې په مهال دا خبره رد كړه چې د ناټو قوانين د افغانستان له پاره هم صدق كوي او زياته يې كړه چې دوی به په 

 .هغه يو اړخيزه شخړو كې ښكيل نه شي چې د امريكا په واسطه را مينځ ته كيږي

 

 په رښتيا را برسيره شي؟حقايق اوس پوښتنه دا ده چې 

 

 دسيسه: يوولسم څپركى

 

نيټې  22هغه دلايل چې موږ ذكر كړل او لاسرسي ورته لرو، د دې حقيقت پوهاوي ته لاره پرانيزي چې د سپتمبر د 

ېږېدلي وو؛ خو سره له دې اوس د نړۍ خلک د اسامه بن لادن له    ز املهبريدونه د امريكا د دولت د ميكانيزم له 

هيوادوال د  8000خيالي كيسي سره بلد شوي دي او دا د ډير خپګان وړ خبره ده چې ګورو د امريكايى خلكو نژدې 

ې د د متحده ايالاتو د پوځ لويو درستيزوالو پخوا هم د خپلو خلكو په وړاند. درواغجنو تګلارو قرباني شول

دلته به موږ بيرته تاريخ ته لاړ شو او . ترهګرۍ پلانونه جوړ كړي وو؛ خو د عملى كولو فرصت  لاس ته نه و ورغلى

 .څو بيلګې به تاسو ته وړاندې كړو

 

او راول كاسترو، چې ګيوارا او كاميلو  كاسترو فيدل)كال د هغه چريكي عملياتو په ترڅ كې چې د  2933د كيوبا د 

د دوی په واسطه نوي . ګوډاګۍ رژيم  وپرځول شو (فولګينسيو بتيستا)وسيله پيل شوي وو، د  په (سيفيوګوس

ستندرد آيل، جي ام، آی تى تى، جي اي، )جوړ شوی دولت چې نور نو كمونيست نه وو، امريكايى لويو كمپنيو 

د تيرو شپږو كلونو په شان  ته امر وكړ چې نور دوی حق نه لري،( شيراتون، هيلتون، يونايتد فروت او ايست انډيا

(c) ketabton.com: The Digital Library



 درواغلـــــــــــــــوی   

 

www.Larawbar.net     89  
 

امريكايى شركتونه متحده ايالاتو ته له ستنيدو وروسته، ولسمشر . دا ټاپو د خپلو موخو له پاره وكاروي

 .ته قناعت وركړ چې د كاستروګانو په واسطه جوړ شوی دولت له پښو وغورځوي (ايزنهاور)

 

د رژيم په وړاندې د پټو  (كاسترو)ه اصطلاح د د دوی پ (ايزنهاور)نيټه، ولسمشر  24كال د مارچ په  2960د 

د دې عملياتو پروګرام كه څه هم چې يوازې تر كيوبا پورې محدود و، د . عملياتو د پروګرام عملي كول تصويب كړل

او موخه يې دا وه  درلودپلان سره سمون ( د ولسمشر جورج ډبليو بوش په وخت كې د سي آی اې مشر)جورج تنيت 

رژيم په داسې يو رژيم  بدل كړي چې د كيوبا د خلكو په ګټه او د متحده ايالاتو له پاره د منلو وړ  (كاسترو)چې د 

له پلان سره سم دا هر څه بايد په داسې توګه تر سره شوي وای چې د متحده ايالاتو نيغه مداخله  (ايزنهاور)د . وي

 (.يره شوو اسنادو كې ذكر شوې دهپه را برس CIAدا موضوع د سي آی اې  . )پكې نه وای څرګنده شوې

 

له خوا روزل  CIAنيټه، د كيوبايى تبعيديانو او اجيرو عسكرو يوې ډلې چې د سي آی اې  24كال د اپريل په  2962د 

دا عمليات ځكه له ماتې سره . تر خپلې ولكې لاندې راولي Bay of Pigsشوې وو، هڅه وكړه چې د خوګانو خليج 

چې په وروستيو كې سپينې ماڼۍ ته راغلي و، سيمې ته د متحده ايالاتو  (كينيدي)مخامخ شول چې نوی ولسمشر 

له جګړې څخه . د هغه هوايى ځواک له استولو څخه ډډه وكړه چې له اجيرو عسكرو سره يې بايد مرسته كړې وای

دا عمليات رد كړل او د سي آی  (كينيدی)ولسمشر . كسان د كيوبايى چارواكو له خوا اسيران شول 2300وروسته 

او د شاته پاتې شبكې مشر  Charles Cabell، مرستيال مشر چارلز كابيل (Allen Dullesآلن دولز )مشر  CIAاې 

جنرال مكسويل تيلر )مي مشاور، نوموړي د خپل نظا. يې له دندې ګوښه كړل (Richard Bissellريچارد بيسيل )

Gen. Maxwell Taylor ) په مرسته د كورنيو څيړنو امر وكړ؛ خو د شته معلوماتو سره سم دا څيړنې په پوره ډول

ولسمشر كينيدي، د لوی درستيزوال كړنو ځكه حيران كړی و چې عمليات يې په داسې حال كې . بشپړې نه شوې

 . مخكې پوه و تصويب كړي و چې په ماته يې مخكې له

 

له بهر څخه هر څه داسې ښكاريدل لكه چې امريكايى جنرالانو غوښتل، چې متحده ايالات له كيوبا سره په حقيقي 

 .جګړه كې ښكيل كړي

 

ناكام عمليات رد كړل؛ خو هيڅكله يې د هاوانا په وړاندې د  CIAكه څه هم چې د سي آی اې  (كينيدي)ولسمشر 

د داسې يوې ځانګړی ډلې د  (كينيدي). ستهتګلاره تر پوښتنې لاندې را نه و واشنګټن له دښمنۍ څخه ډكه

د نوموړې ډلې غړي، د ده ورور او لوی . په وړاندې د هڅو پيلول و (كاسترو)جوړيدو امر وكړ چې دنده يې د 

، د ملي امنيت (Maxwell Taylorمكسويل تيلر )پوځي مشاور  ،(Robert Kennedyرابرت كينيدي )څارنوال 

او د هغه مشاور  (Dean Ruskدين روسک )، د بهرنيو چارو وزير (McGeorge Bundyمک جورج بوندي )مشاور 

او د هغه مشاور  (Robert McNamaraرابرت مک نمارا )، د دفاع وزير (Alexis Johnsonالكسيز جانسن )

او لوی  (John McConeجان مک كون )، د سي آی اې نوی مشر (Roswell Gilpatricروزويل ګيلپاتريک )

 .وو (Gen. Lyman Lemnitzerليمن ليمنتزر )درستيز جنرال 

تر عمومي نامه لاندې د پټو عملياتو پلانونه  Operation Mongooseنوموړې ځانګړی ډلې د مونګوس عملياتو 

تر مينځ د عملياتي  CIAسي آی اې د عملياتو د ښه پرمختګ له پاره د بهرنيو چارو او دفاع وزارتونو او د . جوړ كړل

د دفاع مرستيال وزير د دندې څرنګوالي ته په )( Gen. Edward Lansdaleايدوارد لنسديل )اړيكو مشري جنرال 

په دې سربيره د سي آی اې په مركزي دفتر كې د وروستي . ته سپارل شوې وه( كتو، د ملي امنيت د ادارې مشر

ويليم هاروي )په نامه يوه ډله جوړه شوه چې مشر يې   Group Wډبليو ډلې راپور اخيستونكې ډلې په توګه د 

William Harvey) و. 

 

 .Majايدوين واكر )كال په اپريل كې د امريكا پوځ له يوه جدي بحران سره مخامخ شو؛ ځكه چې ستر جنرال  2962د 

Gen. Edwin A. Walker) غاړهكونو د كنډک مشري په مخكې تر دې چې په جرمني كې د پليو امريكايى ځوا 

واكر په دې تورن شوی . لخوا له دندې ګوښه شو (كينيدي)واخلي، مظاهرې جوړې كړې او له همدې امله د ولسمشر 

نوموړی . و چې په وسله وال پوځ كې يې داسې يوه نوې ډله جوړه كړې وه چې خپله عقيده او مذهب يې بدل كړي و

د پروتستانت مذهب لرونكو ) KKKغړی او د ( ښى لاسې بنسټ پاله ډله)د ټولنې  John Birchجنرال د جان بيرچ 

يو ( سخت دريځه ډله چې په امريكا كې د تور پوستو انسانانو د شتون خلاف ده او په ډيرو وژنو كې يې لاس لرلى

 .له ريښتنو مشرانو څخه و

 

چې د  (البرت ګور)د پلټنو مشري د سناتور . وكړ د سنا د بهرنيو اړيكو كميټې ژر تر ژره په پوځ كې په پلټنو پيل

د پلټنو په لړ كې سناتورانو د متحده ايالاتو لوی درستيز، جنرال . راتلونكي مرستيال ولسمشر پلار و په غاړه وه

د يادونې وړ ده چې د . )په دسيسه كې د لاس لرلو په تور، د شک په سترګه كتل (واكر)ته هم د جنرال  (ليمينتزر)

ا له جګړې وروسته جنرال واكر په دې فكر و چې د متحده ايالاتو دولت داسې تګلاری غوره كړی وې  چې په كوري

ده وروسته له دې چې د دفاع وزارت د مرستيال، مک نمارا په . ارولهاولوی لاس يې د كمونيزم پراخوالي ته لار 

ه تور پوستي ښوونكي د ټاكنې په اړه واسطه له دندې ګوښه او ورټل شو، د ميسيسيپي په پوهنتون كې د يو

اعتراضي لاريون وكړ او له همدې امله د لوی څارنوال، رابرت كينيدي له خوا د بغاوت او سركشۍ تور پرې ولګيد 

ډالرو جريمې په وركولو بيرته له  3000نوموړی چې د محافظه كاره رسنيو ملاتړ له ځان سره درلود، د . او ونيول شو

د ترور له ( (د فرانسې ولسمشر)) ((شارل دوګول))او وروسته معلومه شوه چې نوموړي د شو  خوشىجيل څخه 

دسيسې سره مالي مرسته كړې وه او د هغې كميټې مشري هم د ده په غاړه وه چې د ولسمشر جان اف كينيدي د 

 (.وژنې په قضيه كې د شک په سترګه ورته كتل كيدل

 

دا ځكه چې په كال . د پټو عملياتو په تر سره كولو كې ځانګرې پوهه لري (رليمينتز)پوهيده چې جنرال  (البرت ګور)

كې ده له هغه هڅو سره لويه مرسته وكړه چې په پايله كې يې د ايټاليا دولت د هيتلر ملاتړ پريښود او له  2978

ې له نازي چارواكو په سويس ك (آلن دولز)او  (ليمينتزر)كې  2977متحدينو سره يو ځای شو او دوهم دا چې په كال 

په دې سربيره نوموړي د ناټو د . سره له نژدې كتلي وو، چې د جرمني د تسليميدو په هكله جوړ جاړي ته ورسيږي

هغه مركزی شبكې په جوړولو كې هم ګډون كړی و چې د هيتلر نازي اجنټان به يې د شوروي اتحاد په ضد كارول او 

و  (البرت ګور)بالاخره . جرمين په خوندې ډول له سيمې څخه ايستلي ووپه لاتينه امريكې كې يې د بشري حقوقو  م

 .لاس لرل ثابت كړي (ليمينتزر)نه توانيد چې په وروستيو پيښو كې د جنرال 

 

هغه پټې مكاتبې چې څو كاله پخوا را برسيره او خپرې شوې ښيى چې ده او په اروپا كې د  (ليمينتزر)د جنرال 

جان اف )او نورو لوړپوړه چارواكو، د ولسمشر  (لوريس نورستاد)اندان، جنرال متحده ايالاتو د پوځ قوم

 .د تګلارو د ورانولو په دسيسو كې هم لاس درلود (كينيدي

 

دوی د سي آی اې . له خوا په كيوبا كې د پوځي لاسوهنې رديدل وغندل (كينيدي)پوځي سخت دريځو د ولسمشر 

CIA  ملكي كاركوونكي په دې تورن كړل چې د هغوی د خرابو پلانونو له كبله د خوګانو د خليج نيول ناكام شول او

دوی د . يې له دې كبله چې د هوايى ملاتړ د استولو مخنيوی يې كړی و، د ډارن په نوم ونوماوه (كينيدي)ولسمشر 

ته د پوځي  (كينيدي)پلان جوړ كړ چې ولسمشر خپلو غوښتنو د پوره كولو له پاره د دوهم ځل له پاره داسې 

 Operation Northwoodsنوموړی پلان چې د نارتوردز د عملياتو . لاسوهنې له پاره، يوه سياسي پلمه جوړه كړي

نيټه، د  28كال د مارچ په  2962د څيړنو پر بنسټ جوړ شوی و او د  (ويليم كرايګ)په نوم ياديده، د بريد جنرال 

غونډه په پنتاګون كې د دفاع وزارت د . په واسطه وړاندې شو (ليمينتزر)ی ډلې ته، د جنرال اوګمينت ځانګړ

بجو پورې  دوام وكړ؛ خو د كلكو  4480بجو څخه د شپې تر  2480مرستيال په دفتر كې جوړه شوه او د ماسپښين له 

له خوا د  (مک نمارا)ابيدو لامل د د غونډې د خر. مخالفتونو له وجې پرته له كومې لاس ته راوړنې پای ته ورسيده

 . دومره غوسه شوی و چې آن ګواښونه يې وركول (ليمينتزر)نوي پلان رديدل و او له همدې امله جنرال 

 

د ادارې او لوی درستيز تر مينځ دښمنۍ تر شپږو مياشتو پورې دوام وكړ او له هغې وروسته  (كينيدي)د ولسمشر 

نوموړي اروپا ته . له خپلې دندې ګوښه او په اروپا كې د امريكايى پوځونو د مشر په توګه ونومول شو (ليمينتزر)

د  (مک نمارا)له تللو مخكې امر وكړ چې د نارتوردز د عملياتو د پروژې ټولې نښې دې له مينځه يوړل شي؛ خو 

د يادونې وړ ده چې د نارتوردز د عملياتو په . هغه اسنادو يوه كاپي له ځان سره پټه وساتله چې ده ته وركړل شوي و

له خوا خپاره شول او د متحده ايالاتو  (جان اليسون)هكله ساتل شوي اسناد د لومړي ځل له پاره په استراليا كې د 

نوموړي اسناد د دوهم ځل له پاره د اې بي سي ټلويزيوني چينل د خبريال . دولت يې په اړه هيڅ غبرګون و نه ښود

له خوا د هغه پروګرام په ترڅ كې خپاره شول چې پكې د متحده ايالاتو د ملي امنيت د ادارې په  (مفوردجيمز ب)

 .هكله خبرې وشوې او ډير تاريخ پوهان يې وپارول

 

يو بې  (فيدل كاسترو)د نارتوردز د عملياتو پلان د دې له پاره جوړ شوی و، تر څو نړيوالې ټولنې ته وښيى چې 

د دې عملياتو پلان په داسې توګه . و د لويديځ د سوله ايزې فضا له پاره يې ګواښونه جوړ كړي ومسوليته مشر و ا

موږ . طرح شوی و چې د هغه لويو زيانونو د اړولو په اړه كيوبا تورنه شي چې په اصل كې متحده ايالاتو اړولي وو

 :دلته د نوموړي پلان يوازې څو برخو ته په لاندې ډول اشاره كوو

  دا عمليات به د كيوبايى اجيرو عسكرو له . ګوانتامو كې د امريكايى پوځونو په اډه باندې  بريد كولپه

د بريد په ترڅ كې به د وسلو ډيپو . خوا چې د كيوبايې پوځ يونيفورم به يې په غاړه وو، سر ته رسيدل

 .چاودله چې دې به په خپله له ځان سره لوړ انساني او مالي زيانونه درلودل

 كيوبا تر واكمنۍ لاندې اوبو كې بايد يوه امريكايى بيړۍ په داسې ډول ډوبه شوې وای چې خلكو ته يې  د

كې كيوبا ته نژدې له مينځه  2393نوموړې بيړۍ په كال . بيړۍ ډوبيدل  په ياد كړي وای Maineد ميني 

د . مستعمره وه، يرغل وكړ يوړل شوه او له همدې امله امريكا، په كيوبا باندې چې په هغه وخت د هسپانيا

د بيړۍ چاودنه به په . پلان سره سم به بيړۍ خالي او د ليرې واټن څخه د كمپيوټر په واسطه كنتروليدای

داسې ډول رامينځ ته كيدای چې د كيوبا له پلازمينې، هاوانا او سانتياګو څخه به خلكو ليدله او له دې 

غورنې عمليات به په داسې ډول په مخ وړل شوي وای چې د ژ. سره به د پيښې شاهدان هم پيدا شوی وای

د قربانيانو شميره به ژر تر ژره په روځپاڼو كې خپريده او د . خلكو به فكر كاوه چې ډير كسان مړه شوي دي

عمليات به په داسې حال كې تر سره . درواغجنو جنازو په خښولو سره به د ولس غوسه پارول شوې وای

او الوتكې به په سيمه كې  وې، چې كيوبا د بريدونو په تر سره كولو باندې تورنه  كيدل چې كيوبايى بيړۍ

 .شي

  په ميامي او حتى واشنګټن كې ميشت تبعيد شوي كيوبايان به د پلاستيكي چاودنو په وسيله ويرول

درواغو  د دې كار ملامتيا به په تش په نامه كيوبايى اجنټانو  اچول كيده، دوی به نيول كيدل او د. كيدل

له دوی څخه به هغه اسناد هم نيول كيدل، چې له مخكې څخه په جعلي ډول . اعتراف به ترينه اخيستل كيده

 .جوړ شوي وو او نوموړي اسناد به په روځپاڼو كې چاپيدل

  د كيوبا په ګاونډيو هيوادونو كې به د كيوبا له خوا د يرغل ويره خپريده، چې په پايله كې به نوموړو

يوه د درواغو كيوبايى الوتكه به د شپې له خوا د دومينيكن . پوځونه تيارسى شوي وای هيوادونو

جمهوريت او په سيمه كې د نورو هيوادونو هوايى حريم ته ننوته او هلته به يې داسې بمونه غورځول، چې 

 .شوروي اتحاد جوړ كړي وو

 د دې پيښې قرباني به د . ع ته  اړول كيدهد يوې فضايى بيړۍ په ويشتلو سره به د نړيوالو پاملرنه دې موضو

 . په نامه هغه څوک و چې د لومړي ځل له پاره د زمكې مدار ته تلى و (جان ګلين)

 

 :د پورتنيو پلانونو سربيره، يو بل لمسون هم په پام كې نيول شو

 ده ايالاتو يوه دا شونې وه چې داسې يوه پيښه را مينځ ته شي چې په ترڅ كې يې يوه كيوبايى الوتكه د متح

كرايه شوې الوتكه به له متحده ايالاتو څخه جميكا، ګواتيمالا، . كرايه شوې ملكي الوتكه په نښه كړي

د امريكايى اجنټانو يوه ډله به د زده كوونكو په بڼه، هغه الوتكې ته . پاناما او يا وينزويلا ته په لاره وه

په فلوريدا كې به دا الوتكه له . سطه كرايه شوې وهپه وا CIAپورته كيدل چې له مخكې څخه د سي آی اې 

. مركز ته ليږدول كيدل CIAيوې بلې هغې سره بدليده او مسافرين به يې په پټه توګه بيرته د سي آی اې 

د الوتنې په درشل . دوهمې الوتكې به چې تشه او له ليرې څخه اداره كيده، خپلې الوتنې ته دوام وركاوه

داسې څپې خپرې شوې وای چې ښودل يې په نوموړې الوتكه باندې يوې كيوبايى  كې به له الوتكې څخه

 . جنګي جټ الوتكې بريد كړی او بيا به په هوا كې چاودله

د پلان سره سم  پورتنيو عملياتو د ګڼ شمير ملكي او پوځي امريكايانو مړينه هم له ځان سره درلوده؛ ځكه پرته له 

ني نه وو او همدا يوازنى لار وه چې متحده ايالاتو كولای شوای په كيوبا باندې دې  د خلكو د مفكورو بدلول شو

 .پوځي يرغل وكړي

 

. يو ليونى و چې د څو لويو بې اصوله شركتونو له خوا يې كلک ملاتړ كيده (ليمينتزر)په آند  (جان اف كينيدي)د 

د خپلې خدای  (ايزنهاور)ولسمشر  دغه نوی ټاكل شوي ولسمشر هغه وخت د خطر احساس وكړ، كله چې مخكيني

 :پامانۍ په وينا كې داسې وويل

 

موږ بايد د خپل پوځي جوړښت څخه په ګټې اخيستې، ځينې كړۍ پرينږدو چې زموږ د دولت تګلارې تر خپلې ) 

دا خطر شته  چې ځينې كسان واک په لاس كې واخلي او بيا خپل واک په غلطه . ولكې لاندې راولي او بدلې يې كړي

موږ د چا . له خطر سره مخامخ شي هموږ بايد هيڅكله پرينږدو چې زموږ خپلواكي او ولسواكه عقيد. توګه وكاروي

يوازې يو خبرداری كولای شي چې زموږ د سوله ايزو اهدافو سره سم، زموږ دفاعي صنعت او . احسان ته اړ نه يو

 (.اكي او امنيت ښيرازه شيپوځي ميكانيزم ته وده وركړي او له دې سره به زموږ پوره خپلو

 
او د هغوی د ملګرو په وړاندې مقاومت وكړ او په  (ليمينتزر)جنرال  (واكر)په رښتيا هم د جنرال  (جان اف كينيدي)

كيوبا، لاوس، ويتنام او بل هر ځای كې يې د كمونيزم په وړاندې د هغوی د فكري جګړې نظريه رد كړه؛ خو له بده 

 .نيټه نوموړی ترور شو 22په  كال د نومبر 2968مرغه د 

 

كې كله چې د مشرانو جرګى د ولسمشر  2943كې تقاعد واخيست؛ خو په كال  2969په كال  (ليميتزر)جنرال 

له ده څخه وغوښتل چې په   (فورد)د كړنو په اړه د څيړنو امر وكړ، جنرال  CIAپه وخت كې د سي آی اې  (نيكسون)

د واټرګيټ د رسوايى له قضيې وروسته  (فورد)د يادونې وړ ده چې په هغه وخت كې جنرال . څيړنو كې ګډون وكړي

 (ليمينتزر). استعفا ته اړ شو، د متحده ايالاتو د انتقالي دورې ولسمشر و (نيكسون)چې په پايله كې يې ولسمشر 

چې شته شخړې له مينځه يوسي او له هغې وروسته، فورد يو ځل بيا له ده څخه  له ولسمشر فورد سره مرسته وكړه

كميټې مشري په ( Committee on the Present Dangerد اوسني خطر كميټه )غوښتنه وكړه چې د سي پى ډي 

ا جوړه مشر و، د نوموړې ادارې له خو CIAد سي آی اې  (بوش)دا كميټه  په هغه وخت كې چې پخوانى . غاړه واخلي

 (پال والفويتز)د كميټې له مشرانو څخه يو هم . شوې وه او دنده يې د پخواني شوروي اتحاد په وړاندې  تبليغات  و

يا  (ويليم كرايګ)له دې سره سم، جنرال . كلونو كې يې د افغانستان د عملياتو مشري كوله 2002او  2002و چې په 

ې لومړنۍ څيړنې كړې وې، د ولسمشر فورد له خوا د متحده ايالاتو هغه څوک چې د نارتوردز د عملياتو په هكله ي

 .نيټه مړ شو 22كال د نومبر په  2933د  (ليمينتزر)جنرال . د ملي امنيت د ادارې د مشر په توګه وټاكل شو

 

لم له په نامه د سينمايى ف (اوليور سټون)كې د  2992د ترور په اړه د امريكايى ولس مفكورې په كال  (كينيدي)د 

د نوموړي فلم كيسې د چارواكو له هغه رسمي څرګندونو سره تضاد درلود چې د كينيدي . خپريدو بيرته  وپاريدلې

د وخت ګڼ شمير پټ  اسناد  (كيندي)امر وكړ چې د  (كلينټون)له همدې امله ولسمشر . د ترور په هكله يې كړې وې

مک )د پروژې په هكله هغه يوازنۍ پاڼې هم  برسيره شوې چې دې  برسيره  شي او له دې سره د نارتوردز د عملياتو 

 .له ځان سره ساتلې وې (نمارا

 

د پورتني تاريخي تعامل په پام كې نيولو سره، په خواشينۍ سره بايد وويل شي د متحده ايالاتو په كورنيو 

د  (كينيدي)كال كې ولسمشر  2962په . دسيسو  كې د بې خبره امريكايانو وژنه او قرباني كوم ناشونى كار نه دی

خو دا  ؛خپلو پوځي جنرالانو د ليونتوب په وړاندې مقاومت وكړ او له همدې امله يې خپل ژوند له لاسه وركړ

غبرګون څه شي و او آيا دی هم له  (جورج ډبليو بوش)معلومه نه ده چې د دغسې ليونيو اعمالو په وړاندې به د 

 ورسره لاس او ګريوان و او كه نه؟ (كينيدي)داسې حالاتو سره مخامخ شوی و چې 

 

اف بي آی . د متحده ايالاتو وروستى تاريخ موږ ته ښيى چې كورنۍ ترهګري په دې هيواد كې يو عادي عمل دی

FBI  كې  2996كې څلور، په  2993دوی په . كال راهيسې د كورني ترهګرۍ د پيښو كلني راپورونه خپروي 2996له

په نوموړو . پيښې ثبت كړې دي 29كې د ترهګرۍ  2999كې اوولس او په  2933ويشت، په كې پنځه  2994اته، په 

 .ډيرو پيښو كې پوځي او نيمه پوځي ښې لاسو ډلو لاس لرلى

 

په نامه يو څوک په تورنټو كې د كاناډا د سترې محكمې په وړاندې، د متحده ايالاتو  (ديلمارت ايدوارد فريلند)د 

نيټې بريدونه سر ته  22ې دسيسې په شتون  شهادت وركړ چې پوځ بايد د سپتمبر د د پوځ په مينځ كې د داس

 . رسولي وای

 

نوموړی چې د غلطو بانكي معاملو د كولو په تور د كاناډا د پوليسو له خوا نيول شوی و، د متحده ايالاتو د 

ده پوليسو ته وويل چې . اع وكړهسمندري ځواكونو له استخباراتو څخه د خپلو سندونو په غوښتلو، له ځان څخه دف

د ترور او  (مارس باستين)روسيې ته د دې له پاره تللئ و، چې په مسكو كې د كاناډا د سفارت د يوه كمپيوټر پوه، 

مارس )پوليسو د څيړنو په ترڅ كې ده ته وويل چې . په نيويارک  د بريدونو د تياريو په هكله معلومات ټول كړي

دوی سربيره پر دې . ، بلكه د نشې په حال كې يې د خپګان ضد  ګولۍ خوړلې او مړ شوی وترور شوی نه و (باستين

 .څرګندونې تشې پلمې وبللې او هغه يې په جيل كې واچاوه (فريلند)د 

 

د جيل چارواكو ته يو داسې مهر شوی ليک واستاوه چې په  (فريلند)نيټه  22كال د اګست د مياشتې په  2002د 

د سپتمبر په . تلونكو بريدونو ته اشاره شوې وه؛ خو د كاناډا چارواكو د ده ليک ته ارزښت ورنكړكې د نيويارک را

نيټه دوی ليک پرانيست او د هغه بريدونو په اړه يې پكې واضح معلومات وموندل چې دری روځې مخكې د  27

كه ونيوه؛ خو هغوی ورته وويل له همدې امله دوی په بيړه له پنتاګون سره اړي. نيويارک په ښار كې پيښ شوي وو

كال كې د متحده ايالاتو له سمندري ځواک څخه وتلى و او هيڅكله د  2936فريلند په  ]مايک[چې ديلمارت 

 (فريلند)د كاناډا فدرال څارنوال د همدې لامل پر بنسټ د . سمندري ځواكونو په استخباراتو كې ښكيل نه و

(c) ketabton.com: The Digital Library



 درواغلـــــــــــــــوی   

 

www.Larawbar.net     95  
 

آيا دا خيالي كيسه شونې ده؟ زموږ په : ستره محكمه كې قاضيانو ته داسې وويل پهڅرګندونې رد كړې او د ټورنټو 

 .فكر دا كيسه نه يوازې ناشونې ده بلكه هيڅ عاقل انسان به ورته غوږ و نه نيسي

 

په واسطه شوو څيړنو څه موده وروسته وښوده چې د كاناډا د  (Line Duchesneلاين دوشين )خو د طبي څيړونكي 

څرګندونو څه نا څه بيرته  (فريلند)په اصل كې ترور شوی و او له همدې امله د  (مارس باستين)ات سفارت ديپلم

 Roccoروكو ګلاتي )وكيلانو  (فريلند)نيټه، د  23كال د جنورۍ په  2002دوهم دا چې د . خپل اعتبار لاس ته راوړ

Galati ) او پال دلانسكيPaul Dlansky يستې غونډې په مهال، له پنتاګون سره د ټورنټو د سترې محكمې د پران

په داسې حال كې چې د محكمې قاضي هر څه . په داسې حال كې اړيكه ونيوه چې د ټيليفون غږ لوړ و او ټولو اوريده

اوس هم په سمندري ځواكونو كې دنده لري او  (فريلند)اوريدل، د پنتاګون كاركوونكو د ټلفون له لارې وويل چې  

غوښتنه وشوه چې ټيليفون خپل مشر ته وركړي؛ نو د ټلفون آپريتر د وكيلانو اړيكه د  كله چې له دوي څخه

 .سمندري ځواكونو د استخباراتو له ادارې سره ټينګه كړه

  

جرمني، )نيټې د بريدونو په هكله د پنځو هيوادونو استخبارات  22لكه چې مخكې مو ذكر وكړ، د سپتمبر د 

په شان د سمندري ځواكونو د استخباراتو كاركوونكي او هغه  (فريلند)، د (مصر، فرانسه، اسراييل او روسيه

كسان لا له مخكې پوهيدل چې د اوديګو كمپنۍ ته يې پيغامونه استولي وو؛ خو هيڅوک د اسهامو د سوداګريز 

 .ماركيټ له پټو معاملو څخه خبر نه و

 

د كانګرس  (Bruce Hoffmanبروس هوفمن )د شركت مرستيال مشر  (Rand Corporationرند كارپوريشن )د 

غونډې ته د وينا په مهال په ښكاره ډول وويل چې كه څه هم چې دا بريدونه ډير لوی و؛ خو بيا هم نه اټكل كيدونكي 

مليونه ډالرو كلنۍ بودجې په درلودلو سره د نظامي ستراتيژۍ په برخه كې د  260د رند كارپوريشن شركت د )و 

دغه شركت همدا راز د امريكا د پوځي صنعت د شركتونو استازی هم . خصي څيړنيز مركز دینړۍ تر ټولو لوی ش

 ((فرانک لوچې))دی او نور مديران يې د كارلايل ګروپ مشر  ((جيمز تامسن))د دې شركت مشر . بلل كيږي

مودې له پاره په دې  د يوه څه ((زلمي خليلزاد))دا هم بايد وويل شي چې . كاندوليزا رايس او دونالد رمسفيلد دي

 (.شركت كې د كارپوه په توګه كار كاوه

 

د نيويارک له بريدونو شپږ مياشتې مخكې د متحده ايالاتو د هوايى ځواک د اكاډمۍ په يوه  ((بروس هافمن))

د . بريدونو ته له مخكې اشاره كړې وه( نه اټكل كيدونكو)نيټې  22كانفرانس كې په ښكاره ډول د سپتمبر د 

 : ي لاندې څرګندونو ته په كتو سره ثابتيږي چې ده د كانګرس غړو او نړۍ ته درواغ ويلى وونوموړ

كه . موږ هڅه كوو چې د القاعدې د شبكې او هغه ډلو په وړاندې خپل پوځونه تيار كړو چې له بن لادن سره تړاو لري)

ې په نړيوال سوداګريز مركز باندې وشو؛ كال ك 2998د يوې شيبې له پاره د هغه بمي بريد په هكله فكر وكړو چې په 

 60000نو دې پايلې ته رسيږو چې د هغه بريد له امله كيدای شوای چې شمالي برج په جنوبي برج باندې  ولويږي او 

دا شونې ده چې دوی د خپلو اهدافو د له مينځه وړلو له پاره نورې وسلې او نور تكتيكونه پيدا . كسان ووژل شي

الوتكې په خپل واک كې لري،  Droneوی بې پيلوټه او له ليرې واټن څخه كنټروليدونكې ډرون كړي؛ خو دا چې د

 . زما په آند يوه يقيني خبره ده

 

 آيا دا يوه وړاندوينه نه وه؟

 

كال  2000ديموكرات ګوند د دې له پاره چې جمهوريت غوښتونكى ګوند له بدغوني حالت څخه بيرته وګرځوي، د 

هغه بودجوي قانون او د كميسيون جوړونې ته رايه وركړه چې هدف يې د متحده ايالاتو د ملي امنيت د فضايى 

د . نيټه خپل راپور چارواكو ته وړاندې كړ 22كال د جنوري په  2002نوموړي كميسيون د . ادارې تحليل او څيړنه وه

شركت كې  Randيميدو څخه څو روځې مخكې، په رند د راپور له تسل (دونالد رمسفيلد)نوموړي كميسيون مشر 

د نوموړي كميسيون له يوولسو څخه . په اداره كې د دفاع د وزير په توګه وټاكل شو (بوش)خپله دنده پريښوده او د 

كاري  82د دوی د كميسيون په . وو پلويانغړي متقاعد جنرالان وو او ټول د توغنديو د دفاعى سپر د پروګرام  3

د وخت حالاتو ته هيڅ پاملرنه نه وه شوې او يوازې د هغه پوښتنو ځوابونه پكې څيړل شوي وو چې د دغه  روځو كې

 . كميسيون ټول غړي ښايى ورسره مخ شوي وای

 

ده غوښتل . د كميسيون له پاره باندنۍ فضا د زمكې، آسمان او سمندر په شان يوه پوځي ساحه وه (رمسفيلد)د 

د ده په آند . اره بايد د زمكني، هوايى او سمندري ځواكونو په شان پوځي څانګه ولريچې د ملي امنيت فضايى اد

متحده ايالاتو بايد فضا تر خپلې ولكې لاندې راوستې وای او د بل هر هغه ځواک مخنيوی يې كړئ وای چې 

يوال ځواک په توګه د دې كار پايله به دا وه چې متحده ايالات به د يوازيني لوی نړ. غوښتل يې هلته ځان ورسوي

 .پيژندل شوی وای

 

 :لاندې تجويزونه جوړ كړي وو 20كميسيون  (رمسفيلد)د 

 د باندنۍ فضا وسله وال ځواک به ولسمشر ته راپور وركوي. 

  ولسمشر بايد د ځان له پاره د باندنۍ فضا په برخه كې يو مشاور وټاكي، تر څو متحده ايالات وكولای شي

 .لاس ته راوړيخپلې ګټې په پوره توګه 

  د متحده ايالاتو ټولې استخباراتي ادارې بايد يو له بل سره يو ځای او د ملي امنيت د شورا د ننه، د

 .باندنې فضا د وسله وال ځواک تر لاندې كار وكړي

  د باندنۍ فضا وسله وال ځواک به په يوه وخت كې د استخباراتو د سرچينې او د يوې زهري وسلې په توګه

و هدف به يې د استخباراتي ادارو او دفاع وزارت تر مينځ د داسې اړيكو جوړول وي چې مشري كار كوي ا

 .د مشرتابه په غاړه وي CIAبه يې په پوره ډول د سي آي اې 

 د دفاع وزير بايد د ځان له پاره د باندنۍ فضا يو مرستيال وزير وټاكي. 

  بيله ويفضايى قومانداني بايد د هوايى ځواک له قوماندانۍ څخه. 

  ولري وسد باندنۍ فضا وسله وال ځواک بايد د نورو ځواكونو د خدماتو د لاسته رواړنې. 

 د فضايى انځورګرۍ اداره بايد د هوايى ځواک د مرستيال وزير تر قوماندې لاندې راشي . 

  ،تر څو د د دفاع وزير بايد په خپله د فضايى څيړنو او په دې برخه كې د پانګونو د پرمختګ څارنه وكړي

 . متحده ايالاتو د پوځ او نورو پوځي ځواكونو تر مينځ توپير ډير كړای شي

 د پوځ د فضايى پروګرام له پاره بايد لويه بودجه ځانګړې شي. 

كال د لوی واټن ويشتونكو توغنديو  2942خو سره له دې، د بهرنۍ فضا د نظامي كيدلو پلان د دې تر څنګ چې د 

 .تضاد درلود، په لاره اچول يې ناشونى كار وو د مخنيوي له تړون سره يې

پيښې د يوې داسې معجزې په توګه وې، چې ټول  22او هوايى ځواک د جنرالانو له پاره د سپتمبر د  (رمسفيلد)د 

 .واک يې دوی ته وركړ تر څو يې په هر ډول چې زړه وغواړي، وكاروي

د . دقيقو په پنتاګون كې يو خبري كانفرانس ته وينا وكړه 72بجو او  6نيټه د ماښام په  22د سپتمبر په  (رمسفيلد)

د امريكايى  كې ديموكرات او جمهوري غوښتونكو ګوندونو مشرانو د دې له پاره چې په هغه ستونزمنو شيبو

هيڅ  (بوش)په هغه وخت كې د ولسمشر . له ده سره يو ځای په كانفرانس كې ګډون وكړ كړي، ولس يووالى څرګند

 . ده او نړۍ په ناآرامۍ سره د متحده ايالاتو غبرګون ته سترګي په لاره وهپته نه لګي

ته په تونده لهجه  (كارل ليوين)د خبري كانفرانس په مينځ كې د نړيوالو رسنيو په وړاندې سناتور  (رمسفيلد)

ه كړې ده چې سناتور ليوين، په كانګرس كې تاسو او د ديموكرات ګوند نورو غړو ويره څرګند:  داسې خطاب وكړ

تاسو د پنتاګون د دفاعي او په خاص ډول د ميزايلو د دفاعي سيستم د بودجې د فوق العاده ډيرښت له پاره كافي 

اوسنيو حالاتو ته په كتو سره، آيا تاسو لا تر اوسه هم دا فكر نه دئ كړئ چې دا هيواد له بيړنيو حالاتو . پيسې نه لرئ

دي او بايد دفاعي بودجه او مصرف ډير شي؟ آيا ستاسو په آند اوس هم دفاعي بودجه ډيره نه كړای  مخامخسره 

 شي؟ 

 .پورتنيۍ څرګندونې په پيښو باندې د اعتراف څخه پرته بله هيڅ مانا نه شي درلودلای (رمسفيلد)د 

 

  يزلنډ

كه د افغانستان له جګړې څخه اصلي ګټه اخيستونكي د امريكا د انرژۍ لوی شركتونه دي؛ نو د نظامي صنعت 

كال څخه را پديخوا د دوی خوبونه په  2002له . نيټې د بريدونو لوی ګټونكي دي 22لوی شركتونه د سپتمبر د 

 .حقيقت باندې د بدليدو په حال كې دي

ر څه مخكې هغه تړون په يو اړخيز ډول تر پښو لاندې كړئ او غندلئ يې دی چې د تر ه (جورج ډبليو بوش)ولسمشر 

 .اوږده واټن ويشتونكو توغنديو د توليد مخنيوی كوي

نيټې په بريدونو كې د سي آي اې د ناكامۍ له وجې نه يوازې د دغه ادارې مشر له دندې و نه ايستل  22د سپتمبر د 

 .شي عملېډيره شوه، تر څو د نړيوالو عملياتو پلان په ښه توګه  %42شو، بلكه د نوموړې ادارې بودجه 

د متحده ايالاتو د پوځ بودجه چې د شوروي اتحاد له پرځيدو څخه وروسته هيڅ وخت نه وه كمه شوه، په ناڅاپه 

و هغه كه هغه پيسې چې له بريدونو وروسته د دفاع وزارت بودجې ته ځانګړې شوې وې ا. توګه فوق العاده ډيره شوه

لوړوالى  27%پيسې چې په آينده بودجه كې بايد په پام كې نيول شوې وای، وشميرل شي نو د پوځ په مصارفو كې 

سره له دې چې اوس د وسلو د پراخوالي لوبې پای ته رسيدلې او د امريكا په وړاندې كوم لوی مخالف نشته؛ . ښيى

تريليونه ډالرو څخه  2له ( كال را پديخوا 2002له )كې خو د امريكا د پوځ بودجه به په راتلونكو پنځو كلونو 

 .لويو پوځونو د بودجې سره مساوي ده 23د ( كال 2002)د متحده ايالاتو د پوځ بودجه سر له همدا اوسه . واوړي

اوس د متحده ايالاتو د دولتي ميكانيزم په  مينځ كې ډيرې د قدر وړ او شتمنې دندې د فضايى پروګرامونو –اوس 

 . او د استخباراتو د ادارو دي

نيټې د پيښو سره په تړاو چې امريكايى ادارې كوم ګامونه اخيستي، د ډيرو  22سپتمبر د د  داسې ښكاري چې 

 كې اور كېاو لا تر اوسه هم نه ده مالومه چې د نړۍ نور كوم هيوادونه به په دې وينو، اوښكو او خولو  پيلامه به وي 

 .وسوځي

 

 

 ، پاريس20كال د فبروري  2002د 

  اسلام او مذهب: 

 ډاكټر نثار احمد صمد د روژې ډالۍ -

 ساجد شاه محبوب سيد مولوي:  مؤلف   مياشت مغفرت او بركت رحمت، د روژه -

 مولوي عبدالهادي حماد د اصحابانو كيسې -

 بشار عمر محمد:  مترجم العدوی مصطفى شيخ:  ليكونكى                      كښې ځواب او سوال په علم الحديث مصطلح د -

 مولوي عبدالهادي حماد اړينه پوهه -

 !د برېښنايي كتابتون د اسلام او مذهب د برخي د نورو پر ليكه كتابونو لپاره دلته كليک وكړئ  -

 

  ساینس او تخنيک: 

 عبدالستار فيضي (د كمپيوټر زده كړه)د رڼا كړكۍ  -

 سلطانزی محمد ډاكترنظر پوهنوال:  ليكوال راديواكټيويټي چاپېريال د او سرطان -

 ځدراڼ

 عبدالستار فيضي د مايكروسافټ آفس پښتو لارښود -

 مختار احمد احسان: ژباړن  كړئ؟ ذهني ځيركتيا مو تمرينغواړئ  -

 !د ساينس او تخنيک د برخي د نورو پر ليكه كتابونو لپاره دلته كليک وكړئ  -

 

  سپورټ او روغتيا: 

 (وردګ فاروقي) ډاكټرمحمدرقيب:  ژباړن   كوي محو څخه ژوند له ستاسو اندېښنه چي چاري لاري پياوړي هغه -

- THE PREVALENCE OF HIV/AIDS IN AFGHANISTAN Dr.Hameed_Shuja 
 مل حسام سيد دوكتور پوهندوی:  ليكوال  سيسټم تنفسي كوچنيانو د -

 !آثارو لپاره دلته كليک وكړئ د لراوبر ويبپاڼي د برېښنايي كتابتون د سپورټ او روغتيا د برخي د نورو پر ليكه  -

  هنر او ادبيات : 

 نصير احمد احمدي راځئ كيسه وليكو -

 نور احمد قرانمل مناجاتونه -

 "آرينزۍ" وحيده:  ويناواله غوټۍ هيلو د  -

  جمالزی الهام عبدالله   : ليكوال ( ناول) پلونو په ادهم ابراهيم د  -

 خان منګل احمد څارنوال:  ليكوال   غاړي او لنډۍ پښتو كيسې منظومي -

 

  دماشومانو لپاره : 

 ډاكټر عبدالباري (د ماشومانو لپاره)كوچنى شاهزاده  -

 مختار احمد احسان (د ماشومانو لپاره)زما سوی  -

 مختار احمد احسان (د ماشومانو لپاره)فټبالر  -

 !كتابتون د هنر او ادبياتو د برخي د نورو پر ليكه آثارو لپاره دلته كليک وكړئ  د برېښنايي -

 

  تاریخ او سياست: 

 علمي حميد:  ترتيب او تهيه   افغانستان واقع شمار روز -

 سعيد الرحمن قريب استاد:  ژباړن  هڅونكې يووالې د منځ تر افغانانو د سوري شيرشاه -

 زيركيار ربى ډاكتررحمت:  ليكوال    كښي تــــــله په سياست او حقوقو د تړون ډيورنډ د -

 !د تاريخ او سياست د برخي د نورو آثارو لپاره دلته كليک وكړئ  -

 

  بېلابېل آثار: 

 عبدالستار فيضي خوندور خواړه -

 مختار احمد احسان: ژباړن  د نړۍ اووه عجايبي -

  !د بېلابېل آثار نومي برخي د نورو پر ليكه كتابونو د لوست لپاره دلته كليک وكړئ  -

